
Сиез сабақтары: тереңдетіп оқытатын білім 
ордасында 

(Абай атындағы Республикалық мамандандырылған 
дарынды балаларға арналған қазақ тілі мен әдебиетін 

тереңдете оқытатын орта мектеп-интернат 
мұғалімдерінің іс-тәжірибелері)

Қалима ҚАППАСҚЫЗЫ,
Білім беру ісінің құрметті қызметкері,

«Ыбырай Алтынсарин» төсбелгісінің иегері.

ТАНЫМДЫҚ МӘТІНДЕРМЕН 
ЖҰМЫС

Сабақтың мақсаты: балалардың ұшқыр қиялын 
шарықтатып, баланың ой-өрісін кеңейтіп, дүниетанымын 
тереңдетіп жіберетін, тәлімдік-тәрбиелік ғибраты мол 
танымдық мәтіндер арқылы бойында өз еліне деген шынайы 
сүйіспеншілікті, перзенттік патриотизмді, Отан тарихын 
білуге деген азаматтық құштарлығын, өзінің ана тіліне деген 
ерекше құдіретті мақтаныш сезімін қалыптастыруға ықпал 
ету. Міндеттері: а) білімдік – танымдық мәтіндердегі сөз 
бен ой қисындарының жүйелі қуатты мәнін меңгерту; ә) 
дамытушылық – оқушылардың шығармашылық қабілетін 
жетілдіріп, қаламының ұшқырлығын таныту, дарындылы-
ғын сезіндіру; б) тәрбиелік – әрбір шәкіртті іскерлікке, 
рухани ой қызметіне баулып, шешендікке тәрбиелеу, елі мен 
жерін қорғай білетін намысты азамат болып өсуіне әсер ету, 
патриоттық сезіміне қозғау салу.

Біз бұл әдістемелік мақалада сабақ беру үдерісінде 
атқаруға тиісті әр түрлі міндетті шараларды жақсы 
білетіндігін ескеріп, бұларды әріптестердің өз еншісіне 
қалдырғанды жөн көрдік. Сондықтан іске кірісейік.

Ең әуелі танымдық мәтіндерді іріктеп, сұрыптап барып 

таңдау керектігіне ерекше назар аударған мұғалім ұтады. 
Бұл сабақта шәкірттерге бұрыннан мәлім «Қазыбек 
пен Қоңтажы аңызы» мәтініне арнайы тоқталдық. 
«Қайталау – оқу анасы» тұжырымын басшылыққа алып 
және айтылмаған сыры мен қыры әлі жетерлік екенін 
мойындағандықтан, бірінші, дауыстап мәнерлеп оқу ісін 
жүзеге асырдық. Сол дауыстап мәнерлеп оқуға берілген 
дүниенің толық нұсқасы төмендегідей:

«Біз – қазақ деген мал баққан елміз, бірақ ешкімге 
соқтықпай жай жатқан елміз. Елімізден құт-береке қашпасын 
деп, жеріміздің шетін жау баспасын деп найзаға үкі таққан 
елміз, ешбір дұшпан басынбаған елміз, басымыздан сөз 
асырмаған елміз. Досымызды сақтай білген, дәм-тұзын 
ақтай білген елміз, асқақтаған хан болса, хан ордасын таптай 
білген елміз. Атадан ұл туса, құл боламын деп тумайды; 
анадан қыз туса, күң боламын деп тумайды. Ұл мен қызды 
қаматып отыра алмайтын елміз.

Сен – қалмақ та, біз – қазақ,
Қарпысқалы келгенбіз.
Сен – темір де, біз – көмір,
Еріткелі келгенбіз.
Танымайтын жат елге
Танысқалы келгенбіз.
Танысуға көнбесең,
Шабысқалы келгенбіз.
Сен – қабылан да, біз – арыстан,
Алысқалы келгенбіз.
Жаңа үйреткен жас тұлпар,
Жарысқалы келгенбіз.
Тұтқыр сары желімбіз,
Жабысқалы келгенбіз.
Берсең, жөндеп бітіміңді айт,
Бермесең, дірілдемей жөніңді айт,
Не тұрысатын жеріңді айт!»
Осы үзіндінің авторы (Қаз дауысты Қазыбек) қай кезең-

дегі оқиға (XVII ғасырда, Тәуке хан жіберген би-батырлар 

бастаған елшілікке ілесіп, алғаш рет қалмақ қонтайшысы 
Цеван-Рабтанмен кездескен сәтінде болған) екендігі тілге 
тиек етіледі.

Содан соң оқушыларға танымдық мәтіннен «нені 
таныдық» деген мәселелердің мынадай жобасы 
ұсынылады:

1. Қазыбек сөзіндегі тегеурінді ой, шымыр серпіліс, 
шымырқанған ашу-ыза Қоңтажыны жайбарақат қалдыр-
майды. Өйткені ол құрғақ, жалаң сөйлемейді. Көңілге 
сәулелі ой түсіріп, сезімді шарпып сөйлейді.

2. Шешен сөзінің күш-қуаты оның айтқан сөйлемдерінің 
бір-бірімен мағыналық бірлігінде жатыр. Мәтіндегі «біз – 
қазақ деген мал баққан елміз» дейтін темірқазық – негізгі 
ойды әрбір сөйлемді жасаушы құрылымдар таратып, 
ұлғайтып, дамытып жеткізуге лайықты да орнықты үлес 
қосып отыр. Бірыңғай құрылымдағы сөйлемдер, бірдей 
аяқталатын баяндауыш үлгілері, баяндау ерекшелігіндегі 
біртектілік бірігіп келіп, көздеген басты ойдың сомдалып 
барып тұтасқан ұғынықтылығына қызмет жасап тұр.

3. Шешен сөзін құрап тұрған сөйлемдер қарасөзбен 
(проза) келген бөлігінде де, өлең жолдарында да бір-бірімен 
қиылыспайтын қатар (параллель) тәртіппен байланысады. 
Мұнда алғашқы сөйлемдегі ой екпінін «арқалаған» 
сөйлем мүшесі қалғандарында да басқа бір анықтауыш 
сөздермен «айқындалып, толықтырылып», «салыстырмалы, 
салғастырмалы» түрде берілген.

4. Мәтіндегі сөйлемдердің қатарлық (параллельдік) 
қатынасында байланыстың негізі ретінде синтаксистік            
қатар (параллелизм) қызмет көрсетеді.

5. Талданып отырған Қазыбек шешен сөзіне барлап 
қарасақ, ондағы сөйлемдердің барлығы – оның қазақ туралы 
айтатын ойына үйіріліп, сол мағыналық басты орталықпен 
әрбір сөйлем тікелей байланысады.

6. Өлең жолдарында тек бір-ақ жерде «танымайтын жат 
елге танысқалы келгенбіз, танысуға көнбесең шабысқалы 
келгенбіз» және қарасөзбен (проза) айтылған сөйлеу 

бөлігінде «атадан ұл туса, құл боламын деп тумайды; анадан 
қыз туса, күң боламын деп тумайды. Ұл мен қызды қаматып 
отыра алмайтын елміз» деген тармақтарда сөйлемдер әрі 
тізбектеліп, әрі қатарласып (параллельдене) жұмсалған. 
Тізбектелген байланысында сөйлемдер бірінің мазмұнын бірі 
аша түсіп, басқа бір сөйлем мүшесі қызметін атқарады. Мысалы, 
танысқалы келгенбіз - баяндуыш, ұл мен қызды – толықтауыш.

Бұдан кейін шығармашылық қабілетін жетілдіру, 
дарындылығын сезіндіру міндетімізді көздеп, нақты тірекке 
жүгінген орынды шығар. Мәтіндегі көп нүктенің орынына 
оқушылар өздерін толғандырған ойларын орамды 
сөздермен дәл тауып жазады. Бір ғана дәлел келтірсек 
жеткілікті. «Біз – қазақ ... елміз, бірақ ешкімге соқтықпас ... 
елміз. Елімізден құт-береке ... деп, жеріміздің шетіне жау ... 
деп ... елміз, бау-бағында ... елміз, ешбір жерімізге ... елміз, 
басымызға ... елміз. Досымызға ... елміз, қасымызға ... елміз, 
хан ... елміз. Атадан ұл туса, ... елміз, анадан қыз туса, ... елміз».

Көп нүктенің орынына қойылатын сөздер: табысты, 
намысты, кетпесін, жетпесін, тып-тыныш қана жай 
жатқан, ырыс қазанын қайнатқан, жауды кіргізбеген, дауды 
мінгізбеген, тұлпар баптаған, сабыр сақтаған, ордасын 
таптаған, қырандай түлеткен, жұпардай гүл еткен.

Енді мына танымдық мәтінге талдау жасап көрейік:
«Бірі бастап берген әңгімені екіншісі қостай жөнелген-

де тоты құстың қауырсынындай құлпырып, аяқ астынан 
ажарланып жүре беруші еді. Сол үшеуінің ауызының дуасындай 
бірлік бергенде қазақтың жұлдызы қалай жарқырар еді! Қандай 
қиын түйінде де Әйтеке «бауыздап», Қазыбек «ұшалап», 
Төле «мүшелеп» берер еді! Қандай қиқар даукесің де Әйтеке 
айтқанда құлақ аспасқа, Қазыбек айтқанда құптамасқа, Төле 
айтқанда «төресі осы» деп жығыла кетпеске жағдайы жоқ-
ты. Әйтеке жарып айтады, Қазыбек қазып айтады, Төле тауып 
айтады деген сөз де содан қалған-ды. Үш арыс қазақ оларды 
сөйлетіп қойып, қақаған қаңтарда арқар сорпасын ішкендей 
бусанып, тал бойы түгел еріп, балбырап отырар еді-ау!»

Үзіндіден тұнып тұрған терең тілді байқау қиын емес. 

Бірі бастаған әңгіменің тартымды екенін «құстың қауырсы-
нына» теңесе, «аяқ астынан ажарланады» деген тұрақты 
тіркесі дерексіз ұғымды деректіге айналдырса, екінші 
жағынан, «ажарландырып» деген сияқты жанды бейнеге 
тән кейіптеуді шешендікпен ұтымды жеткізуі ағаштан 
түйін түйетін хас шеберді елестетеді.

Екінші, үшінші сөйлемдегі үш бидің «ауызының 
дуасындай» қандай қиын түйінді де «бауыздап, ұшалап, 
мүшелеп берер еді» деуі – сөздің майын тамызатын би, 
шешендерге тән дүние, олардың сөзін сілтідей тынып 
тыңдап, сөзге тоқтайтын халқымыздың ерекше қасиеті 
үзіндінің өн бойында маржандай төгіліп тұр.

Тілдің өткір өрнектерін беріп тұрған тіл айшықтарын 
табу да оңай емес. Атап айтқанда: 1. Теңеу: тоты құстың 
қауырсынындай, ауызының дуасындай, арқар сорпасын 
ішкендей; 2. Эпитет: қиын түйін, қиқар даукес, қақаған қаңтар; 
3. Тұрақты тіркес: аяқ астынан, жұлдызы жарқырау, жығыла 
кету, жарып айту, тал бойы түгел еріп, қазып айту, тауып айту, 
балбырап отыру.

Ой қисынына негізделген жаттығу. Шарты: төмендегі 
бірінші бағанада көрсетілген құбылыс атауларға екінші 
бағанадағы белгі-қасиеттердің қайсысы тән? Тіркестіріп және 
сол тіркестердің мағынасын бір-ақ сөзбен, яғни, ұғыммен 
түсіндіру:

жүрек                    перде
қараңғылық          шыжық
тағдыр                  от
үміт                       сызық
өмір                       көз

Жауабы:
             Жүректің көзі – саналылық.
             Қараңғылық пердесі – надандық.
              Тағдырдың сызығы – жазмыш.
              Үміттің оты – үміттену.
              Өмірдің шыжығы – қайғы, трагедия.
Шешендік сөздерден үзінді алып, көрме диктант жазу.

Төмендегі өлең үзіндісі бірнеше рет оқытылады, өлең    
өшіріледі, жатқа жазылады:

              Сіз – сұңқар самғай ұшқан қиядағы,
              Талпынған мен – балапан ұядағы.
              Өрнекті өлең сөзбен жауап берсем,
              Дүниенің жалғыз үміт – тиянағы.
Бұл шумаққа морфологиялық талдау жасалады.
Шешендік мәтінді үлгі ете отырып, мәтін 

құрастырылады. 
Мұғалім үлгі ретінде жас Абай мен Жанқұтты шешен 

арасында өрбіген ғибраттық, нақылдық диалогті – танымдық 
мәтінді жан-жақты, толық әңгіме арқауына айналдырып, соған 
байланысты оқушылардың шығармашылық қабілетін танытқан 
танымдық мәтінін, шешендік диалогін тыңдайды. Мысалы, 
әке мен баланың диалогы:

- Әке, ұлттың ғұмырлы болуы дегеніміз не?
- Балам, ұлттың ғұмырлы болуы дегеніміз – тіл мен 

діннің, ділдің тұғырлы болуы.
- Әке, тіл мен діннің, ділдің тұғырлы болуы дегеніміз не?
Сонда әкесі:
«Тіл тұғырлы болғаны –
Халқыма бақыт қонғаны.
Бабамша сөйлеп барлық жұрт,
Ортамыз тасып толғаны.
        Діл тұғырлы болғаны –
        Салт-сана оның қорғаны.
        Жапырақ жайып жайқалған
        Қазақы болмыс орманы.
Дін тұғырлы болғаны –
Алланың өзі қолдауы.
Иманын айтып мұсылман,
Ұрпаққа соны жолдауы»,- дейді.
Қарама-қарсы сөздерді қатыстырып, өлең жазу.



9

Үлгі. Оқушы жауабы:
             Жылжып жылдар тұғырға,
             Күн менен Түн ауысқан.
             Мынау қысқа ғұмырда
             Бақ пен қайғы қауышқан.
                      Өмір бұраң жол дейміз,
                      Алыс-жақын арасы.
                      Кездеседі сол жолда
                      Адамның ақ пен қарасы.
              Көзді ашып-жұмғанша
              Қу жалған жалт бұрылған.
              Қараша қазан ұрғанша
              Бұл дәурен сан құбылған.
                      Өмір мен өлім арасы –
                      Адамның тәлім кітабы.
                      Ақ болса кімнің санасы,
                      Бәрінен сол жан ұтады.
«Бүгінгі сабақтан алған әсерім» (ойтолғау).
Ақсәуле: - Жөн сөзге шын тоқтаған халық едік,
                    Шешендерден ұлылық танып едік.
  Аяқталып қалғаны өкінішті,
  Бұл сабақтан жақсы әсер алып едік.
Нұртілеу: - Әз Жәнібек, Қарашаш, Жиреншенің
  Сөздерінен ізгілік үйренгенмін.
  Тоқсан сөзден тобықтай түйін айтқан
  Солардай мен абыздық күйге енгенмін.
Айбота: - Қақ жарып қара қылды кесім айтқан,
           Шындықтан шырақ жағып шешім айтқан,
           Дәрісі тәрбиелеп келе жатқан
           Бабалар өнегесін еттім мақтан!
Балжан: - Даналықтың орманын аралармын,
            Керек жеміс өзіме таба алармын.
            Шешендіктің қандырған қыр-сырына
            Бұл сабақты тек беске бағалармын.
Үйге тапсырма: қалаған ақын, жазушы шығармаларынан 

танымдық  мәтін үзінділерін тауып жазып, талдау жасау.

Бағдат МҰҚАТАЙҚЫЗЫ,
Білім беру ісінің құрметті қызметкері.

ПУБЛИцИСТИКАЛЫҚ СТИЛь
(9-сынып)

Сабақтың  мақсаты: оқушыларға оның анықтамасы 
жөніндегі тұжырымды ой-пікірлерді білгізіп, әдебиетімізде 
алар жетекші орыны жайында, қадір-қасиетіне 
байланысты ерекшеліктеріне қатысты байыпты көзқарасын 
қалыптастыру. Міндеттері: а) білімдік – публицистика, 
оның стилі мен түрлері туралы жалпы мағлұмат беріп, 
ұғымын кеңейту; бүгінгі қоғамдық-саяси өмірде атқарып 
келе өте маңызды рөлін таныту; ә) дамытушылық – 
публицистикалық стильдің ерекшеліктерін терең сезініп, 
ажырата алу дағдысын қалыптастыру, сауаттылығын 
жетілдіру; тәрбиелік – балаларды өз ұлтының, мемлекеттік 
тілінің шынайы жанашыры болу қасиетін күшейтуге ықпал 
ету.

Сөз жоқ, күнделікті сабақ өткізудің міндетті шаралары 
бәрімізге белгілі болғандықтан, әңгімені бірден сабақтың 
әріптестерге тигізер пайдалы жақтарына қарай бұрғанды 
дұрыс көрдік. Әрине, жаңа тақырып слайдтар арқылы 
түсіндіріледі. Әуелі, «публицистика» деген сөздің қандай 
мағына беретінін сөз етейік. Көптеген еңбектерге, сөздіктерге 
үңіле қарағанымызда, бұл сөздің қоғамдық-саяси өмірімізде 
әлеуметтік, экономикалық, ғылыми-өндірістік көкейтесті 
мәселелерді, заманымыздың рухани құндылықтары мен 
құбылыстарын, тіршіліктің өзекті де өткір оқиғалары мен 
фактілерін өзіне арқау еткен әдеби ұғымын беретіндігі 
айтылады. Бұдан оның анықтамасы айқындалып отыр.

Енді оның қандай түрлері бар екенін әңгімелесек, 
ғалымдар оны «1) Ғылыми стиль, 2) Ресми іс қағаздар 
стилі, 3) Публицистикалық стиль, 4) Көркем әдебиет стилі, 
5) Ауызекі сөйлеу стилі» деп жіктейді. Осы арада ресми 
іс қағаздар стилі іс қағаздарында, нұсқау хаттар мен кеңсе 
құжаттарында; ғылыми стиль ғылыми еңбектерде, ғылыми 
баяндамалар мен лекцияларда; публицистикалық стиль 
газет-жұрналдарда және сонымен бірге әр түрлі жиналыстар 
мен митингілерде, теледидарда сөйленген сөздерде, көркем 
әдебиет стилі көркем әдеби шығармаларда, ал ауызекі 
сөйлеу стилі адамдардың еркін әңгімелескен сөздерінде 
қолданылатындығы айтылады. Содан кейін ғылыми 
стильге дәлелді, зерттелген фактілерді, сөзді тура, нақты 
мағынасында алуы; ресми іс қағаздары стиліне ресми, анық, 
дәл ұғымдар мен түсінік; публицистикалық стильге шақыру, 
үндеу, нақтылық, көтеріңкі леп; көркем әдебиет стиліне 
образдылық, эмоционалдылық, экспрессивтілік; ауызекі 
сөйлеу стиліне сөздер мен сөз тіркестерін еркін қолдану, 
даярлықсыз сөйлеу мәнері тән сипат екеніне қысқаша 
тоқталамыз. Бұл мәселелерге жалғас ретінде ғылыми стильде 
ғылыми терминдер жиі пайдаланылып, көбіне хабарлы 
сөйлем болып келетіні, өткен шақ пен осы шақ жиі әңгіме 
арқауына айналатыны; ресми іс қағаздары стилінде кітаби, 
ресми сөздер мен тіркестер, қалыптасқан даяр хабарлы 
сөйлемдер, сөз тіркестері мен терминдер қолданылатындығы 
сөз болады; ал публицстикалық стильде риторикалық 
сұрақтар, стильдік қайталау, анитезаны пайдалану тәрізді 
көркемдік құралдар ерекше рөл атқарса, көркем әдебиет 
стилінде ауыспалы мағына, көркемдік тәсілдер, суреттеме, 
ажарлау, айшықтау және құбылту құралдары жетекші орынға 
көтеріледі, ал ауызекі сөйлеу стилінде қарапайым сөздер, 
сұраулы және лепті сөйлемдер, диалог басым түсіп жатады.

Тоқсан ауыз ойдың тобықтай түйініне – сабағымыздың 
«Публицистикалық стиль» тақырыбына оралайық. Оның 
анықтамасы: «Тірек құралдарын тиімді де ұтымды қолдану 

арқылы қоғамдық-саяси өмірде болып жатқан тарихи 
оқиғалар мен құбылыстарға, бағыттар мен ағымдарға жедел 
үн қосып, мәнін ашып, көпшіліктің назарын соған аудару, 
көзқарасына әсер етіп, санасында сілкініс жасау». Басқаша 
айтқанда, еліміздің ішкі-сыртқы саясатына, қоғамдық 
құрылымына, экономикалық жағдайы мен оның дамуына, 
ғылыми техникалық жетістіктердің одан әрі өркендеуіне, 
мәдениеті мен әдебиетінің өркениетті мемлекеттер биігіне 
көтерілуіне ықпал ететін өте өзекті де маңызды мәселелердің 
кеңінен, байсалды да салмақты талқыланып, терең 
талданылуы – публицистикалық стильдің негізгі объектісі.

Сонымен, публицистикалық стиль дегеніміз әрбір 
суреткер жазушы немесе ақынның қоғамдық көзқарасына 
тікелей ықпал ету мақсатын көздейтін, әлеуметтік 
маңызды, өзекті мәселелерді талқылап талдаған әдеби 
жанр деген тұжырымдамалық анықтама беруге болады, 
оған публицистикалық мақала, очерк, эссе, памфлет, 
фельетон жатады. Олай болса, кез келген қарымды 
қаламгердің шығармашылық әлемінен пцблицистикалық 
стильдің қалайда бір түрін кезіктіреміз. Жоғарыда сөз еткен 
ойларымыздан «стиль – өнер ерекшелігі» екені аңғарылады. 
Ал бұл ерекшелік дарынды суреткердің шығармашылық 
тақырыбынан, идеясынан және тілінен танылады. Дәлелге 
жүгінсек, «сегіз қырлы, бір сырлы» ірі көрнекті қаламгер 
Сәбит Мұқанов қай тақырыпқа қалам тартпасын, міндетті 
түрде оған таптық тұрғыдан қарайды. Көтерген тақырыбы 
– шаруа, кедей өмірі, идеясы – шындыққа коммунистік 
көзқарас. Шығармалары тек өзіне ғана тән тіл ерекшелігі 
тұрғысынан жазылған. Айтпақшы, стиль өзгеруі де ықтимал. 
Мұны Сәбеңнің алдымен «Адасқандар», кейін «Мөлдір 
махаббат» деген атпен дүниеге келген туындыларынан да 
көруге болады. 

Осы жазып отырған мәселемізге байланысты академик 
жазушы Зейнолла Қабдолов былай дейді: «... Ерубаев – 
Мұстафин – Шашкин; «Менің құрдастарым» - «Қарағанды» 

- «Теміртау»; Рахмет – Мейрам – Қайыр... Үш жазушы, үш 
роман, үш қаһарман. Сөз жоқ, үш түрлі жазушы, үш түрлі 
роман, үш түрлі қаһарман!- Бірақ бұлардың әрқайсысына 
тән өзгешелікті көре тұра, бәріне тән бірлікті де байқауға 
болады. Қандай бірлік?

Алдымен үш жазушыда әдіс бірлігі бар; содан соң үш 
романда тақырып бірлігі бар, ақыр соңында үш қаһарманда 
идеялық бірлік бар. Басқасын айтпағанда, тек осы 
бірліктердің өзі-ақ үш әдебиетімізге тән өзара ұқсас сыр мен 
сипатты аңғарта алады. Ал осындай бірлік, яки, өзара ұқсас 
сыр мен сипат тек осы үшеуіне ғана тән бе? Жоқ, қазіргі 
қазақ жазушыларының бәріне тән. Қалайша?

Қазіргі қазақ жазушылары қай тақырыпқа жазбасын, 
бәрібір, шындыққа тек қазіргі қоғамдық таным тұрғысынан 
қарайды. Қандай бір күрделі шығарма (поэма, пьеса, 
роман) болсын, бәрібір, бас қаһарманы – халық; суреткер 
шығармасын кешегі шындықтан туғыза ма, болмаса, 
бүгінгі шындықтан туғыза ма, бәрібір, әйтеуір, халықтың 
ертеңгі болашақ жолындағы күресін суреттейді» (Зейнолла 
Қабдолов. Сөз өнері. А., «Санат», 2007, 339-б.)

Біз теоретик ғалымның осы айтқандарына нақты жарқын 
айғақ ретінде былтыр классик ақын М.Әуезовтің 115 
жылдығы қарсаңында өткізген «Әлемге әйгілі заңғар тұлға» 
атты баспасөз-мәслихатының материалдарына кезек берейік.

«Қазақ тілі мен әдебиеті» жұрналының тілшісі 
рөліндегі оқушы:

- Құрметті Рымғали Нұрғали мырза! Дүние жүзі 
әдебиетіндегі бірталай шығармалар халық аңызы негізінде 
туғандығы белгілі. 20 жасар жас семинарист Мұхтардың 
тырнақалды еңбегі – «Еңлік-Кебек» драмасы туралы не 
айтар едіңіз?

- «Еңлік-Кебек» қасіретнамасы халық ішінде көп тараған 
аңыздың негізінде жазылған. Әуезов жазған «Еңлік-
Кебектің» алғашқысы көркем көрініс түрінде 1917 жылы 
мамыр айында түптестіріп қатар тіккен Әйгерімнің киіз 

үйінде, Абай ауылында қойылады. Жүзге жуық көрермен 
жиналады. Бір қызығы – ойынға 50 тиыннан билет сатылып, 
барлығы 54 сом 50 тиын жиналыпты. Қаржы Құлжадағы 
ашаршылыққа ұшыраған қазақтардың пайдасына 
жөнелтіледі.

Режиссерлік, суффлерлық міндеттердің бәрін автордың 
өзі атқарады. Ойнаушылар кейде суффлерді тыңдамай, 
оқиғаға беріліп, сөйлеп кетеді.

М.Әуезов – жазушы, драматург қана емес, ғалым. Оның 
алғашқы еңбектерінің бірі – «Қазақ әдебиеті» деген атпен 
1927 жылы Ташкентте басылып шықты.

Мұхтар Әуезов – фольклорист. Оның «Қазақ халқының 
эпосы мен фольклоры», «Ертегілер», «Айтыс өлеңдері», 
«Қозы Көрпеш – Баян сұлу», «Қыз Жібек» сияқты ғылыми 
зерттеу еңбектері бар.

«Хабар» телеарнасының арнайы тілшісі болған 
шәкірт: - Құрметті Шыңғыс Айтматов мырза! Ұлы 
ұстазыңыз туралы не айтар едіңіз?

- Мұхтар Әуезов мен үшін алыстан мұнартқан 
академиялық тұлға десем, әрине, артық айтқаным емес. Өзім 
көріп, өзім білгендер ішіндегі ұлы суреткер десем, мұным да 
жалпылама сөз емес. Мұхтар Әуезов – маған әкемдей қамқор 
болған кісі, сондықтан өздеріңізбен ол туралы сөйлеуден 
бұрын аздап сырласып алғым келіп тұр. Өз басым өзге елге 
сапарға шығып, өзге жұрттың табалдырығын аттай қалсам, 
әрқашан қасиет тұтып, өзіммен бірге алып жүретін екі түрлі 
ұлттық асылым бар.

Бірі – «Манас», ал бірі – Мұхтар Әуезов. Мен қазақпын 
ба, қырғызбын ба? Мұны білгісі келгендерге мен Манас 
жөнін, Мұхтар Әуезов жайын айтып берем. Бұл екеуі – 
менің қандас халықтарымның мерейі. Осы екеуіне иек 
артсам болғаны, жат жұрт арасында жалым күдірейіп шыға 
келеді. Қырғыздар Мұқаңды аса зор құрметпен өзіміздің 
туған перзентіміз деп таниды. Біз Әуезовтің көзі тірісінде 
солай дейтінбіз, қазір де солай дейміз. Қазақ пен қырғыздың 

тілдері домбыраның қос ішегі секілді өзара жақын және 
ұқсас. Сондықтан Мұхтар Әуезовтің кітаптарын біздер екі 
тілде бірдей құмарта оқимыз. Ол – «Манас» эпосының асқан 
білгірі және зерттеушісі. Қырғыз әдебиетшілерінің досы 
және ұстазы. Оның себебі, М.Әуезовтің құдіретті талантынан 
туған тамаша шығармалар даланың ақ арай таңындай 
жайнап, қазақ халқымен қатар, қырғыз халқын да нұрлы 
шұғыласына бөледі. Міне, сондықтан да менің әдебиетке 
қол созып, осыншама құлаш сермеуім тікелей М.Әуезовтің 
кеңесі мен қамқорлығы, оның маған ұстаз болып жөн сілтеуі, 
қырғыз еліне, қырғыз әдебиетінің дамуына, өркендеуіне 
ұстаз болғаны деп білемін.

Жүргізуші: - Міне, ұлы ғаламды жарық жұлдыздар ғана 
қөріктендіреді. Ұлы тауды ұлы таулар ғана биіктетеді. Ұлы 
Мұзартты ұлы шыңдар ғана асқақтатады. Мұхтар Әуезовтің 
өнегелі жолы мен артына қалдырған мұралары – біздің 
ұлттық қазынамыз әрі айбынымыз.

Әуезов әлемі бізді көзге көрінбейтін ғажайып ұлы 
сиқырмен, құдіретімен ұлттық рух тәуелсіздігін қорғауға, 
сақтауға үйретеді.

Міне, бұдан әдебиетші ғалым, ұстаз Рымғали Нұрғалидың, 
«Адамзатты Айтматовы» атанған академик, классик жазушы 
Шыңғыс Төреқұлұлының сөз саптауы, тілдік қолтаңбасы - 
анық та айқын. Біріншісінде ғалым нақты оқиғалар мен 
фактілерге сүйенсе, екіншісінде көрнекті қайраткер қаламгер 
мақтануға тұрарлық мөлдір де шынайы көркем ойларға 
табанын нық тірейді. Сонымен бірге кешті жүргізушінің де 
көркем тілі асқақ, ойы кұнарлы.

Тілге тиек етіп отырған тақырыбымызға қатысты төменде 
бейнеленген әдемі детальға көңіл бөлгенді жөн көрдік:

Мына дөңгелекте қазақтың аса данышпан бас ақынының 
шығармасынан бір сөйлем жазылған. Оны сағат тілінің 
бағытына қарай үнемі екі сөзден қалдыра отырып оқу 
керек. Сонда ол қай сөзден бастап оқылу керек?

Жауабы: Бақпен асқан патшадан мимен асқан қара артық,
            Сақалын сатқан кәріден еңбегін сатқан бала артық.
(Абай. 37-қарасөзінен)
Әрине, жауабынан көріп отырғанымыздай, Абайдың 

ғибратқа толы нақылдық сөз қолданысы, тіл ерекшелігі 
мен мұндалап тұр, оқыған кісіні даналық тылсым тереңіне 
бойлатып, өнегелі тұңғиық ойына батырады.

Публицистикалық стильге қатысты тағы да Абайға 
сүйеніп, бір ой айтқанды артықтық етпес дедік. Дана 
ақын «Өлеңге әркімнің-ақ бар таласын» өлеңіне бекерге 
қоспаған. Сондықтан оның мына төменде берілген үзінді 
шумақтарындағы сызықшаның орынына тиісті сөздерді 
тауып жазып қойыңдар:

...... жазамын                        ....... жұбаныш,

......   қалқама.                      .....  базарым.

...... азамын,                         ...... қуаныш,

...... айта ма?                        ... ажарым.
 
.... партия,                            ...... бастаймын
....... жарылды.                     .... қуларға.
.......... мен тыя                     ..... қашпаймын,
....... шарыңды.                    ......... у бар ма?!

 

               кәрі-   Бақ-                                
                 ден   пен     
      асқан                 қара  
 
артық,                     еңбегін                           
                                     асқан                         
сатқан                          
                                    артық,                         
   ми-                                        
мен                           
                                     сат- 
     бала                          қан                                       
              Сақа-  патша-                                               
               лын      дан 



17

Мысалдардан ұлы Абайдың құлағымыз күнде мың мәрте 
естіп жүрген қарапайым сөздердің «қалауын тауып қалап, 
қар жандырған» ақындық шеберлігін, ой қуаттылығын, тіл 
ерекшелігін жете танимыз.

Сөз соңында «Публицистикалық стильге» қатысты 
ел Президенті Назарбаев Нұрсұлтан Әбішұлының 
сөйлеген сөзінен жазылып алынған үзіндіні оқып, сол 
арқылы ойымызды түйіндегенді орынды санадық. Елбасы 
былай дейді: «... Жаңа ғана мен тізерлеп тағзым еткен, 
шашағынан сүйген Тудың түсін дәл табу оңай болған жоқ. 
Он ойланып, жүз толғана келіп тоқтаған осы зеңгір көк 
түстің мағынасы өте терең. Мұнда біздің ашық аспанды, 
яғни, бейбіт Күнді айшықтайтын кіршіксіз көңіліміз бар, 
мұнда көкті тәңір тұтқан ата-бабаларымыздың арман-
аңсары бар, мұнда біздің халқымыздың біртектілігін, 
мемлекетіміздің бөлінбейтінін білдіретін ұлы тұтастық 
идеясы бар...

Мына алтын Күн алаулаған зеңгір аспанның аясында баяу 
қалықтаған дала бүркіті, қиял бүркіті – арман арқалаған 
алтын бүркіт – қазақтың қыран көңілін, дарқан да ақ, 
бітімшіл бейбіт көңілін шырқау биікке алып шыққандай. 
Мазмұнына өрнегі жарасқан Тәуелсіздіктің қасиетті Туы 
мәңгі желбіресін, Күніміз мәңгі сөнбесін!»

Шынында да, бұл үзіндіден Елбасының ерекше 
көңіл күйіндегі сөз саптауы, өте керемет көркем тілінің 
айшықты өрнегі жаныңа шабыт беріп, қиял құсын қия 
шыңда шарықтатады, романтикалық пафос лебі есіп тұр. 
публицистикалық стильдің әдемі мысалы осындай-ақ болар.

Сабақта өнер ерекшелігі – стиль жөнінде құрастырылған 
тест тапсырмалары орындалады.

Тест тапсырмалары:
1. Публицистикалық стильге не жатады?
А) газет-жұрнал, мақала; Ә) өлең-жыр, ертегі;
Б) мақал-мәтел, ертегі;     В) әсем әуен, өлең;
Г) ертегі, жыр, айтыс.               
2. Дидарластық әңгіме қандай түрінде жүреді?

А) сынасу, сырласу;                  Ә) монолог, диалог;
Б) шер тарқатысу, әңгімелесу; В) диалог, сынасу;
Г) сырласу, монолог.                  
3. Эмоцияға қайсысы жатады? 
А) кейіпкерлер келбеті; Ә) кейіпкерлер іс-әрекеті;
Б) кейіпкерлер мінезі; В) адамның көңіл-күйі, көзқарасы;
Г) кейіпкерлер сөзі.                             
4. Ауызекі сөйлеу стилі нені сипаттайды?
А) сөзбен сөзді; Ә) іс-әрекетті; Б) қарым-қатынасты; 
В) дауыс ырғағын;  Г) айту-жазуды.
5. Ауызекі сөйлеу стиліне байланысты сөздердің 

жалғасын табыңыз.  Көңілді көтермесе ... ... . 
А) кір басады; Ә) мұң басады; Б) шер басады; 
В) ән басады; Г)  тер басады.
6.  ... сөздің тобықтай түйіні бар. Көп нүктенің 

орынына лайықты сөзді қойыңыз.
А) көркем;   Ә) тоқсан ауыз;   Б) көрікті;  
В) әсерлі;     Г)  шешен.
7. Стильдің түрін анықтаңыз.
- Әбдірахманың кім?
- Қазақбайдың баласы. 
А) ғылыми стиль;            Ә) публицистикалық стиль; 
Б) ауызекі сөйлеу стилі; В) көркем әдебиет стилі;  
Г) ресми-іс қағаздары стилі.
8. «Мақсатым – тіл ұстартып, өнер шашпақ»  сөзінің 

иесін табыңыз. Кім?
А)  Абай;  Ә) Мұхтар Әуезов;  Б) Ахмет Байтұрсынұлы; 
В) Шоқан Уәлиханов;  Г) Ыбырай Алтынсарин.
Сабақты қорыту.  «Журналист болсам егер мен» 

тақырыбында балалар  бүгінгі сабақтан алған әсері мен 
білімін, сабақтың өту барысы туралы тілші ретінде шағын 
ой-пікірлерін  қорытып айтады.

Үй тапсырмасы: белгілі публицистердің шығарма-
ларынан тақырыпқа қатысты тағылымдық, танымдық 
мәні зор дүниелерді тауып оқып, стильдік ерекшеліктерін            
саралау.

Гүлбану ЖАНБЕКҚЫЗЫ,
«Білім беру ісінің үздігі».

СөЗ – өМІРДІҢ ҰЛЫ ҚАРУЫ
(8-сынып)

Сабақ мақсаты – қазақ халқы сөзді ерекше қадірлеп, 
қасиет тұтатындығы, ер басына түскен істі бір-ақ ауыз сөзбен 
жөнге келтіретіні, жүйелі сөзге тоқтай білетіндігі, жер мен 
жесір дауларын, ел тағдырын тіл қуатымен шешетіндігі 
айтылып, оқушылардың санасына, «сөз – өмірдің ұлы қаруы» 
екендігі нақты мысалдар арқылы сіңіріледі. Міндеттері: 1) 
білімдік – кемеңгер еліміздің бай, көркем, сұлу да сазды 
сөздерін оқушылар танып, меңгеруіне талпыныс жасау; 
2) дамытушылық – балалардың сөздік қорын молайтып, 
жаңа сөздерді жаттап өсіп, өз ойын дұрыс, әдемі де жүйелі 
етіп жеткізуіне күш салу, іздене білу қасиетін жетілдіру; 3) 
тәрбиелік – сөз қадірін жете сезініп, оны орынды қолдана 
білуіне, ұлтымыздың құнарлы да киелі тілін құрметтеп 
қорғауға, елін сүюге баулу.

Әріптестердің күнделікті сабақта міндетті түрде өткізіп 
жүрген тиісті әр түрлі шараларға тоқталмай-ақ, тікелей 
дәріс беру үдерісіне көштік. Топқа бөлінген оқушылардың 
өздерін өлеңмен таныстыруы ұйымдастырылады. Содан 
кейін мұғалім кіріспе сөзінде сөз бен тіл туралы, бұлардың 
қажеттігі, маңыздылығы жөнінде, қоғамда атқарар рөлі, 
алар орыны жайында толғанысын жеткізеді, сонымен бірге 
тақырыпқа қатысты шәкірттерінің ой-пікірлерін сұрап, 
қанатты сөздермен дәлелдеп айта білуін талап етеді, айтқан 
ойларын түйіндеп, қорыта білу қабілетін жетілдіруге 
ұмтылыс жасайды.

Мұғалім олардың жауаптарын төмендегі сөздермен 
қорытып, толықтырып отырады:

«Жұмыр жерді мекендеген барлық халықтардың, ел-
жұрттың ғасырлар бойы жинақталып, сұрыпталған ұлағатты, 
даналық сөздері бар. Бұл ұлағатты сөздер өмір шындығын, 
халықтың тұрмыс-салты мен тіршілігін, ұлттық мінез-құлқын 
(психологиясын), қоғамдық дамуын дәл де шебер, мәнді 
бейнелеуімен құнды. Олар қысқа да болса нұсқа, бейнелі, 
мағынасы терең болады, сондықтан тыңдаушысын бірден 
баурап алады. Ұлы адамдардың әр түрлі тақырыпта айтқан 
ой-пікірлеріне, өнегелі сөздеріне көз жүгіртсек, қазақ тілі 
туралы білдірген салиқалы ойларына, парасатты лебіздеріне 
кездесеміз. Әлемге танымал көрнекті ғалымдардың, 
саяхатшылардың ой-пікірлері ұлттық тіліміздің ұлылығын 
танытады». Көне Грецияның маңдай алды шешендерінің 
бірі – Демосфен (б.д.д. 384-322 ж.ж.). Ол құл иеленушілік 
дәуірдің өкілі, демократиялық құрылымның қорғаны болған 
адам. Оның Македонияның үстемдік әрекеттеріне қарсы 
дербестігі жолындағы Афина күресінің тұсында айтқан 
саяси шешен сөздері, әсіресе, антимакедониялық партияны 
басқарған кездегі және оның Македония патшасы Филипке 
қарсы айтқан сындарлы сөздері тарихта қалып, тағылымдық 
сөздердің қатарына енді. Шешендік өнер Демосфен өмірінің 
мәні болды, ол оны аталмыш өнердің ұстазы етіп шығарды. 
Ол қажырлылық пен үлкен еңбектің арқасында «өзін-
өзі қайта туындатты», әлем шешендерінің эквивалентіне 
айналды. Демосфен сөйлеу мен оның техникасын шегіне 
жеткізді. Ол өзінің болмысы арқылы Цицеронның «Ақын 
болып жаралу керек, шешендер жүре келе қалыптасады» 
деген аталы сөзін дәлелдеп шықты. Ал бұл ұстанымның 
қазақ топырағындағы көрінісін бабаларымыз «көре-көре 
көсем болады, сөйлей-сөйлей шешен болады» деп ұлағатты 
оймен өрнектеген.

«Сөз – ұлы нәрсе. Оның ұлылығы мынада: сөзбен 
адамдарды біріктіруге болады; сөзбен оларды алшақтатуға 
да болады; сөзбен махаббат отын тұтата аласың; сөзбен 
жауласуға да, арбасуға да барасың. Адамдарда бір-бірінен 
алшақтататын сөзден сақтан. Тіл – ұлттың жан дүниесі!» 

деген Л.Н.Толстойдың ұлық ойы мәңгі жадымыздан 
шықпауға тиіс.

Осындай дәйексөздер слайд түрінде тақтадан көрсетіліп 
тұрады.

Сабақтың негізгі кезеңдері.
1. Сөз танымы: оқушылардың сөздік қорында жоқ, 

«бейтаныс» сөздердің мағыналарын тану. 2. Сөз қисыны: 
нысанаға дәл тиетіндей етіп, сөздердің қисынын тауып 
байланыстыру. 3. Қолданыс: күнделікті өмірде қолданылатын 
сөздерді дұрыс, қатесіз, сауатты айтуға жаттықтыратын, 
қатеден сақтандыратын тапсырмалар (интерактивті тақтадан 
көрсетіледі).

Үй тапсырмасына «Маржан сөз» дәптерлерін 
мысалдармен толықтыру және бір шешендік сөздің үлгісін 
оқып, тапсырма дайындап келу тапсырылған болатын. Екі 
топ бір-біріне дайындап келген тапсырмаларын береді: 
1) сөздік қорында жоқ сөздердің мағыналарын ашу, 2) 
шешендік сөздерде қалдырылып кеткен негізгі сөздердің 
орынына  мағынасына сәйкес сөздерді қою (сабақтың 1 және 
2 кезеңдеріне жататын тапсырмалар).

Екінші кезеңнің тапсырмалары, интерактивті тақтадан 
көрсетіледі.

Екі топқа да тұрақты теңеулердің мағыналарын ашып, 
оларға ұтымды, мағыналы сөйлемдер құрастыру берілген. 

1-тапсырма: Сызықшаның орынына тілімізде 
қалыптасқан тұрақты теңеулердің тиістісін (қатесіз) 
қойыңдар.

                       Томпаю (тойған қозыдай);
                        Секілді (адасқан күшік);
илеуі жеткен ________  (қайыстай);
                         өтіндей (аюдың);
                          талау (қасқырдай);
                         түлкідей (қарға аунаған);
Алтайы түлкі секілді                    (сылаң қағу);
                           көзіндей мөлдіреу (құралайдың);
                            тырнадай (жүнін жұлған);

                           тауықтай (тары көрген);
                           қанындай (ақ тауықтың);
                           шортандай (ауға түскен);
қу шүберектей                      (бозару);
                         қылпылдау (ұстараның жүзіндей);
                       шелектей (түбі түскен).
Екі топқа да ортақ 2-тапсырма. 1) Берілген мәтінді 

мәнерлеп дауыстап оқу; 2) мәтін мазмұнын жинақтау;            
3) ашық қалдырылған орынға тиісті тілдік бірліктерді қою.

Суық мерген
Жүргіншілер жақындап қалды. Жолмен бірге оралып 

келіп Бақтығұл жатқан ернеу жолға таман алдыңғылары 
өрлеп көтерілуге айналды.

Осылай бұрылатын жерде – сайда қарақаттың бөлек-бөлек 
ұсақ түбірлері бар еді. Содан кісілердің түсі анық танылмады.

Тығылып жатқан сары ағаштардың жапырақтары да көзге 
қағаберіс болып бөгет қылады.

Тек жүргіншілер қарақаттан бері қарай жоғарылап, 
кішкене көгалды бетке шашырап шыққан он шақты түп 
қарағайдың қатарына келгенде, Бақтығұл керек кісісін әбден 
көріп, белгілеп алды.

Енді азғантай ғана уақыт қалды. Әлденеден денесі 
тоңазып, демі дірілдеп, қабағын түйіп түксиіп, Ожардың 
басына қарады. Суық түсті мұзды биік ақ бұлт сәлдесін 
жазып, құлаш сілтеп, нұсқағандай болды. Мұз тау мұның 
ішіне мұздай қайрат кіргізді. Асыққан қол дайындап ұстап 
отырған қаруды сығымдап қысып қойды. Күздің салқын 
күнінде тоңазып, көк темір суық күйге тіл қосқандай болды.

Аттардың алды сары ағашқа қатарласып, тақыр жер, 
тастақ бетті тасыр-тасыр, тықыр-тықыр басып өтіп бара 
жатты. Бақтығұл демін ішіне қарай сіміре тартып, бос 
қайратты кеудеге жиып алды. Сол секөнтте тастай түйілген 
қабақты бір жазбастан, қалың қара мұртты, шоқша сақалды 
иегін бердеңкенің құндағына әкеліп жатқызды.

Көк жөтелдей тиетін сенімді бердеңке бұл уақытта 

құлағы қайырылып; нысанаға құрылып қалып еді. Осы 
шақта көз алдарынан бір боз жорға аяғы тайпалып, жыбыр-
жыбыр басып өтті де, соның артынан басын шұлғып тастап, 
талтақтап аяңдап келе жатқан бәйге шабдар көрінді.

Қарамен берілген сөздердің мағыналарын түсіну, 
сөздікпен жұмыс.

Жинақтау мәтінде айтылған оқиғаның қалайша 
жасалғанын анықтауға, яғни, жекелеген тілдік бірліктердің 
жұмсалуына назар аударуды көздейді.

Жинақтау   (алдымен ауызша жүйелеп айту керек): 
1.Жүргіншілер жақындап қалды. 2. Бақтығұл жатқан ернеу 
жолға таман алдыңғылары өрлеп көтерілуге айналды. 3. 
Кішкене көгалды бетке шашырап шыққан он шақты түп 
қарағайдың қатарына келгенде, Бақтығұл керек кісісін әбден 
көріп, белгілеп алды. 4. Әлденеден денесі тоңазып, демі 
дірілдеп, қабағын түйіп түксиіп, Ожардың басына қарады. 5. 
Суық түсті мұзды биік ақ бұлт сәлдесін жазып, құлаш сілтеп 
нұсқағандай болды. 6. Мұз тау мұның ішіне  мұздай қайрат 
кіргізді. 7. Күздің салқын күнінде тоңазып, көк темір суық 
күйге тіл қосқандай болды. 8. Бақтығұл демін ішіне қарай 
сіміре тартып, бар қайратты кеудеге жиып алды. 9. Тастай 
түйілген қабақты бір жазбастан, қалың қара мұртты, шоқша 
сақалды иегін бердеңкенің құндағына әкеліп жатқызды. 10.  
Көк жөтелдей тиетін сенімді бердеңке бұл уақытта құлағы 
қайырылып, нысанаға құрылып қалып еді. 11. Осы шақта көз 
алдынан бір боз жорға аяғы тайпалып, жыбыр-жыбыр басып 
өтті. 12. Соның артынан басын шұлғып тастап, талтақтап 
аяңдап келе жатқан бәйге шабдар көрінді.

Суық мерген (Интерактивті тақтада орындалады: 
қажетті сөздерді балалар тақтаға жазады).

1. Жүргіншілер ___ (жақындап қалды).  2.  
___ жатқан  ернеу жолға таман алдыңғылары 
өрлеп көтерілуге айналды. (Бақтығұл). 3. 
Кішкене көгалды бетке ___ он шақты түп қарағайдың 
қатарына келгенде, Бақтығұл ___ әбден көріп, белгілеп 
алды (шашырап шыққан, керек кісісін). 4. Әлденеден 

денесі ___ , демі __ , қабағын ___ ___ , ___ басына қарады 
(тоңазып, дірілдеп, түйіп түксиіп, Ожардың). 5. ___ ___ 
мұзды биік ақ бұлт ___ жазып, құлаш сілтеп нұсқағандай 
болды (Суық түсті, сәлдесін). 6. ___ тау мұның ішіне  
___ ___ кіргізді (Мұз, мұздай қайрат). 7. Күздің салқын 
күнінде ___ , көк темір суық күйге ___ ___ болды (тоңазып, 
тіл қосқандай). 8. Бақтығұл демін ішіне қарай  ___ ___ , 
бар қайратты кеудеге жиып алды (сіміре тартып). 9. ___ 
___ қабақты бір жазбастан, қалың қара мұртты, шоқша 
сақалды иегін ___ ___ әкеліп жатқызды (Тастай түйілген, 
бердеңкенің құндағына). 10. Сенімді бердеңке бұл уақытта 
құлағы қайырылып, ___ құрылып қалып еді (нысанға). 11. 
Осы шақта ___ ___ бір боз жорға аяғы тайпалып, жыбыр-
жыбыр басып өтті (көз алдынан). 12. Соның артынан басын 
шұлғып тастап, ___ аяңдап келе жатқан ___ ___ көрінді 
(талтақтап, бәйге шабдар).

Бұл тапсырманың міндеті – оқушыға өз бетімен, өз 
күшімен сөз кестесін түсінуге, одан үлгі алуға, мәтіндегі 
негізгі ойды беріп тұрған сөз өрнектерін танып, есте сақтауға 
жетелеу. Тапсырманы орындау барысында қызығушылығын, 
белсенділігін ояту. Тиісті орынына сөздер қойылғаннан 
кейін мұғалім басшылығымен осы тіл бірліктерін, 
көркемдік тәсілдерді (теңеу, эпитет, метафора, кейіптеу 
тәсілі, психологиялық параллелизм, т.б.) қандай мақсатпен 
қолданғандығы ашылуы тиіс.

Осы екі қолданыстың қайсысын дұрыс санайсыңдар? 
Ойларыңды дәлелдеңдер. Бір үлгі мысал тақтадан көрсе-
тіліп, екі топ жарыса отырып айтады.

ІV. Сабақты қорытындылау кезеңінде балалар бүгінгі 
сабақтан не үйренгендерін, жаңа сөздерді меңгеруге 
талпыныс жасағандарын, ой-пікірлерін, қарсыластарының 
жақсы жақтары мен кемшіліктерін ұсыныс түрінде айтады. 
Мұғалім балалардың белсенділіктерін, білімін бағалайды.

VІ. Үйге тапсырма. Мұхтар Әуезовтің  «Қараш-қараш 
оқиғасынан» үзінді алып, мәтінді тіл бірліктеріне талдау.

Жайна ӘБДІНӘБИҚЫЗЫ,
білікті мұғалім, О.Бөкей атындағы 

Көркем сөз оқу шеберлерінің 
X республикалық байқауының дипломанты.

ҚАЗАҚ ШЕШЕНДІК өНЕРІНІҢ 
ДАМУЫ

(11-сынып)

Сабақтың мақсаты: оқушыларға қазақ шешендік өнерінің 
даму тарихына жүйелі де нақты қысқаша мағлұмат бере 
отырып, қазіргі шешендік өнерге өз үлесін қосқан қарымды 
қаламгерлердің қанатты шешендік сөздерін жатқа білетін, 
әрі терең, әрі әдемі өрілген нақылдарын санасына сіңіруіне 
ықпал ету. Міндеттері: а) білімділік – шешендік өнер туралы 
білімін толықтырып, қазіргі заман шешендерінің ұлағатты 
өнерін кеңінен түсіндіріп, терең меңгеруіне көмектесу; ә) 
дамытушылық – шәкірттердің тіл мәдениетін, ой-өрісін 
жетілдіріп, білімін көтеру; б) тәрбиелік – жас ұрпақты 
шешендікке, ұтқыр сөйлеуге баулып, ұлттық мақтаныш сезімін 
дамыту.

Дәріс беру барысында орындалатын тиісті шараларды 
әріптестердің өз еркінде қалдырып, өзім негізгі деген 
мәселелерге ат басын бұрайын.

Жаңа тақырыпқа көшпес бұрын төменде берілген сауалдар 
арқылы үй тапсырмасы пысықталады:

1. «Шешендік өнер» атауының анықтамасын айта аласыз 
ба? 2. М.Ломоносов шешенге қажетті қандай қасиеттерге 
тоқталған? 3. Шешендік сөз дегеніміз не? 4. Ғалымдар 
«шешендік отаны» ретінде қай елді мойындаған? 5. Әбу                                                                                                                                      
Насыр әл Фараби бабамыздың қай трактаты ұлттық 
шешендіктану ғылымының алтын бастауы атанды? 6. 
«Шешендік – ақылмен билеу өнері» деген қанатты тұжырымның 
авторы кім? 7. Шешендік сөздің қандай түрлері бар?

Жаңа сабақты түсіндіру.
Шешендік өнердің көркемдік ерекшелігін қарастырған 

алғашқы ғалым – Әбубәкір Диваев. Ол «Қазақ сөзінің көбі 
өзінің дәлдігі, өткірлігі жөнінен суретшінің қыл қаламына 
ілігуге сұранып тұрғандай. Өйткені онда қазақтың көшпенді де 
еркін өмірін қамтитын тірі келбеті тұр»,- деген ойы жаныңды 
жадыратады.

Тумысынан ойшыл, ділмар халқымыз өзі өмір сүріп отырған 
ортадағы саялы табиғат пен тұрмыс-тіршіліктен туындаған ел-
жұрттар арасындағы қарым-қатынасты, жақсылы-жаманды іс-
әрекеттерді ой елегінен өткізіп, оған деген көзқарасын, ойға 
түйгендерін шұрайлы тілдің мүмкіндіктерімен бейнелей білген.

Білекті ханның тоқпағына көнбесе де, білікті шешеннің бір 
сөзіне тоқтаған жұртымыз «сөз тапқанға қолқа жоқтығын», 
«таяқтың еттен ғана өтіп, сөздің сүйекке жететінін» өз басынан 
өткізгендіктен айтқан секілді. Халық санасына сәулеленіп, 
тіл арқылы саңылау табатын шешендік сияқты өнердің 
«қиыннан қиыстырып, ұйысқанды тарқатып, бытырағанды 
жымдастыратынын» білгендіктен қастерлеп келген. Осы 
өнердің қайнаған қиын өмірдің тереңіне батып жүріп те, 
айдалада малмен ой мен қырдан асып жүріп те, үйдегі ошағының 
басында, үрім-бұтағының қасында отырып та, жиналған дүйім 
жұрттың алқасында, жабықтың қалқасында тұрып та тыңдай 
жүріп, сөздің не екенін білген, сөйлеудің не екенінің дәмін 
татқан.

Иә, ұлттық шешендік өнеріміздің тарихы сонау ежелгі 
сақ, ғұндардың туындыларынан, Орхон ескерткіштерінен, 
бер жағында Орта ғасырдағы түрлі жазба ескерткіштерінен 
тамырланады. Ежелгі түркі шешендігін алдымен аңызға 
айналған әңгімелерден іздеуіміз керек. Өмірде болып, кейін 
аңызға айналып кеткен тарихи тұлғалар сақтар мен ғұндарда 
көп болған. Олар – Алып ер Тұңға, Томирис, Атилла, т.б. 
Аталған көсемдердің өз елін қорғау жолында айтылған ерлік 
рухтағы сөздері – ежелгі түркі шешендігінің ғажайып үлгілері.

Ұлттық шешендік өнер негізі түркі халықтарына ортақ көне 
түркі шешендігінде де жатыр. Көне түркі шешендігіндегі сөйлеу 
үлгісі көрінетін Орхон ескерткішінің ежелгі қазақ жерінде 
жасалуы да оларды біздің халықтың иемденуіне хақысы бар 

екендігін танытады. Ескерткіштегі толғау, жоқтау, мадақтаулар 
– шешен сөйлеудің тәсілдері. Көне түркі шешендігіне «Манас» 
жыры мен Қорқыт ата жырлары да жатады.

Қазақ шешендік өнерінің қай уақыттан басталатынын дәл 
басып айту қиын. Себебі қазақ шешендік сөздері қағазға түспей, 
ауызша айтылып, халық жадында сақталып келеді. «Түгел 
сөздің түбі бір, түп атасы – Майқы би» дейтін сөз бар. «Майқы 
Шыңғыс ханның он екі биінің бірі болған» деп те айтады. Бұл 
деректерге қарасақ, шешендік сөз тарихы әрі қарай тереңдей 
түседі.

Қазақ шешендік өнерінің кезеңдері. Қазақтың шешендік 
өнері тарихта, тарихи аңыздарда есімдері, сөздері сақталған 
Майқы би мен Аяз биден бастау алады. Бұл – XI-XIII ғасырлар 
аралығы. Мұны қазақ шешендік өнерінің бірінші кезеңі деп 
атайды.

Қазақ шешендік өнерінің екінші кезеңі – XIV-XVI ғасырлар, 
оған Асан қайғы мен Жиренше шешен жатады.

Қазақ шешендік өнерінің үшінші кезеңі XVI ғасырда 
өркендей түсті. Бұл кезеңнің шешендері – Төле, Қазыбек, 
Әйтеке билер.

Қазақ шешендік өнерінің төртінші кезеңіне XVIII-XIX 
ғасырларда өмір сүрген әйгілі би-шешендер енеді. Оған Сырым 
Датұлы, Бөлтірік шешен Әлменұлы, Байдалы би, Бала би, 
Есенәлі, Тіленші билерді, т.б. атауға болады.

Шешендік – тек тарихи құбылыс қана емес, қоғамдық 
құбылыс. Түрлі тарихи кезеңдерде шешендік өнер қоғамға 
қызмет етті. Кейін қоғамдық-әлеуметтік жағдайдың өзгеруіне 
байланысты идеология да өзгерді, қоғам мүшелерінің саяси 
белсенділігі де төмендеді. Қоғам, мәдениет тарихында 
шешендік өнердің болғандығы ескерілмеді. Шешендік сөз 
ауыз әдебиетінің бір саласы ретінде қала берді. Шаршы топтың 
алдында шешен сөйлеу талабы қойылмады. Шешендік деген 
ұғым тіл мәдениетімен ауыстырылды.

Соңғы жылдары, яғни, еліміз тәуелсіздік алып, дербес 
мемлекет болғаннан бастап шешендік өнердің қажеттілігі күн 
санап арта түсті. Осы тұста халқымыз Ғ.Мүсірепов, М.Әлімбай, 

Қ.Мырза Әлі, З.Қабдолов, А.Сүлейменов, Ә.Кекілбаев, 
М.Мағауин, О.Бөкей, І.Есенберлин, О.Сүлейменов, 
М.Шаханов, Ә.Нұршайықов және Елбасымыз Н.Назарбаев 
сияқты ұтқыр да ұтымды сөз шеберлеріне көңіл аударды. 
Өйткені олардың сөзі – тауып айтылған тапқыр сөз, қиялға әсер 
етіп, сезіміңді қозғайтын көрікті де әсерлі сөз, бұра тартпас 
дәлелімен тамсандырып, таңдай қақтыратын білгір-білімді сөз, 
өтіп кеткен не өтіп жатқан оқиғаны жанды суреттей көз алдыңа 
алып келетін суретті сөз, тоқсан ауыз сөздің тобықтай түйінін 
жеткізетін терең мағыналы түйінді сөз. Осыны ескере отырып 
бесінші кезеңді «Қазіргі заман шешендері» деп айтуымызға 
болады.

1-тапсырмаға үйден қазіргі шешендердің қанатты сөздерін 
тауып келу ісі берілген болатын.

Бірінші оқушы: З.Қабдоловтың қанатты сөздері – «Адам 
– не деген сырлы, не деген нұрлы тұлға!; Аға алдында кішілік 
керек, Адам алдында кісілік керек; Асылы, өлігін көрмеген 
адам – өлмеген адам; Задында, әр үйдің берекесі сол үйдегі 
бір адамда тұрады; Адамның айнымас досы, айнымас серігі 
– телегей терең ой; Құрышты от шынықтырса, адамды өмір 
шыңдайды; Тірі кісінің тіршілік жолы – шындықты тірек еткен; 
Ұстаздық ету – уақыт ұту емес, өзгенің бақытын аялау, өзіңнің 
уақытыңды аямау; Ұстаздық – ұлы нәрсе; Патшалық құру – 
рахат, ал ұстаздық ету – бейнет».

Екінші оқушы: М.Әлімбаевтың қанатты сөздері – 
«Дүниенің қорлығы – дүмшенің зорлығы; Жаңғырығы жоқ 
сөздің – жақсылығы шамалы; Он күндік істі бір күнге сыйғызу 
– зорлық; Бір күндік істі он күнге созу – қорлық; Бұрын 
сөйлеген емес – мығым сөйлеген ұтады; Талант – табиғаттан, 
талап – өзіңнен; Сырттан өсек айту мен кесек ату – әлсіздіктің 
белгісі; Жақсының бәрі – жан туыс, жаманның жаны – тар 
қуыс; Өтіріктің арбасы шындықтың көпірінен өте алмайды; 
Ерден ердің артықтығы – білігі, Елден елдің артықтығы – 
бірлігі; Жемқорлық – індет, аластау – міндет; Аздың азаншысы 
болғанша – көптің қазаншысы бол; Ақиқатты тек ақылды 
көздермен ғана көруге болады».

Үшінші оқушы: Қадір Мырза Әлінің қанатты сөздері 
– «Қазақтың ұлттық тілі – өлең; Адам боп оңай туғанмен, 
адам боп қалу – көп қиын; Қайғырғанда қанат керек ұшатын, 
қуанғанда құйрық керек қонатын; Қара тастай берік бол – 
қатты болма бірақ та; Баланың тентектігін қойдырамын деп 
қайсарлығын өлтіріп алма; Қорқытамын деп дұшпанды  үркітіп 
алма досыңды; Қызығы жоқ қазынадан – қызуы бар қи артық; 
Бармақтай бақты ұстап тұру үшін батпандай салмақ керек; 
Өмірді шын сүйем деген – өтірік, өле сүйген бір адамың 
болмаса; Үйдің көркі жиналған жиһаз емес, үйдің көркі – 
адамның қас-қабағы; Өтірікпен жұбатқанша, шындықпен 
жылат; Айналаңның бәрі соқыр болса, аса сұлу болғаныңнан 
не пайда?!».

Төртінші оқушы: Асқар Сүйейменовтың қанатты сөздері 
– «Өлімге берер жаным бар, пендеге берер арым жоқ; Кем 
талант – кемтар талант; Бала – тапқандікі емес, бала – қаққан 
мен баққандікі; Өтірікті кешіруге болады, тек атауға емес; 
Алған – ұмытар, берген – ұмытпайды; Білмеген – мін емес, 
білместікке көнген – мін; Кейбір адамдардың бағасын жауының 
санымен де өлшеуге болады; Кісілігін жоғалтпаса, жауыңның 
қайсыбір иттігін кешіруге болады; Ел дерті – зар шықпаса, 
тән дерті – зәр шықпаса; Тәрбиенің еркіндігі – еркіндікпен 
тәрбиелеу; Қоғамның кеселінің бір емі – оған тіке қарау; Кем 
талант – мүмкіндігінше, шын талант – қалағанынша».

Бесінші оқушы: Әбіш Кекілбаевтың қанатты сөздері – 
«Қуана білмегенге – құт қонбайды, бағалай білмегенге – бақ 
тұрмайды; Сынағысы келген кісінің ең қауіптісі – адамдардың 
сабырларының таусылып, ақылдарының шайқалуы; Атағың 
бар болғаннан гөрі – ұятың бар болғаны дұрысырақ; Алдынан 
үлгі таппаған – іні қараң, артына үміт артпаған – аға қараң; 
Шабақтың ойыны – бір басқа, шортанның ойыны – бір басқа; 
Елін сүйген азаматқа ең үлкен қайғы – өз халқының тағдырынан 
тыс қалу; Арман – ұзақ, ғұмыр – қысқа; Өзіңе сену деген – 
еңбегіңе сену деген сөз; Маңдай ашылу үшін тәуекелшіл талап 
керек; Шындыққа сенбей, қисынға сену – рухани мүгедектікке 
ұрындырады; Шындық жоқ жерде – әділдік жоқ».

Алтыншы оқушы: Мұхтар Мағауинның қанатты сөздері 
– «Қазақ тілі – асыл сүйегі, табиғи болмыс-бітімі, тума қасиеті, 
тұлғасынан алғанда, әлемдегі ең бай, ең әсерлі, ең оралымды, 
мағынасы терең, қуаты зор, әуезі сұлу, түрлену, жетілу, даму 
мүмкіндігі шексіз, ғажайып сырлы тіл; Дәулет – опасыз, бақ 
– тұрақсыз; Жау іздеген – жарақтыға жолығар; Қазіргі заман 
– ерліктің емес, зорлықтың заманы. Бүгінгі күннің тұлғасы 
– алып емес, қортық; мәрт емес, нәмәрт; арыс емес – арам, 
алдамшы. Турашыл емес – аяр, екіжүзді; Ұлтсыздық дегеніміз 
– ұлттық сананың, ұлттық сезімнің, ұлттық танымның жоқтығы 
ғана емес, адамдық кейіптен айырылу – қасиетсіздік; Сөз – ұлы 
нәрсе. Ұлы дейтін себебіміз – сөзбен адамдарды бір-бірінен 
алшақтататын сөзден сақтан; Бұқардың қылышы – өткір сөз, 
аталы жыр; Әманда, қазақ араласқан істе құпия болмайды; 
Туыстық – тілде, бірлік – ділде».

Жетінші оқушы: Оралхан Бөкейдің қанатты сөздері – 
«Өзіңнің адалдығыңа өзің сенуің – батырлық; Пиғылы жаттың 
бәрін ата берсең, адамдарды азайтып аламыз; Бұл дүниеде мен 
пір тұтар, сырласар, жалғыз-ақ нәрсе бар, ол – кітап; Біріне-бірі 
сеніп қапы қалатын, бірін-бірі шұқыр екі көзден гөрі сыңары 
– жақсы. Жалғыздық – әрі сақтық, әрі мықтылық; Қайындағы 
күйеуден қарғы баулы тазы артық; Кісі деген заманға қарай 
түлейді; Ер жігітке қайда барса таң атар; Қайғысыз қара суға 
семірген тыныштықтан артық бақыт бар ма?!; Адам қараптан 
қарап ақымақ болмайды, ақымақ етер – адамдар; Жамандықтан 
құтылудың жолы – сол жамандықтың батпағын кешіп жүріп 
күресу; Өмір дегеніміздің өзі – көппен жалғыздықтың мәңгі 
бітіспес майданы шығар».

Сегізінші оқушы: Ілияс Есенберлиннің қанатты сөздері 
– «Сөнген шырақ қалай нұр төкпек; Киімнің жаңасы, достың 
ескісі – жақсы; Қыз кілті – жоғалған сандық; Құдай қырына 
алса, қырқыңа келгенде де таз боласың; Меніңше, бұл өмірде 
махаббаттан асқан қазына жоқ; Егер жазушы ең жақсы 
шығармалар үшін емес, өзінің атын шығару үшін қиналса, онда 
оның алаяқ саудагерден еш айырмашылығы жоқ; Қабілетсіздік 
– ұдайы тек бөтеннің кемшіліктерін іздеп табады; Жүгенсіздік 

– ақылдың таяздығынан туындайтын жабайылық қасиет; 
Жақыныңды кекетуге болады. Ал кейде ойланбай өзіңді-
өзің жаралауың мүмкін; Кейбіреулерге мақтаныш – өмірлік 
қажеттілік. Ол оған тұрмаса да, бірақ соны іздеуден оның өмір 
бойы қолы босамайды».

Тоғызыншы оқушы: Олжас Сүлейменовтың қанатты 
сөздері – «Жыр – оқырманның білім-парасатын, көзқарасы 
мен ой-таным қабілетін, оның тарихпен бетпе-бет жүздесуге 
даярлығы бар-жоғын анықтайтын өзгеше құрал; Тарих – өзіне 
баураса, тарихнама – қиялыңды ұштайды; Жазу – сезім мен 
ақыл-ойды мезгіл мен кеңістік ішінде арқалап жүретін құрал; 
Жақсы аудармашының, әуелі, жақсы оқырманы болуы – парыз; 
Жырдың тілі – нағыз ақындық тіл; «Үшеу» деген жинақы ұғым 
түлеудің нақтылы санын емес, көп деген түсінікті білдіруі кәдік; 
Өкіну – күнәһар бейнесінің бунағы; Менің күшті жерім - өз ой–
ма өзім қарсы шығуым; Бабалар аруағы – далалық сенімдердің 
өзегі».

Оныншы оқушы: Мұхтар Шахановтың қанатты сөздері 
– «Қай кезде де шын достықтың парқы – ұлы; Қызғанышы 
ізгілігін сөндірсе, нақ сол адам – бақытсыз; Жомарттық – бұл 
мәңгі арымас қайсар күш; Күш пен ақыл – кімде мықты, соның 
даңқы – ең үстем; Қай кезде де еңсе бүкпеу – ердің басты 
құралы; Парқы ұлының – даңқы ұлы; Достық деген – ізгіліктің 
алаңы; Ерлік пенен ездіктің жолы қатар, Екеуінің арасы – бір-ақ 
адым; Адалдық деген – әлемнің ұлы байлығы; Шын махаббат – 
қасиеттен құралатын мұнара».

Он бірінші оқушы: Әзілхан Нұршайықовтың қанатты 
сөздері – «Асыл жар – асыл қазына; Әйел – бақыт, бала – 
байлық; Күн – Жер анасы, Әйел – Ел анасы; Әлемнің нұры – 
Күн, Адамзат күні – Әйел; Алтын тозбайды, адал жар азбайды; 
Адал дос – дәулетің, асыл жар – сәулетің; Жақсы бала – малың, 
жақсы жар – жаның; Жақсы жарға – жан пида!; Әйелдің ләззаты 
– әлемнің рақаты; Әйелдің назы – жүректің жазы, сананың 
сазы!; Әйелің өлді – шырағың сөнді; қара түн төнді – қу жаның 
көнді!; Әйелден қымбат қазына жоқ».

Он екінші оқушы: Нұрсұлтан Назарбаевтың қанатты 

сөздері – «Қасиетті қазақ жері – ата-бабаларымыздың 
даңқты тарихын атының тұяғымен жазып кеткен жер; 
Интернационалист болу үшін де ұлттық сезімің болуы керек; 
Өзгелердің ұлттық мәдениетіне тиісті құрметтеу жоқ жерде 
шынайы азаматтық, татулық та жоқ; Жаныңа ақылсыз мыңды 
ұстағаннан гөрі, ақылды бірді ұста; Ескі достар ескі шабадан 
сияқты, лақтырып тастауға қимайсың; Тәуелсіздік – еліміз 
таныған заңдар шеңберінде тіршілік ету, ал демоктария – сол 
нормалар негізінде өзің қандай құқыққа ие боласың, өзіңнен 
басқаның да сондай құқығы бар екенін мойындау; Басшы біреу 
болу керек, басқасы басшыға тіреу болу керек; Жасампаздыққа 
жұмыла кіріскен ел дамудың даңғыл жолына түседі; Табыс кім 
батыл қимылдаса, соның үлесіне жиі түседі».

2-тапсырма. «Шешендік сөздердің адам өмірінде алатын 
орыны қандай?» деген сұрақ төңірегінде кестемен жұмыс.

Мен таңдаған 
шешендік сөз 

Оның адамға әсері мен 
қажеттілігі

3-тапсырма. Қазіргі заман шешендерінің нақыл сөздеріне 
сай келетін мақал-мәтелдерді тауып жазу.

Қазіргі заман шешендерінің 
нақыл сөзі Мақал-мәтел

4-тапсырма. Қанатты сөздерді немесе мақалдарды 
қатыстырып, тәлімді диалог құру. Нақты мысалдар:

- «Сәлем – сөздің анасы» демекші, сәлеметсіз бе, құрбым?
- Сәлеміңізді алдық. Өзің аманбысың?
- «Дос болсаң берік бол, досыңа серік бол» дегенге қалай 

қарайсың? Кел, дос болайық, бір-бірімізге серік болайық.
- Өте дұрыс айтасың. Доссыз өмір жоқ. Досы барды жау 

алмайды, досы жоқты дау жалмайды.
- «Ас – адамның арқауы» екені рас. Сондықтан тамақ-           

танып алайық.
- Ой, рахмет! «Доссыз адам – тұзы жоқ тағам» дейді ғой, 

бірге тамақтанып отырғанға не жетсін, шіркін!
- «Шешеге қарап қыз өсерін, әкеге қарап ұл өсерін» жете 

білетін анаңнан не үйренгеніңді айта отыршы.
- «Әкеден – парасат, анадан – шапағат» дарыды бойыма. 

Анамның мейірімге толы көздерінен әдептілікті, ибалықты, 
ақылды болуды үйрендім.

- «Ұл баланың күшік күйеу болғаны, қыз баланың қыдырма 
атанғаны» жараспайды. Сондықтан қаңғырғанды қойып 
анамызға көмектесейік.

- Әлбетте, ұсынысың керемет! Өйткені пендеге анадан 
жақын ешкім жоқ. «Анасы бар адамдар ешқашан қартаймайды» 
деген қанатты ойды талантты ақын Қайрат Жұмағалиев өте 
әдемі тауып айтқан. Кеттік, ендеше!

5-тапсырма. «Атадан қалған асыл сөз» тақырыбына 
ойтолғау.

Венн диаграммасы.

Бұрынғы заманның 
би-шешендері

Ұқсас 
тұстары

Айырма-
шылығы 

Қазіргі дәуірдің 
би-шешендері

- Сонымен, балалар, сабағымызды қорытындылайық. 
Шешендерді қандай қасиеттеріне қарап шешен деп танимыз? 
Сауалдың жауабы – төмендегі кесте:

                                       тілінің тазалығы;
                                       ойының жүйелілігі;
                                       сөзінің мазмұндылығы;
                                       сөзінің қысқалығы;
                                       сөзінің түсініктілігі;
                                       сөзінің әуезділігі;
                                       сөзінің байлығы;
                                       сөзінің анықтылығы;
                                     сөзінің дұрыстығы;
                                     сөзінің дәлдігі.
      

 

 
Шешен 
кісінің 

қасиеттері: 

Көкейкесті көзқарас              
Сая ДӘУЛЕТҚЫЗЫ,

Әліби Жангелдин атындағы 
орта мектептің мұғалімі.

               Ақтөбе облысы,
Шалқар қаласы.

ОҚУЛЫҚ ПЕН БАҒДАРЛАМА 
ҚАШАН ТҮЗЕЛЕДІ?

Кешегі Кеңестік дәуірде мектептегі қазақ тілі мен 
әдебиеті пәніне таршылық жасалды десек, тарихқа жасаған 
қиянатымыз болар. Десек те, қазақ тілі мен әдебиеті пәні 
бойынша 5-сыныпта 5/3, 6-сыныпта  3/3, 10-11-сыныптарда 
1/3 сағат болды. Мектепте, басқа сағат емес, ана тілі 
сағаттарының соңғы жылдары қысқарып қалғаны түсініксіз. 

Белгілі орыс педагогы К.Д.Ушинский «Ана тілін толық 
меңгермеген бала тарихты, географияны, жаратылыс 
ғылымдарын және математиканы үйренген кезде теореманы 
немесе математикалық есепті өз бетімен айтып бере 
алмайтын күйге ұшырайды. Ана тілі басқа пәндердің бәріне 
қатысы бар және олардың нәтижелерін өзіне жинастыратын 
басты өзекті пән екені түсінікті емес пе?» десе, Жүсіпбек 
Аймауытұлының «Оқытатын пәндердің бәріне бірдей керек-
ті, бәрін қаусырып орап алатын пән – ана тілі екені даусыз» 
деп ерекше мән беруі тегін емес. Жапония мемлекетінде 
бастауыш сыныпта  ана тілінің сағаты 300-дің шамасында 
болса, математикаға  175-тей сағат бөлінгеніне қарағанда  
ол елдегі білім беру саясаты   біздер айтқан педагогтардың 
пікірімен сәйкес келеді.  Бүгінгі жастарды «Кітап оқымайды» 
деп құр жазғырғанша, пәндерді тек оқытумен шектелмей, 
олардан  сынақ алуды жүйеге қойсақ, ұтпасақ ұтылмаймыз. 
Мысалы, ҰБТ-ға баратын оқушы шығарма жұмысынан 

жақсы баға алған соң ғана тест тапсыру құқына ие болса, 
оқушылар оқуға бірте-бірте машықтанар еді. Алғашқы 
буын оқушылары қиналғанмен, кейінгілер дағдыланып, 
оқушылардың сөздік қоры мен сауаттылығы артып, маман 
даярлаудың сапасы жақсарған болар еді. Құрғақ тест 
жаттау білім сапасының кепілі бола алмайтыны тәжірибеде 
дәлелдену-  де. Оқушылар арасындағы  «Бекболатты 
білмейміз, Әшкеев болмаса» деген жауаптар білім сапасының 
қаншалықты екенін көрсетуде.

Мектептегі қазақ тілі мен әдебиеті пәндерінің оқу 
бағдарламасы да көкейден шықпай жүргені  белгілі. Еңбекке 
араласқан жылдары 5-сыныптың «Қазақ тілі» оқулығы 
«Фонетика» тарауынан басталатын, кейін «Лексика» 
тарауынан басталатын болды. Бастауыштан келген, қала 
түгілі ауылдың  теледидар алдында өскен балаларының өзі 
сөздің мағынасын түсіне бермейді. 5-сыныпты  «Фонетика»  
тақырыбынан бастасақ оқушыға да, мұғалімге де тиімді 
болмақ. Жекелей дыбыстарды өту барысында жазу үлгісімен 
де біраз жұмыс жүргізуге мүмкіндік туған болар еді. 
Сонымен бірге қосарлы дауысты дыбыстардың бағдарламаға 
енбегені де қиындық туғызуда.Ь,ъ белгілерінің мәселелері 
де сағатты қажет ететіні даусыз. Болашақта 5-сынып  
«Фонетика», 6-сынып «Морфология», 7-сынып  «Лексика» 
(«Варваризм» «Омофондар» сияқты тақырыптарды енгізу), 
8-9-сынып «Синтаксис» («Жай сөйлемдер» мен «Құрмалас 
сөйлемдер» тақырыбының сағат санын көбейту және 
«Көп бағыныңқылы», «Көп басыңқылы», «Жарыспалы 
және сатылы көп бағыныңқылы сабақтас құрмалас 
сөйлемдер» бағдарламаға қайта енгені дұрыс), 10-сынып 
«Пунктуация», 11-сынып  «Шешендік өнер» тарауларын 
қамтыған оңтайлы болмақ. Оқулыққа Ахмет Байтұрсынұлы, 
Құдайберген Жұбановтың  еңбектерін енгізетін уақыт 
болды. Мысалы: 8-сыныптағы «Баяндауыш» тақырыбы 

оқулықта «Баяндауыш сөйлемді аяқтап, ойды тиянақтайды» 
деген жалаң тұжырыммен берілсе, Қ.Жұбанов еңбегінде 
баяндауыштың орыны ауысатын тұстары  анық жазылған.

«Әдебиет» оқулығы да түзетулерді қажет етеді. Әдебиет 
– сезімнің сабағы, тәрбиенің бастауы. Әдебиет –оқушыға 
рухани-адамгершілік байлықты сыйлайтын басты құрал. 

Дулат Исабековтің «Ата үміті», Мұхтар Мағауиннің «Бір 
атаның балалары», Шерхан Мұртазаның «Жүз жылдық жа-
ра» шығармалары – оқушылардың жүрегіне ізгіліктің нұрын 
шашатын дүниелер. Дей тұрғанмен, кейбір шығармалар 
оқушының оқуына қиындық туғызуда. Соның бірі – «Ер 
Төстік» ертегісі. Бастауышта 1-2 бет көлемінде оқыған 
балаға 35 беттік ертегіні беруіміз артықтау. Бала оқығанмен, 
«Керқұла атты Кендебай», «Аяз би» ертегілері сияқты 
қызыға оқымайды, керісінше, қинала оқуда. 6- сыныптағы 
Бейімбет Майлиннің  «Даудың басы – Дайрабайдың көк 
сиыры» шығармасын «Күлпаш» әңгімесімен алмастырған  
жөн. Бұрынырақта бастауыш сыныптарда    «Күлпаш» 
оқытылатын. Сіңлім нанның қиқымы түсіп қалса, «Нанды 
жерге түсірмеңдер, Күлпаш нан таба алмаған» деп 
жылайтын. Кезінде баланың әрекеті күлкілі көрінгенімен, 
оның  бойындағы  аяныш сезімін оятып,   сол бір тарихи 
қайғыны бала жүрегіне жеткізе алған жазушының шеберлігі  
екен. 

Тақырыптардың көбі қайталанып беріледі. Жүсіпбек 
Аймауытұлы «Шәкірттің алған білімдерінің арасында 
байланыс жүйе болса, жаңа мағлұматтарды соған жал-
ғастырып миға тоқу да жеңіл тиеді. Ескіге сүйеніп жаңа мағ-
лұматты сіңіріп алу – ақыл күшейткендіктің белгісі» деген, 
яғни, берілген білім қайталана берілмей, жаңамен толығуы 
тиіс. Мәселен, Жүсіпбек Аймауытұлының «Әнші» әңгімесі 
7,9,11-сыныптарда берілген. Сонда Жүсіпбектің «Әншіден» 
басқа шығармалары жоқ па? Дулат Бабатайұлының «Аягөз», 

«О, Ақтан жас» өлеңдері 6-7-сыныпта   өтілсе, 9-сыныпта  
қайта берілген. 9-сыныптағы бірнеше тақырып 10- сыныпта 
қайталана берілген. 10-сыныпта Абай шығармаларына 
арналған  19 сағатты азсынатын едік. Сол тақырыптар екі 
сыныпқа бөлінген. 9-сыныптағы  «Қарасөзді», «Ескендір» 
поэмасын қайталап өткенде не ұтамыз? Бір сыныпқа 
жүйеленсе, Абайдың шығармашылығын жан-жақты ашуға 
мүмкіндік туар еді. 

Мұхтар Әуезовтің «Абай жолы» роман-эпопеясының  да 
11-сыныптағы  12 сағаты да қалпына келтірілуі тиіс. Санаулы 
4-5 сағатта не айтып үлгеруге болады?

Бүгінгі жастар Тоқаш Бердияров, Тайыр Жароков, Ізтай 
Мәмбетов есімдерін білмейді. «ХХІ ғасыр көшбасшысы» 
ойынындағы туған елінің әдебиетін білмейтін оқушыларға 
қарап көңіліңде  «бір кездері орыс тілі деп алып ұштық, енді 
ағылшын тілі деп жүрміз, сонда ана тіліміздің күні қашан 
туар екен?!» деген ой оралады.

Қазір мектептердің дені жаратылыстану-математика 
бағытына бет бұрып, қазақ тілі мен әдебиеті пәндері 
екінші кезекке қойылғандай. Белгілі математик София 
Ковалевскаяның «Ақынжанды бола білмеген адам  
математик те бола алмайды» деуінде үлкен мән бар.   Ендеше, 
математиканы оқыту үшін де оқушының сөздік қоры мол,  
берілген есепті түсіне алуы керек.  Әріптестерім балалардың 
есептің мазмұнын түсінуінің қиындап бара жатқанына  
қиналады. Сол қиындықтың бір шеті қазақ тілі мен әдебиеті 
пәнінде жатқаны ескерілуі қажет. 

Қанша ескертулер жасалса да, оқулықтағы қателер 
түзетілер емес. Мысалы: 9-сыныптың «Әдебиет» 
оқулығында Ыбырай Алтынсарин туралы  «Ол нағашы 
атасы, Торғай өңіріне белгілі Балқожа бидің тәрбиесінде 
өседі» делінсе, Қоғабай Сәрсекеевтің «Ыбырай туралы ой»  
мақаласында «Ыбырайдың бабасы – Тастемір. Тастемірден 

Жаңбыршы туады. Жаңбыршыдан Қанқожа, Балқожа 
өрбіген. Балқожадан Қошан, Алтынсары туады» деп 
жазады. Сонда Балқожа би Ыбырайға қалайша нағашы ата 
болады? Махамбеттің  «Ереуіл атқа ер салмай» өлеңіндегі  
«Қоңыр салқын төске алмай» жолы «Құбыланы дөрткүл 
оңға алмай» деп, «Өзегі талып ет жемей» жолы «Өлеңті 
төсеп ет жемей»  деп берілгенін қалай түсінеміз? Осы өлең 
жолдарын Махамбеттің бірнеше кітабынан және «Бес ғасыр 
жырлайды» жинағынан қарағанда алдыңғы жолдармен 
сәйкес келді.

 Басқа-басқа кеше ғана дүниеден өткен Жұбан ақынның 
қайтыс болған   жылының 11-сынып оқулығында қате 
берілгенін қалай түсіндіруге болады?

Оқулықты тұтынатын – мұғалім. Оқулық авторлары 
тұтынушылардың пікірін саралап, олқы тұстарын 
толықтыруы қажет. Бізде мұғалімдердің айтқан пікірлері 
есепке алынбайды. Осы кезге дейін айтылған сын- ескертпе-
лер ескерілгенде біраз нәрсе түзелер еді. Мысалы: «Қазақ тілі 
мен әдебиеті» жұрналының 2003 жылғы №2 санында Рахима 
Сәкенованың «Оқулық – мектеп бесігі», Б.Сәрсенбинаның 
«Оқулықта олқылықтар көп» тақырыбында 5-сыныпқа  
арналған «Қазақ тілі» оқулығы туралы пікірлеріне оқулық 
авторы қарсы пікір жариялады.   Автор сол мұғалімдермен 
әлі де пікірлесіп, оқулыққа түзетулер жасауы керек-ақ еді. 
Себебі мұғалім – тұтынушы. Қай нәрсенің  де сапасын 
тұтынушының айтуы – заңды құбылыс. 

«Әдебиет»  оқулығы жөніндегі Ж.Сымағұловтың 
«Оқулық туралы ойлану қажет» (Осы жұрнал, 2006 №3) 
тақырыбындағы мақаласында  да  оқулық авторларына ой 
салатындай  мәселелер көтерілген.

Оқулық пен бағдарламаның арасындағы алшақтық та 
мұғалімдер үшін қиындық туғызуда. «Арман ПВ» баспасы-
нан шыққан «Қазақ тілі» оқулықтарындағы тақырыптарда 
бағдарламамен салыстырғанда айырмашылық бар. 

Мұғалімдердің  көмегімен автордан бағдарламаны алдық. 
Бірақ ол №367 бұйрықпен сәйкес келмейді. «Былай тартсаң 
өгіз өледі, былай тартсаң арба сынадының» кебі болуда. 
Бағдарламада бар тақырыптар оқулықтарда  жоқ, оқулықта 
бар тақырыптар бағдарламада жоқ. Мысалы: 7-сыныптың 
бағдарламасында Сәкен Сейфуллиннің «Тұлпарым», 
«Қамауда» өлеңдері  берілсе, оқулықта «Бандыны қуған 
Хамит» шығармасы, Қасым Аманжоловтың «Ақын өлімі 
туралы аңыз» дастаны бағдарламада болғанмен оқулықта 
«Дүниеге жар» өлеңі берілген. 

Бүгінгі әдебиетті оқытуда талай әдебиет пәнінің 
мамандарын даярлаған Тұрсын Сыдықовтың  «Қазақ тілі 
мен әдебиеті» журналының 1992 жылғы №4 санында 
жарияланған «Көңілде жүрген көп ойлар» мақаласындағы 
пікірлері мен  Қанипа Бітібаеваның «Әдебиетті тереңдетіп 
оқыту» бағдарламаларын басшылыққа алып жасасақ, нұр 
үстіне нұр болар еді.

Шығарма екі күнге жазылғанымен, бір күнге тізе баға 
қоятынбыз. Қазір «Екі күнге бөліп қою керек» дейді. 
Қайсысы дұрыс? Диктант жұмысынан кейін 1 сағат 
қатемен жұмыс болып, оқушылардың сауаттануына біраз 
назар аударылатын. Соңғы кезде «Қатемен жұмысқа» 
жеке сағат бөлінбеу керек» деген пікірлердің де жауабын 
таба алмаудамыз. Қазақ тілі пәні бойынша бағдарламада 
бақылау жұмыстарының сағат сандары анық көрсетілмеген.  
Сондықтан жұрналда министрліктен шығатын нұсқаулар, 
бұйрықтар жарияланып тұрса, мұғалімдерге үлкен көмек 
болар еді. Әр келген тексерушінің алдында  жауабы дайын 
болған соң өз-өзін қорғай  алар еді.  

Оқулық пен бағдарлама мұғалімнің көңілінен шықса 
ғана сапалы білім беріледі. Сондықтан  бағдарлама жасау 
мәселесін шешуде мектеп мұғалімдерінің пікірлері еске-
ріліп, тиісті нұсқаулықтар мұғалімдер қауымына уақтылы 
жеткізілсе деген өтініш білдіремін.

Талдықорған қаласы.

ГРАММАТИКАЛЫҚ ҰҒЫМДАРДЫ 
ИННОВАцИяЛЫҚ ТҰРҒЫДА 

ТАНЫТУ

ХІХ ғасырдың 70-80 жылдары педогогикалық ғылымда  
«инновация», «технология» деген терминдер жиі қолданыла 
бастады. Педогогикалық тұрғыда инновациялық құбы-
лысты зерттеуші ғалымдар оған әр түрлі түсінік береді. 

«Инновация» латынның Innovation деген сөзінен шық-
қан, ол «жаңарту, өзгерту, белгілі бір жаналықты ендіру,  
яғни, жаңалық және ол жаңалықты тәжірибеге ендіру 
үдерісі» деген ұғымды білдіреді.

Ғалымдардың   пікірін ескере отырып, «инновация» 
ұғымы жөнінде  төмендегіше ой түйіндеуге болады:

1. Педагогикалық кәсіптегі инновациялық үдеріс оқу-
тәрбие  ісін  жаңа сапалық деңгейге көтеретін жаңа үлгідегі 
әдіснамалық, технологиялық, құрылымдық жүйесі бойынша 
ұйымдастырылатын оқытушы мен оқушының іс-әрекетін 
қамтиды.

Мұнда оқытушының да, оқушының да іс-әрекеттері 
жаңаша ұйымдастырылып, жаңа танымдық сипат алып 
отырады. Бұл әрекеттерді жүзеге асыруда әдіснамалық, 
танымдық, педагогикалық, психологиялық, физиологиялық 
ілімдердің қалыптасқан теориялық қағидаларымен бірге 
жаңа идеялар, оларды тәжірибе жүзінде  іске асыру 
мүмкіндіктері іздестіріледі. 

2. Педагогикалық инновациялық үдерісті  тарихи 
категория деп қараған жөн, өйткені ол белгілі бір тарихи  
кезеңде, белгілі бір мерзімде ғана жаңалық ретінде көрінеді. 
Оның мазмұны  тарихи, қоғамдық-әлеуметтік талап-
тілектерге байланысты өзгеріп, дамып отырады. 

Инновациялық құбылыс жаңа идеялар «пайдала-  
нылған уақытқа байланысты анықталады», яғни, 
инновациялық ой-пікірлер, идеялар  іс жүзінде тәжірибеде 
пайдаланылып, нәтиже бергенде ғана толыққанды болмақ.

Ана тілін оқытуды жетілдіру мақсатында соңғы кезде 
жаңа стандарттық бағдармалар, оқулықтар, оқу-әдістемелік 
кешендер жасалуда.

Бүгінгі таңда танымдық-әдіснамалық, педагогикалық, 
психологиялық, физиологиялық, тіл білімі ілімдерінде 
қалыптасқан және жаңа сипаттқа ие болған  теориялар, 
идеялар, қағидаларды басшылыққа ала отырып, қазіргі 
қоғамдық-әлеуметтік  талапқа сай ана тілін  оқытуды 
жаңа сапалық деңгейге көтеретін, жаңа әдіснамалық 
технологиялық, құрылымдық жүйені анықтау керек. Ол 
бойынша оқу үдерісін  ұйымдастыру, әдіс-тәсілдерін, 
жолдарын іздестіру, зерттеу қажеттілігі туындап отыр.

Оқыту технологиясын жетілдіру мәселесіне ертеден-
ақ көңіл бөлінген. Я.А.Коменский өз кезінде «оқытуды 
технологияландыру» туралы сөз еткен еді. Ал қазіргі кезде 
қоғамымыздың саяси-әлеуметтік, ғылыми-техникалық 
ақпарат жүйелерінің қарқынды дамуы оқыту технологиясын 
жетілдіру жолдарын  жаңаша, бүгінгі  талап тұрғысынан 
қарастыруды талап етіп отыр. 

Педагогикалық технология дегеніміз – қоғам 
талабына сай белгілі педагогикалық мақсатқа жету                                                
жолында қолданылатың  әдіснамалық амалдар мен құралдар 
жүйесінің жиынтығы. 

Төменде грамматикалық ұғымдарды инновациялық 

тұрғыда  таныту  технологиясын  жетілдіру шарттары 
жөнінде  сөз етпекпіз:

1. Оқу жұмысын ұйымдастыруда оқушының 
ақыл-ой белсенділігін арттыру. Оқушыларда белгілі 
ұғым-түсінікті  қалыптастыру үдерісі талдау, жинақтау,                                                                       
салыстыру, қорытындылау, нақтылау, абстракциялау 
сияқты әрекеттер барысында  жүзеге асатыны белгілі. 
Ол үшін  шағын ізденіс әдістері тиімді. Мұнда мұғалім 
грамматикалық зандылықтарды, құбылыстарды өзі баяндап 
бермейді, қайта оларды оқушылардың өздері байқап, 
ашып беруіне жетелейді, сұрақтардың көмегімен ізденіс 
жағдаятын тудырады. Мәселен, сөз таптарын өткенде,  
оларды мағынасына қарай  топтастыру, жалғауларының 
әр түрлі нұсқада жалғану себептерін ашу, сөйлем ішінде, 
соңында қойылатын тыныс белгілерінің себептерін анық-  
тау тәрізді  тапсырмаларды орындайды. 

2. Сөзге және сөйлемге деген лингвистикалық  
сезімталдығын дамыту. Бұл оқушылардың теориялық 
білімді меңгеруі, тілдің семантикалық  мағынасы мен 
грамматикалық  құрылымының өзара тәуелділігін байқап 
ұғынуы, тілдік құбылыстың лингвистикалық ерекшелігін 
түйсінуі, «Сөз құрамы», «Сөз тіркесі», «Сөйлем» жөнінде 
мәлімет алуы, сөзге дыбыстық әріптік талдау жасау  және 
оларды  шартты белгілермен белгілеу, әрбір морфеманың 
сөздің лексикалық мағынасына әсер етуін түйсіну, сөйлемге  
грамматикалық талдау жасау, сөздерді белгілі сөз таптарына  
топтастыруда белгілі заңдылықтар бар екенін ұғынуы 
барысында жүзеге асырылады.

3. Грамматикалық ұғымдардың негізгі және 
қосалқы белгілерін ажыратуға үйрету. Мұнда тиісті 
категориялардың негізгі белгілері оларға анықтама беруге 
негіз болатыны ескеріледі. Тиісті ұғымдардың негізгі және 
қосалқы белгілерін ажырата білген оқушы ол ұғымдар 

жөнінде  жалпы қорытындыны дұрыс жасайды  және оған 
өздігінен анықтама беруде қиналмайды. 

4. Жаңа ұғым-түсінікті бұрын меңгерген білім 
жүйесімен сабақтастыру. Оқушылардың санасында  
қалыптасқан білім жүйесіне жаңа ұғым-түсініктерді ендіру, 
сіңістіру сол ұғымдарды саналы меңгеру  және ауызша-
жазбаша тілде қолдана білу тиімділігін арттырады.

Грамматикалық ұғым-түсініктердің өзара сабақтастығын, 
байланыстылығын  анықтау, оларды жүйеге келтіру 
жұмысынсыз тілдік құбылыстарды  танып білу мүмкін 
емес. Мұндай жұмыстар практикалық тапсырмаларды, 
жаттығуларды орындауда оқушылардың теориялық 
білімді жан-жақты пайдалана білуіне жағдай жасайды. 
Грамматикалық ұғымдардың өзара байланыстылығын 
мына тұрғыда аша алады: 1) Сөзге қойылатын сұрақтар 
мен грамматикалық, морфологиялық белгілерінің 
өзара байланыстылығы. Сөздер кім, не, кімдер, нелер 
сұрақтарына  жауап берсе, заттың, нәрсенің атын білдіреді. 
Олар көпше, жекеше түрде болып келеді (доп, доптар). Кімді, 
нені, неден, т.б.  сұрақтарға жауап беріп септеледі (допты, 
доппен, т.б.). 2) Сөздер қанша, неше деген  сұрақтарға 
жауап берсе, заттың санын білдіреді септеледі. (Онды 
екіге бөл). 3) Сөздер не істеді, қайтті деген сұрақтарға 
жауап берсе,затың қимылын, іс-әрекетін білдіреді; әр түрлі 
жақта (оқыдым, оқыдың, оқыды), шақта (оқимын, оқып                                                                 
отырмын), көпше, жекеше түрде  (оқыдым, оқыдық) түр-
ленеді. 4) Сөз  таптары мен сөйлем мүшелері арасындағы  
байланыстылық: зат есім сөйлемде көбінесе бастауыш және 
тұрлаусыз мүшелер қызметін атқарғанда етістік, баяндауыш 
болып келеді, т.б. 5) Атау септігіндегі сөз таптары сөйлемде 
бастауыш қызметін атқарса, басқа септіктегі сөз таптары, 
көбінесе, тұрлаусыз мүше  болып  келеді. Мен жақсы оқимын. 
Оқушылар егіншілерге көмектесті. 6) Жіктеу есімдігі 

етістіктің қай жақта  тұрғанын  анықтайды. Етістік мен 
немесе біз деген есімдікпен байланысты айтылса, 1-жақта, 
сен, сіз, сендер есімдігімен байланысты айтылса 2-жақта, ол, 
олар есімдігімен байланысты болса 3-жақта келеді. 7) Бір 
түбірден тарағандықтан түбірлес сөздерде өзара мағыналық 
ұқсастық болады (от, отын, оттық). 8) Сөздің морфемалық 
құрылымы өзгергенде  оның лексикалық мағынасы да 
өзгереді (етік-етікші).

5. Грамматикалық ұғымдарды танытуда тілдік 
көрнекілікті қолдану. Оқушыларда ұғым-түсініктерді 
қалыптастырудың әр кезеңінде  көрнекілік  белгілі-бір 
мақсатпен қолданылады. Ұғымдармен таныстырудың 
алғашқы кезеңінде түсіндірілуі тиісті құбылыстардың 
белгілерін даралап көрсету мақсат етіледі. Тілдік  ұғымдар 
мен заңдылықтар жөнінде түсініктерді қалыптастыруда  
көрнекті құрал ретінде кестелер, сызбалар, суреттер, заттар, 
сонымен бірге тілдік материалды да дұрыс пайдаланған жөн. 
Ол үшін талдауға ұсынылған сөздер, сөйлемдер, мәтіндерде 
танытылған тиісті  грамматикалық құбылыстар, белгілер 
ерекше, айқын, анық көрінетіндей болуы керек. Мұндай 
көрнекілік  оқушылардың алғашқы ұғым-түсініктер жөнінде  
абстракті ойлау  әрекеттерін тудыру, түсіндіріліп отырған 
құбылыстарды басқа  соған ұқсас құбылыстардан ажыратуы 
үшін тиімді. Мәселен, түбірлес  сөздер жөнінде түсінік 
бергенде мына тәрізді тілдік көрнекіліктер  қолданылады:

 1) балық             жау               дәрі                ас
      балықша       жауын           дәрігер          астық

Оқушылар бұл сөздердің мағыналарын 
салыстырады,олардың ұқсас  бөлшегін табады,

Байқағандары жөнінде қорытынды жасайды (ас, астық). 
Ас-Астық – мағыналас сөздер. Олардың ортақ мағыналы 
бөлшегі – ас, түбір сөз. 

2) Берілген сөйлемдердегі әуелі түбірлес сөздерді, 
содан соң омоним  сөздерді  тауып,оларға морфологиялық, 
лексикалық талдау жасайды. Ескекпен суды есіп өттік. 
Есті бала көп білер. Сен оны есіңе сақта. Осы сөйлемдердегі 
ерекшеленген сөздердің мағынасы  мен құрамына түсінік-
теме бере отырып, олардың түбірі ес болғанымен, сөйлем  
ішінде әр түрлі мағынада айтылып тұрғанын оқушылар 
дәлелдейді. 

3) Сөйлемнің бірыңғай мүшелерін өткенде оның 
мәнін ашу үшін  бірнеше сөйлемнен бір  сөйлем құрауын               
көздейтін тапсырма беріледі:

1. Көктемде қарлығаш  қайта оралады. 2. Көктемде 
қараторғай қайта оралады. Оқушылар  осы екі сөйлемді  
сөйлем  мүшелеріне қарай талдайды. Ондағы қайталанып  
тұрған  сөздерді ажыратады. Ол екі сөйлемнен  бір 
сөйлем  құрайды. Көктемде қарлығаш, қараторғай қайта 
оралады. Ондағы бірдей сұраққа жауап беріп баяндауышпен 
байланысты болып тұрған сөздерді табады. 

4) Қазақ тілінің  өзіндік  әуені  мен сазын танытуда 
қолданылатын   тілдік  көрнекіліктің  бірі – сөйлеу тілінің 
мәнерлі болуы. Ой мен сөйлеу тілінің біртұтастығынан 
туындайтын сөздің, сөз  тіркестерінің, сөйлемнің, мәтіннің 
нәзік  мағынасының өзгешеліктерін  сезіп ұғынбайынша 
тілді меңгеру мүмкін емес.

Резюме
В статье рассматривается применение инновационных 

технологий при изучении грамматических понятий.  
Resume

The application of innovative technologies at the study 
grammatical concepts is considered in the article.

Қазақ тілі: озық тәжірибе, ортақ әдіс
Гүлнұр ҚҰДАЙБЕРГЕНҚЫЗЫ,

Ғабит Мүсірепов атындағы  
 №86 мектеп-гимназия мұғалімі.

Алматы қаласы.

САН  ЕСІМНІҢ СөЙЛЕМДЕГІ 
ҚЫЗМЕТІ

(7-сынып)

Сабақтың мақсаты: сан есімнің сөйлемдегі қызметі 
туралы оқушыға жалпы түсінік беру. Міндеттері: білімділік 
– сан   есімнің    сөйлемдегі  қызметі  туралы түсіндіру, сан есім  
тақырыбы  бойынша  білімін  жетілдіру; дамытушылық 
– сөйлеу  тілдерін  жетілдіру,  шығармашылық  қабілетін   
дамытуға   ықпал жасау; тәрбиелік – оқушыларға  өз-өзіне   
сын көзбен  қарауға  үйрету, ана тілін оқып   меңгеруге 
арналған жауапкершілікті жетілдіру.

Түрі: оқушылардың білімі мен іс-әрекеттерін  жетілдіру 
сабағы. Әдісі: ой қозғау,топтастыру, сұрақ-жауап, топтық 
жұмыс. Көрнекілігі: плакат-сызбалар, үлестірмелі қағаздар, 
слайдтар, Ә.Кекілбаев портреті, патефон суреті. Пәнаралық  
байланыс:  қазақ  әдебиеті, орыс  тілі .                      

Сабақтың барысы.
Ұйымдастыру.
Оқушылардың  зейінін  сабаққа аударып, сабақ  ұранын  

айтқызу.
Сабақтың құрылымын таныстыру.
Сабақ   «Ашық  жұрнал  сабағы» деп аталады. Жұрнал-

дың   әр   парағында төмендегідей  тақырыптар  берілген:
I. Қайталау – оқу анасы.
II. Жаңа  сабақ   құпиясы.

III. Кітап – асып-таспайтын  досымыз.
IV. Білімді  мыңды  жығар.
V. «Бірден  тоғызға  дейін  және  қырық» ойыны.
VI. Ойнай отырып ойлай біл.
Әр беттегі  тақырыпты аша отырып, тапсырмаларды 

орындаймыз. Оқушылар түрлі түсті  қималарды таңдау 
арқылы 3 топқа бөлініп отырғызылады.

1-топ: Есептік.
2-топ: Реттік.
3-топ: Жинақтық. 
I. «Қайталау – оқу анасы». Өткен сабақтарды, үй 

тапсырмасын  сұрауда алғашқы «Қайталау – оқу анасы» 
ашылады. Әр топқа өткен сабақ бойынша тапсырмалар 
беремін.

1-топ  оқушылары  бірлесіп  сан есім бойынша тірек  
сызбасын  салады, түсіндіреді, ережесін айтады.

дара, күрделі
                сандық                                    негізгі, туынды
                                                                 ұғымды білдіреді
                                                                                               
   
      қанша, неше                                      мөлшерін, ретін

2-топ оқушылары бірлесіп,  сан есімді орыс  тілімен   
салыстырып   көрсетеді.

Қазақ тілінде Ортақ белгісі Орыс тілінде

1. Сан есім.
2. Заттың 
санын, ретін 
және қимылдың 
мөлшерін білдіреді.
3. Мағынасына 
қарай 6-ға бөлінеді.

1. Заттың 
санын 
білдіреді.
2. Сұрақтары: 
қанша, неше.
 

1. Имя 
числительное.
2. «Сколько, какой» 
сұрақтарына жауап 
береді.
3. Мағынасына 
қарай  4-ке бөлінеді.

 

Сан есім 

3-топ оқушыларына үй тапсырмасын оқытып тексе-
ремін. 72-жаттығу.

II. Жаңа  сабақты  түсіндіруде «Жаңа сабақ құпиясы   
парағын     ашамыз.

- Сендер сан есімдердің түрлі  сөйлем  мүшесі  қызметінде 
кездесетінін жақсы   білесіңдер, өздерің  оқыған  сөйлемдер-
ден  үнемі  кездестіресіңдер. Ал оны  жақсы біле  түсуге  
бүгінгі тақырып  мол  мүмкіндік тудыра  түспек.

Заттың санын, мөлшерін, ретін анықтайтын болғандық-
тан сан есімдер негізінен  анықтауыш қызметін атқарады. 
Септеліп, жіктелуге  бейім сан есімдер  түрлі сөйлем 
мүшелері қызметін  атқарады.

Кесте арқылы  оқушылармен бірлесе отырып түсіндіру.
Сөйлем 
мүшелері Ережесі Мысалдар

Баста-
уыш

Сан есім атау септікте 
тұрып бастауыш қызметін 
атқарады.

Екеуі – 
ауылдың 
мақтанышына 
айналған жұп.

Анықта-
уыш

Байланысатын  сөзінің 
санын, мөлшерін, ретін 
білдіріп анықтауыш 
қызметін атқарады.

Бірінші үй.
Бес кило бидай.                                

Толықта-
уыш

Сан есім барыс, табыс, 
жатыс, шығыс, көмектес 
септіктерде тұрып 
толықтауыш болады.

Мыңмен  
жалғыз 
алыстым...
(Абай)                                  

Пысықта-
уыш

Сан есім септеліп те, 
септелмей де етістіктің 
алдынан келіп пысықтауыш 
қызметін атқарады.

Біз  екі-екіден  
бөліндік.

Баянда-
уыш

Сан есім  жіктік тұлғада 
келіп немесе көмекші 
етістіктермен тіркесіп 
келіп баяндауыш қызметін 
атқарады.

 Мұнда 
жиналғандар 
саны – алпыс  
бес.
Өтемістен  
туған   он  едік.

Күрделі  
мүше

Сан есім зат есіммен не 
қатыстық сын есіммен 
тіркесіп келіп, сөйлемнің 
күрделі мүшесі қызметін 
атқарады.

Біз үш түрлі  
кедергіден   
өттік.
Гектарынан 15 
центнер бидай 
орылды.

III. Жаттығу жұмыстарын жүргізу үшін «Кітап – асып-
таспайтын досымыз» парағы ашылады.

3-топ оқушылары 73-жаттығуды жазбаша орындайды. 
Мәтінді оқытып, Ә.Кекілбаев жайлы мағлұмат беріп өту 
(Синтаксистік  талдау жүргізу).

IV. «Білімді  мыңды жығар». 2-топ оқушылары 
үлестірмелі  қағазбен жұмыс  жүргізеді. Төменде берілген сан 
есімдерге  синтаксистік-морфологиялық  талдау жасайды:

1. Тоқсанымыз жабылып тоқты жыққан батырмыз,
Сексеніміз  жиылып серке жыққан  батырмыз.
2. Ер көрмеймін  деген  жерін үш рет  көреді, ат  баспаймын 

деген  жерін үш рет басады.
3. Бір  жеңнен  қол, бір жағадан бас  шығар.
4. Қырық  кісі – бір жақ, қыңыр кісі – бір жақ.
5. Баланың сегізінде  тісі түседі, сексенінде ердің ерге  ісі  

түседі.
6. Отызыңда  орда  бұзбасаң, қырқыңда  қыр аспайсың.
7. Жігіт бір сырлы, сегіз қырлы болсын.
8. Ер бір рет  өледі, қорқақ  мың  рет  өледі.
1-топ оқушылары шығармашылық жұмыспен  

айналысады. Мәтінге ұқсатып  өздері  өлең  жолдарын  
ұйқастырады. Мысалы: Біріншіден кім жаман?

Біріншіден  кім жаман? – Білгісі жоқ жан жаман.
Екіншіден  кім жаман? –  Қайырымсыз бай жаман.
Үшіншіден кім жаман? – Жатып ішер ұл жаман.
Төртіншіден  кім жаман? – Кеудесі көр құл жаман.

V. Танымдық  сәт. «Бірден тоғызға дейін және қырық» 
ойыны парағы ашылады.

Бірден тоғызға  дейінгі  және  қырық   сан  есімдері  арқылы   
жасалған біріккен сөздерді тауып жазыңдар. Олар мынадай 
болсын: Естайдың бір әні, мезгілдік үстеу, геометриялық 
сызық, математикада қолданылатын  әрекеттер, мылтық, 
ойын, жұлдыз, балаларға арналған ертегі және жәндік 
аты.

VI. Бекіту сұрағын беру үшін «Ойнай  отырып ойлай 
біл!» парағы ашылады.

1. Қай сөз табынан  бұрын  сан есімдер  мүлде  келмейді?
2. Қай  сөзден  бұрын  некен-саяқ кездеседі?
3.  Жинақтау  сан  есімдері   атау  тұлғалы  зат   есімдерден  

бұрын  келе ала  ма?
4. Басқа  сөз  таптарынан  сан  есім  жасала ма?
5. Сан есім жұрнақтары   нешеу?
6. Олардың  басқа сөз  табы  жұрнағына  ұқсасы  бар ма?
7. Күрделі  есептік  сандардан  реттік  сан  есім   қалай 

жасалады?
Топтастыру. Сан есім сөйлемде қандай  қызмет атқа-

рады?                                 баяндауыш           
       бастауыш                                              толықтауыш

                                                        

пысықтауыш                                              анықтауыш
Бағалау. Оқушылардың еңбегін мақтау, мадақтау  арқылы  

бағалаймын.
Үй тапсырмасын беру: 1) 74-жаттығудың орындалуын 

түсіндіремін; 2) құрамында сан есімдері бар мақал-мәтелдер, 
жаңылтпаштар  жазып келу.

 

Сан есімнің 
сөйлемдегі қызметі 

Құралай ШАЛҒЫМБАЕВА,
Максим Горький атындағы

орта мектеп мұғалімі.
Шығыс Қазақстан облысы,

Үржар ауданы.

СөЙЛЕМНІҢ БІРЫҢҒАЙ 
МҮШЕЛЕРІ

(8-сынып)

Сабақтың мақсаты: оқушыларға сөйлемнің бірыңғай 
мүшелерін, қандай қызмет атқаратынын, жасалу жолдары 
мен тыныс белгілерін білгізу. Міндеттері: білімділік – 
оқушылардың сөйлемнің бірыңғай мүшелері туралы ор-
нықты түсінік алуы; дамытушылық – сөйлемнің бірыңғай 
мүшелерін ажыратып, олардың ерекшеліктерін меңгеру, іс-
тәжірибеде қолдана білу, талдау машықтарын қалыптастыру, 
талдау және салыстыра білу дағдыларын дамыту; тәрбиелік 
– берілген мысалдар арқылы оқушыларға сөз қадірін білуге, 
тіліміздің байлығын орынды пайдалана білуге тәрбиелеу.

Түрі: жаңа сабақ. Әдіс-тәсілі: топтық жұмыс, сұрақ-
жауап, талдау. Көрнекілігі: интерактивті тақта, плакат, 
маркер, түсті қағаздар, үлестірмелі қағаздар, бағалау парағы.

Сабақтың барысы.
1. Сыныпта психологиялық ахуал қалып-

тастыру. Оқушылардың бір-біріне тілек  айтуы. 
Мұғалімнің оқушыларға тілегін білдіруі. Сұрақ-                                                                                                                 
жауап арқылы сабақтың тақырыбы мен мақсатын 
оқушыларға ашқызу.

2. Қызығушылықты ояту.
Оқушыларды тақырыпқа байланысты түрлі түсті қағаздар 

арқылы төрт шағын топқа бөлу (1-топ: «Бастауыш пен 

баяндауыш»,  2-топ: «Толықтауыш»,  3-топ: «Анықтауыш», 
4-топ: «Пысықтауыш»). Топ басшыларына бағалау парағын 
үлестіру. Топ басшылары өзінің тобындағы оқушылардың 
алған бағаларын бағалау парағына жазып отырады.  

3. Мағынаны тану.
а) «Ойлан, жұптас, талқыла» әдісі арқылы жаңа 

тақырыпты топтаса отырып меңгеру. Тақырыпқа 
байланысты әр топтың ментальды карта жасап қорғауы. 
1-топ: бірыңғай бастауыштар мен баяндауыштар; 2-топ: 
бірыңғай толықтауыштар; 3-топ: бірыңғай анықтауыштар; 
4-топ: бірыңғай пысықтауыштар.  Спикер арқылы топтардың 
бірін-бірі бағалауы. 

ә) Интерактивті тақта арқылы бірыңғай мүшелердің            
тыныс белгілеріне тоқталып, сөйлемнің бірыңғай 
мүшелерінің ерекшеліктерін топтастыру әдісін қолдана 
отырып тақтаға жазғызу (флипчартты қолдану).

Жаңа тақырыпқа байланысты жаттығу жұмыс-
тарын жүргізу.

1-тапсырма. Жұптық жұмыс. Берілген сөздерді 
бірыңғай мүше етіп сөйлем құрау. Дәптерге жазу, талдау. 
(Адалдық, достық, арлылық; атам, әжем, бауырларыммен; 
салт-дәстүрді, діл мен тілді, тарихымызды; Астана мен 
Алматы; өз болмысымен, жан дүниесімен, жүрегімен; 
Абайдың, Шәкәрімнің, Мұхтардың; туған жерінен, өскен 
елінен, құрбы-құрдастарынан; ақылды, ұқыпты, тәртіпті; 
әрең, зорға).

2-тапсырма. Берілген өлең бойынша бірыңғай 
сөйлем мүшелерінің тыныс белгілерін қойып шығу. 
(Интерактивті тақтаны қолдану) 

Шоқпардай кекілі бар қамыс құлақ,
Қой мойынды қоян жақ бөкен қабақ.
Ауыз омыртқа шығыңқы майда жалды
Ой желке үңірейген болса сағақ.

Теке мұрын салпы ерін ұзын тісті,
Қабырғалы жоталы болса күшті.
Мойынды еті бөп-бөлек омыраулы
Тояттаған бүркіттей салқы төсті.

Жуан тақыр бақайлы жұмыр тұяқ
Шынтағы қабырғадан тұрса аулақ.
Жер соғарлы сіңірлі аяғы тік
Жауырыны етсіз біткен тақтайдай-ақ.
3-тапсырма.  Жеке жұмыс. «Қос жазба күнделігін» 

толтыру. Әр топқа әр түрлі мәтін беріліп, тапсырманы 
оқушылар жеке-жеке орындайды. Мәтіннің ішінен               
бірыңғай сөйлем мүшелерін табу, талдау.  Тапсырманы 
орындап болған соң оқушылар жұмыстарын ауыстырып, 
жұптық бағалау   ісін жүргізеді.

Қос жазба күнделігі   

Мәтіннің мазмұны Бірыңғай 
мүшелер

Ертеде қаракесек пен қыпшақ руларының 
арасында бір дау болады. Қызыл тарланбас 
өзі құтты, өзі сүтті бие еді. («Шешендік  
шиырлары»). Бұлар Қазан, Уфа, Бұхара, 
Ташкент, Түркістанның медреселерінде, 
мешіттерінде оқыған. («Қазақ әдебиеті» 
газетінен). Адамзаттың қайғысы мен 
қуанышы мені жеке адамның өзінен 
артық қызықтырады. Адамдардың  жаман 
екенін ажыратушы мен емеспін. Өйткені 
өзім де солардың бірімін. Қаласа да, 
қаламаса да жұрт мені ақын ретінде 
түсінеді. Мейірбандықпен, жұмсақтықпен 
жауыздықты жеңуге болмайды. (М.М.)

Қос жазба күнделігі     

Мәтіннің мазмұны Бірыңғай 
мүшелер

Табиғаттағы барлық нәрсе өзара тығыз 
байланыста болады. Өзі табиғаттың бір 
бөлшегі болып табылатын адам да айналадағы 
ортамен, яғни, жермен, өзен-көлдермен, 
ауамен және айналадағы барлық тірі 
ағзалармен үнемі байланысқа түседі. Біз 
өзімізге зиян келтіріп алмау үшін сол табиғи 
байланыстарды танып білуіміз керек. Бір 
кезде қасқыр, түлкі, қабан сияқты жыртқыш 
атаулыға қарсы аяусыз күрес жүргізілді, бірақ 
дәл қасқырдан тазартылған өңірде марал және 
басқа аңдар ауруға көп шалдығатын болды. 
Түлкі мен жыртқыш құстар құрыған жерде 
кемірушілер көбейіп кеткен.

Қос жазба күнделігі  

Мәтіннің мазмұны Бірыңғай 
мүшелер

Тәңірі түркілерді мемлекетке ие қылды. 
Заманымыздың хандарын түркілерден 
шығарып, дәуірдің, халықтың ақыл-ерік 
тізгінін солардың қолына ұстатты: оларды 
адамдарға бас қылды; шындық істерде 
оларды қолдады; олармен бірге күрескендерді 
құрметтеді әрі соларды барша тілектеріне 
жеткізіп, жамандардан, зұлымдардан қорғады.
Тәңірдің өзі оларға ат берген, жер жүзінің ең 
биік, ыңғайлы, ауасы таза, шұрайлы өлкелеріне 
орналастырған да, оларды «өз қонысым» деп 
санаған. Оның үстіне түркілер көркемдік, 
сүйкімділік, жарқын жүзділік, әдептілік, 
жүректілік, үлкендерді, қарияларды құрметтеу, 
сөзінде тұру, мәрттік, кішіпейілділік, тағы 
сондай сансыз көп мақтаулы қасиеттерге ие.

4. Ой-толғаныс кезеңі. Үлестірмелі қағаздар арқылы 
семантикалық карта толтыру, дұрыс жауабы мен өлшем 
сызығын интерактивті тақта арқылы көрсетіп, оқушы-
лардың өзін-өзі бағалауы. 

Мысалдар Бірыңғ. 
баст.

Бірыңғ. 
баян.

Бірыңғ. 
толық.

Бірыңғ .
анық.

Бірыңғ. 
пысық.

ұқыптылық, 
тұрақтылық       +

ағаммен, 
ініммен      +

жүгірді, 
секірді       +

Абайдың, 
Шәкәрімнің, 
Мұхтардың

       +

әрең, 
зорға        +

5. Кері байланыс орнату. Бүгінгі сабақтан алған 
әсерлерін түстер арқылы көрсету. 

Қызыл түс: Жаңа сабаққа көңілім толды.
Сары түс: Бүгінгі сабақ сезіміме әсер етті.
Жасыл түс: Сабақтан жаңа идеяларды байқадым.
6. Бағалау. Бағалау парағы бойынша топ басшыларының 

есебі. 
Бағалау парағы
Аты-
жөні

Топтық 
бағалау

Жұптық 
бағалау

Жеке 
бағалау

Қорытынды 
баға

7. Үйге тапсырма беру: ереже жаттау, 65-жаттығу.

Серғали БЕРТІЛЕУОВ,
№250 орта мектептің мұғалімі.

Қызылорда облысы,
Қармақшы ауданы,

Жосалы кенті.

КөСЕМШЕНІҢ ЖАСАЛУЫ
(6-сынып)

Сабақтың мақсаты: шәкірттің көсемше туралы түсінігін 
қалыптастырып, жасалу жолдарын меңгерту, қандай  
қызмет атқаратынын ұғындыру. Міндеттері: білімділік 
–  оқушыларға көсемшенің жасалуы туралы түсінік беру; 
дамытушылық – теориялық материалдарды жүйелі, 
тиянақты орындауға дағдыландыру, өз бетінше кез келген 
сөзге тілдік талдау жасай білуге, шығармашылық қабілет-
терін дамытуға ықпал ету; тәрбиелік – адамгершілікке,             
адал болуға тәрбиелеу.

Типі: жаңа материалды меңгерту. Түрі: аралас сабақ. 
Әдісі: СТО стратегиясы (кубизм, Венн диаграммасы,  эссе). 
Көрнекілігі: слайдтар, үлестірмелі парақшалар. 

Сабақтың барысы.
Ұйымдастыру. Оқушылардың назарын сабаққа аудару. 
Үй тапсырмасын сұрау, тексеру.
1/ Етістік ------------------------ білдіретін сөз табы.
2/ --------------------- қарай дара, күрделі болып бөлінеді.
3/ Мағынасына қарай ---------------------- болып бөлінеді.
4/ Етістің  ---------------------------- түрлері бар.
5/ Есімше  деп ----------------------- айтамыз.
Жаңа сабақ.
Барша заттың бір өзінде қимылы,
Сөз табының күрделісі, қиыны.

Сабақты, салт, есімше мен көсемше,
Шақ, рай, етіс – қызды бүгін жиыны!
Көсемшенің жасалуы
Көсемше етістік түрлеріне немесе етіс, болымсыз 

етістік тұлғаларына төмендегі жұрнақтар жалғану арқылы 
жасалады.

-а,-е,-й: бар-а, кел-е
-ғалы, -гелі, -қалы, -келі: бар-ғалы
-ып, -іп, -п: бар-ып 
Созылар сөздің үзіле бастағанын сезіне қойған Тілеуімбет 

би сөйлеп кетті. Аттың шабатын межесі Алакөлдің арғы 
белесіндегі қара жол болады.

Оқулықпен жұмыс.
Мәтіннен көсемшелерді теріп жазу.
Сен қалмақ болсаң, біз – қазақ, қарпысқалы келгенбіз. 

Сен темір болсаң, біз – көмір, балқытқалы келгенбіз, 
танымайтын жат елге танысқалы келгенбіз. Жаңа 
үйреткен жас тұлпар жарысқалы келгенбіз. Тұтқыр сары 
желіммін, жабысқалы келгенбіз.

Төмендегі көсемшелерге морфологиялық талдау:
Түседі, барады, сөйлеппін, салынғалы.
Түс-е-ді
Түс: етістік, е: көсемше, ді: жіктік жалғау, ІІІ жақ.
Тұлғасы: негізгі.
Құрамы: дара.
Мағынасы: салт, болымды.
Сабақты бекіту.
«Астана – бас қалам» тақырыбында шағын ойтолғау. Ең 

үздік жұмыс «автор орындығына» ұсынылады. Мәтіннен 
көсемшенің жұрнағы қатысқан бір сөйлем тақтаға жазылып, 
морфологиялық талдау жасалады.

«Кубизм» әдісі бойынша орындату.
1. Салыстыр.  ВЕНН диаграмасы бойынша.

Есімше мен көсемше

   Есімше                     ортақ  қасиеті               Көсемше

2. Зерттеңіз.
Етістіктің бір түрі

        жіктеледі                                            септелмейді

    жұрнағы бар                                           тәуелденбейді
3. Қолдан. Мақалды аяқта, көсемшені тап.
Ақылды кісі азбайды, Асыл бұйым --------------
Сыпайы киімді киіп тоздырады, Сараң киімді ------------
Сауатсыздың сөзіне ----------------------
Көре-көре көсем боласың, Сөйлей-сөйлей шешен --------
Үйге тапсырма. өлең жолдарынан есімшелерді бір 

қатарға, көсемшелерді бір қатарға бөліп жазу.
СТО технологиясының әдістерін пайдалана отырып                 

неге қол жеткізуге болады?
1. Оқушылардың неге қызығатынын байқауға болады. 2. 

Әдеби шығарманы әр қырынан талдай отырып, өзіндік жеке 
пікірін айтқызуға дағдыландыру. 3. Дұрыс болжам жасауы, 
бір-бірінің пікірін тыңдауы және өз пікірін дәлелдей білу. 
4. Оқушылардың шығармашылық жұмыстарын бір-біріне 
бағалату арқылы жеке көзқарасының қалыптасуы.

 

Көсемше 

 

Есім сөздер 
секілді 

өзгереді, 
көптеледі, 
септеледі, 

тәуелденеді. 

Етістік, 
баянда-

уыш 
қызметін 
атқарады. 

Өзіне тән 
жұрнағы бар. 

Жіктеледі, 
септелмейді, 

тәуелденбейді. 

Қазақ әдебиеті: озық тәжірибе, ортақ әдіс
Ғалия АТКЕШОВА,

№3 жалпы орта білім 
беретін мектебінің мұғалімі.

Батыс Қазақстан облысы,
Жаңақала ауданы.

ЫБЫРАЙ ӘҢГІМЕЛЕРІ
(9-сынып)

Сабақтың мақсаты: Ыбырай Алтынсариннің 
шығармаларымен тереңірек танысып, әңгімелерінің тақы-
рыбы мен жазушының идеялық мұратын шығармаларына 
сүйене отырып ашу. Міндеттері: білімділік – оның өмірі 
мен сіңірген қызметі, әңгімелерін көтерген тақырыптарына 
байланысты топтастыра білу, мән-маңызына тоқталу, 
кейіпкерлерінің сомдалу қырларын ашу, көркемдік әдіс-
тәсілдерін игеру; дамытушылық – оқушыларды шығар-
малардың идеялық мәнін түсіне білуге дағдыландыру, жеке, 
топтық жұмыста шапшаңдық, тапқырлық танытуға, өз 
ойын әдеби тілмен өрнектей білуге төселдіру; тәрбиелік – 
әңгімелері арқылы адамгершілік пен мейірімділікке баулу, 
білімді  болуға талаптандыру, еңбексүйгіштікке, елін, туған 
Отанын  сүюге тәрбиелеу. 

Түрі: жаңа тақырыпты меңгерту. Әдісі: сұрақ-жауап, 
түсіндіру, әңгімелеу, топтық жұмыс, салыстыру, топтастыру. 
Көрнекілігі: электрондық оқулық, слайдтар, интерактивті 
тақта, Ы.Алтынсарин «Қазақ хрестоматиясы» (А., «Білім» 
2007, 12-34-беттер), тест сұрақтары.

Сабақтың барысы.
Ұйымдастыру: а) оқушылармен амандасу; ә) 

оқушыларды түгелдеу, сабаққа даярлау; б) оқушыларды үш 
топқа бөлу, топ жетекшілерін сайлау.

Үй тапсырмасы сұрақтарға жауаптар алу арқылы 

сұралады: 1. Ыбырай өмірін хронология бойынша айт. 
2. Ыбырай неліктен қазақ қыздары үшін мектеп ашты? 
3. Табиғат лирикасына арналған қандай өлеңдері бар?                                
4. «Өнер-білім бар жұрттар» өлеңінің негізгі идеясы неде?

Үй тапсырмасын тест сұрақтары арқылы 
қорытындылаймын.

1. Ыбырай Алтынсариннің туған жылы:
а) 1835ж.;    ә)  1941 ж.;    б) 1864 ж.
2. Алғаш мектеп ашқан жылы:
а) 1861;       ә) 1863;          б) 1864.
3. Алғаш мектебін қай жерде ашқан?
а) Торғайда;    ә) Қостанайда;   б) Омбыда.
4. «Қазақ  хрестоматиясы» оқулығын қай жылы жазып, 

бастырып шығарды?
а) 1846 ж.;    ә)  1857 ж.;       б) 1879 ж.
Жаңа сабақ.
Сабақтың тақырыбы мен мақсат-міндеттерін 

таныстыру.
Адамзат баласы шыр етіп жерге түскеннен бастап                      

ата-ананың аялы алақаны, ыстық ықыласына елтіп өседі.
Ананың мерейлі мейіріне қанып, әке өсиетін тыңдап    

өскен бала талап қылып, оқу мен еңбекке араласса, мұратына 
жетеді, бүгінгі сабақтың да негізгі нысанасы Ыбырай 
әңгімелеріндегі тәрбие мәселесі  болмақ.

- Әдебиет жанрларының қандай түрлерін білесіңдер?
- Әңгіме дегеніміз не?
Әңгіме – оқиғаны қарасөзбен баяндайтын шағын көркем 

шығарма жанры (Электронды оқулықтан тыңдалады).
Мұғалім Ыбырай әңгімелерінің  мазмұнын түсіндіреді.                                                                                                 
«Әке мен бала» әңгімесі.
* Аз жұмысты қиынсынсаң – көп жұмысқа тап боласың; 

азға қанағат ете білмесең – көптен құр қаласың.

«Бақша  ағаштары»
- Бағу-қағуда көп мағына барында шек жоқ, шырағым. 

Мұнан сен өзіңе ғибрат алсаң болады. Сен жас ағашсың, саған 
да күтім керек, мен сенің қате істеріңді  түзеп, пайдалы іске 
үйретсем, сен менің айтқанымды ұғып, орынына келтірсең  
- жақсы, түзік кісі болып өсерсің. Бағусыз бетіңмен кетсең 
– сен де мынау қисық біткен ағаштай қисық өсерсің,- деді.

«Бай баласы мен жарлы баласы»
* Үсеннің әкесінің айтқан сөздері.
- Үйрек, қаз – адал құстар, мұқтаждықта Құдай Тағала 

бұларды адамға тамақ етуге бұйырады, бірақ тірілей байлап-
матап әуре ету – обал.

- Елді жердің ұрысы, далалы жердің бөрісі болады.
Әкесінің сөзі емес, естуі бойынша керегі жоқ.
- Далада жүріп адассаң: молалы жерде су болады, сулы 

жерде ел болады.
«өрмекші, құмырсқа, қарлығаш»

- Жұмыссыз жүрген бір жан жоқ.
Сен де еңбек етуге әдеттен,- деді.

«Аурудан – аяған күштірек»
- Ауырмақ түгіл, жаным көзіме көрініп тұр, бірақ менің 

жанымның қиналғанын көрсе, анам да қиналып жүдемесін 
деп шыдап жатырмын.

«Жаман жолдас»
- Аю құлағыма ақыл сыбырлады: екінші рет тар жерде 

жолдасын тастап қашатын достармен жолдас болма.
Топтық жұмыс

1. Хрестоматиямен жұмыс.
    Әңгімелерімен танысу.
    «Қарама-қарсы элементтер». Салыстыру.
І топ. «Әке мен бала»
                                             Әке                  бала

 



62

ІІ топ. «Бай баласы мен жарлы баласы»
                                                             Асан           Үсен

ІІІ топ. «Жаман жолдас»
                
                Жақсы жолдас      Жаман жолдас

Топтастыру стратегиясы
І топ. Ыбырай Алтынсарин кім?
ІІ топ. Ыбырай қандай адамгершілік қасиеттерге үндеді?
ІІІ топ. Ыбырай Алтынсарин не істеді?
Сабақты бекіту. 
- Ыбырай Алтынсариннің ұрпағына қалдырған мұрасы 

ұлан-ғайыр.
Небәрі жарты ғасыр өмір кешкен ұстаздың өнегелі еңбегі 

бүгінде зерттеліп, ұрпақ тәрбиесіне көп үлес қосылуда. 
Жасынан дұрыс тәрбие көрген бала өскенде өз мәнінде 

өмір сүруге бейім болады.
«Ыбырай әңгімелерін оқи отырып бойымызға қандай 

асыл қасиеттерді жинақтадық, нені білдік, нені үйрендік?» 
деген сауалға әр топ өз пікірін білдіреді. Ойларыңды 
қорытып, кестені толтырыңдар.

Білемін Білгім келеді Үйрендім

Оқушы білімін бағалау.
Үйге тапсырма. Ыбырай әңгімелеріндегі еңбек 

тақырыбына шығарма жазуға әзірленіп келу.

Жанат КЕҢЕСБЕКҚЫЗЫ,
Абай атындағы көпсалалы 
мектеп-гимназия мұғалімі.

Шығыс Қазақстан облысы,
Жарма ауданы,

«Қалбатау» ауылы.

 «ЖОЛАМА, ҚУЛАР, МАҢАЙҒА», 
«АДАМДЫҚ БОРЫШЫҢ»

(6-сынып)

Сабақтың мақсаты: екі өлеңнің тақырыптары мен 
маңыздылығын сөз етіп, көтерген идеяларын жан-жақты 
терең ашып, оқушылар санасына сіңіру. Міндеттері: 
1) Шәкәрім өмірімен таныса отырып өлеңдерін мұқият 
оқытып, ондағы терең ой, өмір шындықтарына тоқталу;                                                                          
2) ақынның сөз қолданысы мен өлең құрылыстарына назар 
аударту, оқушылардың ой-өрісін, дүниетанымын, ойлау және 
есте сақтау қабілетін, сөздік қорын молайту, ой қорытуға 
дағдыландыру; 3) Шәкәрім шығармаларынан үлгі алып  білім 
мен өнерді сүюге, ізгілік және адамгершілік қасиеттерге 
тәрбиелеу, оқушылардың таным, білім көкжиегін кеңейту.

Әдісі: Блум жүйесі, сұрақ-жауап, мәнерлеп оқу, 
топпен жұмыс,  қисынға негізделген  жобалау  құрылысы.   
Көрнекілік: ақын портреті, шығармалар жинағы, интерак-
тив тақта, баспасөз материалдары, бейнематериалдар. 
Пәнаралық байланыс: қазақ тілі, орыс әдебиеті, ән-күй, 
информатика. 

Сабақтың барысы.
Ұйымдастыру. Мақсатын айту. Қисынға негізделген 

жобалау құрылысы бойынша жұмыс.

Білім.
Шәкәрім өмірі мен шығармашылығынан сұрақтар:
1. Шәкәрім Құдайбердіұлы қайда, қашан дүниеге келген? 

2) Шәкәрім Құдайбердіұлы Абайдың қандай туысы?                            
3) Шәкәрімді кім тәрбиеледі? 4) Шәкәрімнің өз заманының 
озық ойлы адамы болып қалыптасуына әсер еткен кім?                                                                                                                      
5) Өзінің ғылым-білім толықтыруына тағы қандай жағдай-
лар әсер етті? 6) Орыс жазушысы Лев Толстойдың қан-      
дай әсері болды? 7) 1931 жылы ұлы ақынның тағдырында 
қандай оқиға болды?

- Иә, оқушылар, адамшылықтың ақ жолын жыр еткен 
ақын шығармалары еліміз тәуелсіздік алғаннан бері ғана 
халық игілігіне қолданылып келеді.

Бүгінгі сабақта «Жолама, қулар, маңайға», «Адамдық 
борышың» өлеңдерінен ақынның адал, ақ ниетін, өсиет, 
аманатын танисыңдар.

Сөздік жұмысы.
Қу, айлакер, амал тапқыш, епшіл, алаяқ.
Жәдігөй, жағымпаз, жарамсақ, көзбояушы, азғырушы. 
Борыш, парыз, міндет, берешек, қарыз.
Ар, ұят, намыс, ұждан. 
Мансап, атақ, дәреже, даңқ.
Ғибрат, үлгі, өнеге, нұсқа.
 Қауым – адамдар тобы, бұқара, көпшілік.
Нәпсі, құмарлық, құлқын, тойымсыздық (Қазақ тілімен 

байланыс: Синоним дегеніміз не?)
Түсіну.
1. Шәкәрім неліктен өлеңді «Жолама, қулар, маңайға» деп 

атаған? 2) Ақын айтқан «қулар»  кімдер деп ойлайсыңдар?  
3) Келер ұрпаққа кімнен не қалады? Өлең жолдарымен 
жауап бер. 4) Абайды арсыздардан қорғаштауы арқылы ақын 
жастарды неге шақырады? 5) Қай өлең тармақтары ұнайды? 

«Адамдық борыш – ар үшін,
Барша адамзат қамы үшін.
Серт  бергем еңбек етем деп
Алдағы атар таң үшін!» деп келетін өлең жолдары  

қандай қорытынды жасауға жетелейді?
«Адамдық борышың» өлеңін мәнерлеп оқу, жетелеу 

сауалдары:
1) Абай өнегесі өлеңнен қалай байқалады? 2) Өлеңдегі 

«Ақ жолдан айныма, ар сақта» деген жол арқылы ақынның 
айтпағы не? 3) Ақын шын бақыт деп нені айтқысы келген? 
4) Бақыт, бақытты адам дегенді қалай түсінесің? 5) Осы 
өлеңнің сөз қолданысында Абайға ұқсастығы бар ма?

Талдау.
- Олай болса, өлеңдерді талдап көрейік.

Өлеңнің 
аты

Тар- 
мағы

Бу-
нақ

Буын 
саны Ұйқасы Поэтикасы

Шәкәрім.
«Жолама, қулар, 
маңайға».

4 2 7- 8 Қара өлең 
ұйқасы.

Эпитет, теңеу, 
метафора.

«Адамдық 
борышың». 4 2 11-12 Қара өлең 

ұйқасы.

Метафора, 
эпитет, 
қайталау.

Абай. 4 2 11- 12

- Балалар, белгілі бір құбылысты айқындау, астарлау 
мақсатында қолданып, сөз мағынасын әсерлі ете түсу үшін 
жүзеге асатын сөздер бар, олар: эпитет, теңеу, метафора, 
қайталау, т.б. Осы өлеңдерде қайсысы бар екен?

Қолдану.
- Еске түсіре кетейік. Эпитет (теңеу, метафора) дегеніміз 

не?...
- Риторикалық сұрақ дегеніміз не?
- Риторикалық сұрақ – ойды, сезімді әсерлі жеткізу үшін 

жауабы  өзінен-өзі айқын нәрсені көтеріңкі көңілмен сұрау 
түрінде айту.

Мысалы: 
Жолама, қулар, маңайға,
Не қылмадың талайға?
Кім жағады сендерге,
Тартқызған азап Абайға?
Жоғары адамгершілік борышты өтеу үшін жас адам білім 

алуға тиіс. Өзінің күш-қуатын білімін тереңдетуге, ғылым-
мен шұғылдануға жұмсаған ұтады. 

- Бұл өлеңдердің бүгінгі күндегі маңыздылығы неде?
- Бұл өлеңде айтылған адамдық борыш қашанда 

өзектілігін жоймайды деп ойлаймын.
- Қандай мақал-мәтелдер бар?...
- Абайды ұстаз санаған Шәкәрім ұлы ақын ұсынған               

басты мұрат –  адамды адамдыққа тәрбиелеуді одан әрі 
дамытты.

Данышпан Абай «Болмашы кекшіл,
Болсайшы көпшіл,
Жан аямай кәсіп қыл» десе, Шәкәрім «Адамдық          

борышың –
Халқыңа еңбек қыл.
Ақ жолдан айнымай
Ар сақта, оны біл» деп қызмет етуді адам баласының                        

ең негізгі міндеті, қасиеті, парызы санайды.
Адамдық борыш кімге болса да жат емес. 
Өздеріңнің ата-ана, халық алдындағы борыштарыңды 

қалай түсінесіңдер? Өз ойларыңды айтып көріңдер.
«Менің борышым» тақырыбында шағын шығарма 

жазыңдар.
Қолымызды мезгілінен кеш сермемес үшін уақытты 

үнемді пайдаланып, оқу-білім, ғылым, өнер үйреніп, 
өз артыңнан із қалдыратындай адам болуды мақсат                                                       
етулерің керек.

Жанар МЕДЕТОВА,
Құрманғазы атындағы 

жалпы орта мектептің мұғалімі.
Оңтүстік Қазақстан облысы,

Созақ ауданы, 
Ыбырай ауылы.

АБАЙ өСКЕН ОРТА – «ҚАЛЫҢ 
ЕЛІМ, ҚАЗАҒЫМ...»   

(10-сынып)

Сабақтың мақсаты: оқушыларға Абай өскен ортаның 
әлеуметтік-саяси жағдайын түсіндіріп, өлеңнің көтеріп 
тұрған жүгін, айтайын деген негізгі идеясын ұғындырып, 
көздеген мұратын есінде қалдыру. Міндеттері: білімділік 
– оқушыларға Абай Құнанбайұлының өмірі мен шығар-
маларының қыр-сырын меңгертіп, тереңдей бойлату, 
теориялық негіздерін игерту; дамытушылық – есте 
сақтау қабілетін, оқу дағдысын қалыптастыра отырып, 
оқушының ой-өрісін дамыту және жүйелі, шешен сөйлеуге 
дағдыландыру;  тәрбиелік – туған жерін қадірлеу, халқына 
қызмет ету, ел тірлігі, ел бірлігі, ұрпақ келешегі, адам 
жанының рухани тазалығы жайлы ойларын жүйелей келе 
адамгершілік пен адамдық қасиетке тәрбиелеу.

Түрі (типі): жаңа  сабақ. Әдісі: интербелсенді оқыту 
әдісі, сұрақ-жауап, поэзия минуты, ой қозғау. Пәнаралық 
байланыс:  орыс әдебиеті, ән-әуез. Көрнекілігі: оқулықтар, 
слайдтар, ақынның суреті, галерея.

Сабақ барысы.
Ұйымдастыру. Оқушылармен сәлемдесе отырып, 

кезекші көмегімен топтың санын түгелдеу. Оқушыларды 
сабаққа даярлау.

Үй тапсырмасын «Кім жылдам?» ойыны арқылы            
сұрау.

1. Ыбырай Алтынсарин кім? (Ағартушы ұстаз, балалар 
жазушысы, шағын әңгіме шебері).

2. Қазақ хрестоматиясы оқулығын қашан қай жерде 
шығарды?  (1879 жылы Орынборда)

3. Еңбек тақырыбында қандай әңгімелері бар? («Өрмек-
ші, құмырсқа, қарлығаш», « Бай баласы мен жарлы баласы», 
«Дүние қалай етсең табылады?»,  «Байлық», «Әке мен бала», 
«Асыл шөп», «Қыпшақ Сейітқұл», «Киіз үй мен ағаш үй»).

4.  «Әке мен бала» әңгімесі не туралы?
5. «Өзен» атты өлеңінің екі шумағын айтып бер.
6. 1864 жылы Торғайда армандаған мектебі ашылды.           

Осы кезде Ильминскийге жолдаған хатында не жазды?
7. Ел билеуші әкімдерді сынаған өлеңдерін ата. 
(«Ғалым төреге», «Азған елдің хандары», «Азған елдің 

байлары», «Азған елдің билері», «Залым төреге»).
8. Ыбырайдың аудармашылығы жөнінде әңгімеле.
9. Ыбырайдың дін, имандылық мәселесі туралы ой-            

пікірі қандай еді?
Мұғалімнің кіріспе сөзі:
«Асыл сөзді іздесең,
Абайды оқы, ерінбе.
Адалдықты көздесең,
Жаттап тоқы көңілге!» деп Сұлтанмахмұт Торайғыров 

айтқандай, Абайдың әр сөзін терең бойға сіңіріп, үңіле 
отырып сезіну – тек әдебиет айдынында жүргендердің 
ғана емес, сонымен қатар нұрын, сырын көре білер, 
көкірегі ояу әрбір азаматтың парызы. Ендеше, балалар, 
біз осы уақытқа дейін өткен шығармаларды ғана емес, 
көрген-білгендерімізді ойға түйіп, еске түсіріп, бүгінгі 
сабағымызды ізденушілік сабақ ретінде бастаймыз. 
Абайды біз кім деп танимыз? («Топтастыру» стратегиясы).

Абай өмірінен мәлімет. 
Абай өлеңі шабыттанған сезімнен туған адам жанын 

тебірентеді. Абай өлеңдеріне шолу жасайық.
«өлең – сөздің патшасы, сөз сарасы». «Шоқпардай 

кекілі бар қамыс құлақ». «Қансонарда бүркітші шығады 
аңға». «Ғылым таппай мақтанба». «Қалың елім, 
қазағым, қайран жұртым». Соңғысын талдайық.

«Қалың елім, қазағым, қайран жұртым» өлеңінің  
мазмұнын үш топқа бөліп оқыту. Орталарынан көшбасшы 
сайлап, соған барлығы білгендерін үйретіп ортада қорғату. 
Үш топ қорғап болғаннан кейін үш топтың да айтқанын бір 
оқушы ортада айтып қорғайды.

І топ. Абайдың 1886 ж. жазған өлеңі. Көлемі  30 жол. Бұл 
шығармада тұтас халыққа арнап айтылған терең де күрделі 
ойлар шерлі жүректен шамырқанып, толқып шыққан. 
Үлкен адамгершілік, қайраткерлік, оқымыстылық биікке 
көтерілген ақын үні бірде айбарлы, бірде кекті, бірде мұңлы. 
Қазақ халқын бөлмей-жармай, түгел қамтып, тұтас шолып, 
баршасын қамти айтылған өлеңнің әлеуметтік салмағы 
орасан зор. Ақын алдымен көз алдыңызға мұрты ауызына 

 ұлы ақын 

Абай кім?  

философ аудармашы 

ел 
басқарушы 

сазгер 

күйші 

жаңа жазба 
әдебиеттің негізін 

салушы 

түскен, бір ұрты – май, бір ұрты – қан, алғашқыда шырайы 
сартша жылтырап тұрған қазақтың кескінін алып келеді. 
Осыдан кейін барып оның ішкі әлемін, мінез ерекшеліктерін 
айқындап аша бастайды. Бұл өзі іске жоқ, қу сөздің адамы, 
өзі сөйлесе болды, өзгені тыңдауды білмейді, мылжың, 
бөспе, қырт. Күндіз күлкі, түнде ұйқысының бұзылу себебі 
– өз малына өзі ие емес сорлы. Байлауы жоқ көрсеқызардың 
әлеуметтік қалпы, тіпті, сиықсыз; тұтастық, ірілік жетіс-
пегендіктен әрқайсысы шолтаңдап, жеке қамшы үйіріп, би 
болғансып, қиқымданып кеткен жерде елдің күйті кеткен, 
бірлік жоқтықтан, береке жоқтықтан дәулеті шайқалып, 
байлық шашылған. 

ІІ топ. Жыртың-жыртың мағынасыз күлкіге малданған, 
тиянақсыз, байлаусыздық түбіне жеткен елдің соры биліктен 
айырылып, өзгенің табанына түсіп құл болатынын ақын 
ашына зар етеді. Ұлттың бойындағы сордың үлкені – 
күндестік, бірін-бірі көре алмау, етектен тарту, халқымызды 
сан рет орға жығып, өртке қамаған алауыздық. Зығырданы 
қайнаған шерлі ақын елді түзеудің амалын қарап, 
тығырықтан шығар соқпақ іздеп, басын тауға, тасқа соқса 
да, жол таба алмай, ақыры елінің ырқынан айырылып, 
өзгеге бодан болатынына бармағын шайнайды. Халқының 
бойындағы қаны сорғалаған жараларды аша отырып, ақын 
омырауы жасқа толса да, сай-сүйегі сырқыраса да сесті, 
кекесінді күйінде қалады. Жеңіл-желпі басу айту, оңай өріс 
нұсқау жоқ. Ары ширығып, намысы қайнаған ұлы ақын 
туған халқының барлық буын, барлық нәсілін өзі күйдіріп 
айтқан кесел-кесепаттардан, сор-сұмдықтардан арыл, тазар, 
сонда ғана белге шығасың деп тұрғандай.

ІІІ топ. Өлең 11 буынды қара өлең үлгісінде жазылған. 
Алғаш рет  1909 ж. Санк-Петербургте жарық көрген: 
«Қазақ ақыны Ибраһим Құнанбайұлының өлеңі». Басылым-
дарында аздаған мәтіндік өзгерістер кездеседі. Мүрсейіт 

қолжазбаларында,  1954 жылғы жинақта 12-жол «Бір күн 
тыртың етеді,бір күн жыртың»делінсе, 1939, 1945, 1957 
жылғы басылымдарда «Бір күн тыртың етеді, бір күн 
бұртың» болып алынған. Мүрсейіт қолжазбаларында, 1909 
жылғы жинақта 13-жол «Өз басына би болған өңкей қиқым» 
болса, кейінгі басылымдарда «Бас-басына би болған өңкей 
қиқым» деп берілген. 

Галереяға саяхат. Абай Құнанбайұлының  суреттері 
ілінген. Осы суреттерді жаңа суреттермен толықтыру. 
Оқушылар ізденісі.

Сабақты қорытындылау.                                                                                  
Категориялы топтастыру стратегиясымен жұмыс.      
Ол кім? Не істеді? Тарихта несімен қалды? Өз ойың.
«Желсіз түнде жарық ай» әнін орындау.
Үйге тапсырма: «Көңіл құсы құйқылжыр шартарапқа» 

өлеңін жаттау.
«Мен Абайды қаншалықты білдім?» (ойтолғау жазу).

Шабал БЕЙСЕНБЕКҚЫЗЫ,
№27 мектептің мұғалімі,

«Ыбырай Алтынсарин» төсбелгісінің иегері.
Қарағанды облысы, 

Сәтбаев қаласы.

«МЕНІҢ АТЫМ – ҚОЖА» 
ПОВЕСІНДЕГІ ҚОЖАНЫҢ 

БЕЙНЕСІ
(6-сынып)

Сабақтың  мақсаты: повесть бойынша оқушылардың 
білімін тиянақтау, шығармашылық жұмыс арқылы  

оқушының ой-өрісі мен дүниетанымын кеңейту. 
Түрі: жинақтау, қорытындылау. Әдіс-тәсілі: сұрақ-жауап, 

пікірталас. Көрнекілігі: флипчарт, электрондық оқулық, 
интержылжымалы тақта.

Сабақтың барысы.
Ұйымдастыру. Оқушылармен амандасу. Оқушы-              

лардың назарын сабаққа аудару 
Психологиялық дайындық.
Сабақтың нәтижесі:  өз өміріне, қоршаған ортаға сын 

көзбен қарауға, өзгенің пікірімен санасуға үйренеді; өз 
пікірін қорғай, дәлелдей алады; әр түрлі шығармашылық 
жұмыстарға, топпен жұмыс істеуге  дағдыланады.

Үй тапсырмасын пысықтау: «Бәйге» ойыны.

10 20 30
40 50 60

70 80 90

Сол жақтағы «10». Сәйбек қарт Қожаға әкесі туралы не 
айтты?

Ортадағы «20». Қай уақыттан кейін Майқанова сабаққа 
келмей қалады?

Оң жақтағы «30». Қожа өз әкесіне деген сағынышын 
қалай білдіреді?

Сол жақтағы «40». Майқанова  мен Қожаның арасындағы 
кикілжің неден басталады?

Ортадағы «50». Орыс тілі мұғалімі кім?
Оң жақтағы «60». Повесть қалай басталады? 
Сол жақтағы «70». Мектеп жанында Жантас Қожаға не 

деп айтты?
 Ортадағы «80».  Майқанованың сөмкесіне не салады? 

Себебін айт.
Оң жақтағы «90». Балабекова кім?

Жаңа сабақ. Қызығушылықты ояту.

Ой қозғау.

V – «Білемін»
- «Мен  
үшін 

жаңалық»

+ «Мен 
үшін  жаңа 
ақпарат»

?-«Мені 
таңғал-

дырғаны»
Киносы бар екенін 
білем. Қожаны 
сомдаған актердің  
орыс тілді азамат 
екенін білетінмін.

Қожаның 
өз-өзіне 
есеп беруі.

Майқанованың 
тентек Қожаны 
оқу жылында 
төрт деп 
бағалауы.

Мұғалімнің 
сөмкесіне 
бақа салуы.

Пікірталас.
«Менің атым – Қожа» фильмінен  үзінді көрсетіледі.
Жақтаушы топ «Қожаның іс-әрекеті дұрыс» деп өз 

ойларын дәлелдейді.
Даттаушы топ «Қожаның іс-әрекетін дұрыс емес» деп өз 

ойларын дәлелдейді.
«Жылдам болсаң, ойлап көр» ойыны. Екі топ мақал-

мәтелдер айтып жарысады.
І топ. Жақсы бала жеткізеді мұратқа, жаман бала 

қалдырады ұятқа. Әдепті бала – арлы бала, әдепсіз бала               
– сорлы бала. Жақсымен сөйлессең көңілің ашылады, 
жаманмен сөйлессең көңілің басылады. Жақсы адам атқа 
мінсе жарасады. Жақсы адам – жұрттың ырысы. 

ІІ топ. Жаман адам жолына ор қазып қалдырады. Жақсы 
адам тауып айтады, жаман адам қауып айтады. Жақсы – аз, 
жаман – көп. Екі жақсы қосылса, кем-кетігін дұрыстайды, 
екі жаман қосылса, кең дүниеге сыйыспайды.

Пікірталасты сарапшы бағалайды. Қай топтың 
жеңгенін хабарлайды.

 Қызба 

Сотқар 

 Бұл сөздер 
кімдерге 

арналған? 

 Ұрыншақ 

Түбі адам болады. 

Венн диаграммасы.
Қожаның жақсы 

қасиеті Ұқсастық Қожаның нашар 
қасиеті

Кітап сатып алуға 
баруы. Мінез-құлқы. Жантаспен келіспеуі.

Өз-өзіне есеп беруі. Қоршаған 
орта.

Майқановаға жасаған 
іс-әрекеті.

Анасына жанашыр. Сұлтанға еріп кетуі.

Шындықты тану кестесі.

№ Кейіпкерлер өмірге қызығушылығы Кейіп-
керге баға

1 Қожа Жақсы. Өте белсенді. Оптимист Бес

2 Жантас Нашар. Қызғаншақ. Көре 
алмайды. Қожаның жауабы Үш

3 Жанар Жақсы. Қожаның сыныптасы, 
жақтаушысы Бес

4 Майқанова 
Жақсы. Жаңадан келген ұстаз. 
Қожаға үлкен үміт артады. Түбі 
адам болатын бала...

Бес

Сабақты бекіту. Шағын тест.
1. «Атымды айта бастасам тілім таңдайыма жабысып 

қалатындай» деген жолдар кімнің сөзі?
А) Жантастың;  Ә) Сұлтанның;  Б) Қожаның.
2. Қай елдің ат қоюы қызық болады екен деп Қожа 

таңданады? А) Қытай;  Ә) Америка;  Б) Жапония.
3. Бір сыныпта неше Қожа?
А) Екі;  Ә) Төрт;  Б) Үш.
4.Сыныпта Қожабергенді кім деп атайды?
А) Қожа; Ә) Қара Қожа; Б) Сары Қожа.
5.Жантас Қожаны сыныпта  келемеждеп кім деп атайды?
А) Қадыров; Ә) Қара Көже;  Б) Қожа.
6. Қожаның тегі кім?
А) Балабекова; Ә) Майқанова;  Б) Қадыров.
7. «Жолдама беріп жатыр» дегенде Қожа кімге келеді?
А) Ахметовке;  Ә) Оспановқа; Б) Майқановаға.
8. Мектептен шыққан Қожа сарт еткізіп  кімді  ұрды?
А) Жанарды;  Ә) Жантасты;  Б) Сары Қожаны.

9. Ең алғаш Майқанова  мен Қожаның  кездесуі қай              
жерде болады?

А) Дүкенде;  Ә) Мектепте;  Б) Сыртта.
10. «Оқулығы сай бала – көңілі жай  бала». Кімнің сөзі?
А) Балабекова; Ә) Майқанова;  Б) Қадыров.
Үй жұмысы: «Түбі адам болатын бала...» (эссе).
Бағалау. Әр топ жетекшілері өз топтарындағы 

оқушыларды мұғалім  қадағалауымен бағалайды. 

Қамарсұлу ОТАРҒАЛИЕВА,
Ғабдолла Махамбетов 

атындағы жалпы орта білім беретін
мектептің мұғалімі.

Батыс Қазақстан облысы, 
Ақжайық ауданы.

БАЛА ТҰРАР
(6-сынып)

Сабақтың мақсаты: Бала Тұрардың балалық шағы, 
өскен ортасы, қоғамдық-әлеуметтік жағдайы жөнінде 
хабардар етіп, асыл арманы не екендігі туралы, өз елінің 
келешегі жөнінде алаңдаған азамат болып өскендігін 
таныту. Міндеттері: 1) Шерхан Мұртазаның «Қызыл жебе» 
романындағы Тұрар Рысқұловтың өмірі туралы айту; 2) 
оқушыларды мазмұнды сөйлеуге, ой ұшқырлығына баулу, тіл 
байлығын байыту; 3) Тұрар Рысқұловтың адами болмысын 
танытуға, ұлтын сүюге, ата-анасын құрметтеуге тәрбиелеу.

Түрі: қорытынды сабақ. Әдісі:баяндау, сұрақ- жауап, СТО 
жобасы. Көрнекілігі: Шерхан Мұртаза, Тұрар Рысқұловтың 
портреттері, шығармалар жинағы, қанатты сөздер, «Аңыз 
адам» жұрналы.

«Тұрар Рысқұловтың әлем тарихындағы тұғыры биік, 
жұлдызы жарық, ол Сүн-Ят-Сен (Қытай), Джаваһарлал 
Неру (Үндістан), Мұстафа Кемал (Ататүрік) қатарындағы 
қайраткер екендігі күмән тудырмайды». 

                                         (Манаш Қозыбаев, тарихшы).
... Мұсылман коммунистерінің ішіндегі аса ірі тұлға 

қазақтардан – Рысқұлов, ал өзбектерден – Тұрсынходжаев.
Рысқұловтың ерекше көзге түсетіні: ол – ақылдылы- 

ғымен қоса үлкен қажыр-қайрат иесі, өте берік мінезді адам.
                         (Михаил Фрунзе, мемлекет қайраткері).
Сабақтың барысы.
І. Ұйымдастыру. Сабаққа қатысын анықтау. 

Оқушылармен амандасу.
ІІ. Үй тапсырмасын тексеру. 1. «Бала Тұрар» 

шығармасын оқу, жоспар құру. 2. Тұрар Рысқұлов туралы 
деректер жинау.

ІІІ. Жаңа сабақ.
1. Ойқозғау.
- Оқушылар, Шерхан Мұртаза туралы не білдік?
Топтастыру стратегиясы бойынша Шерхан Мұртаза 

туралы білімімізді жинақтаймыз.
                            жазушылығымен
         турашылдығымен                     қайсарлығымен
       
 қоғам қайраткері 
 болғандығымен
ел қамын жеді.                           аудармашы   жазушы
               

                                            драматург             қоғам
драмалық       публицистикалық                        қайраткері 
шығармалар жазды.   жанрда еңбек етті.

 

Шерхан 
Мұртаза 

Несімен 
атақты? 

Кім? Не  
істеді? 

2. Мағынаны тану.
Оқушылардың «Бала Тұрар» шығармасын қаншалықты 

меңгергендігін анықтау мақсатында мына сұрақтар беріледі:
1) Тұрар кім? 2) Тұрар кімді өнеге тұтты? 3) Тұрардың 

бойындағы қайсарлық, алғырлық кімнен дарыған? 4) Тұрар 
қай мектепке оқуға қабылданды? 5) Тақтаға шыққан Тұрарға 
Атамырза неге күлді? Бұл іс-әрекет дұрыс деп ойлайсыңдар 
ма? 6) Мектепте оқып жүрген Тұрар қандай қызмет атқарды? 
7) Директор Иван Владимирович қандай іс тапсырды?                        
8) Болашақта Тұрар Рысқұлов кім болып шықты? Оған Иван 
Владимирович қандай жол сілтеді?

Тұрар Рысқұловтың өмір жолы мен өсу жолдары 
жайлы оқушылар жинаған деректерді кестеге толтыру.

Тұрар Рысқұлов  өмірінің тарихи тізбесі
Жылдар     Болған оқиға

26.12.1894 ж. Жетісу облысы, Верный уезі, Талғар болысын-
да  дүниеге келген.

1905-1906 ж. Әкесімен бірге Верный түрмесінде болады.

1907-1910 ж. Меркедегі орыс-қазақ мектеп-интернатында 
оқиды.

1910-1914 ж. Бішкек ауылшаруашылық  мектебінде  оқиды.

1916 ж. Ташкенттегі мұғалімдер институтына 
қабылданады.

1917 ж. Әулиеата уезінің Мерке ауылында «Қазақ 
жастарының революциялық одағын »  құрады.

1918 ж. Әулиеата уездік кеңесінің атқару комитеті 
төрағасының орынбасары болып сайланады.

1918 күзде

Түркістан Орталық атқару комитетіне қызметке 
шақырылып, Ташкентке ауысады.
Түркістан АКСР- і денсаулық сақтау комисса-
ры  болып  тағайындалады.

1919 ж. Түркістан төрағасының орынбасары болады.

1919 ж. Түркістан Республикасы Экономикалық 
кеңесінің төрағасы болып бекітілді.

1920 ж. Түркістан Орталық аткомының төрағасы болып 
сайланады.

1922 ж. Түркістан АССР-і Халық комиссары кеңесінің  
төрағасы болып тағайындалады.

1924 ж. Моңғолияға  өкіл етіп жібереді.

1926-37 ж. РКФСР Халық комиссарлар кеңесі 
төрағасының орынбасары қызметін атқарады.

1930 ж. « Түрксіб» атты кітабы жарық көреді.

1933 ж.

Сталинге кеңестік ұжымдастыру саясатының 
зардаптарын жою, Қазақстандағы ашаршылық 
апатынан халықты құтқару жайында хат жа-
зып, нақты ұсыныстар жасайды. «Киргизстан» 
деген кітабы жарық көреді.

1937 ж. Кисловодскіде демалыста жүрген  жерінен 
«Халық жауы» деген айыппен тұтқындалады.

1938 ж. 8-ақпанда ату жазасына кесіліп, 10-ақпанда 
атылады.

1956 ж. 8-желтоқсанда ақталды.

Венн диаграммасы арқылы салыстыру

Бала Тұрар Ортақ 
қасиеттері Дана Тұрар

Әкесін жақсы көреді.
Өмірдегі 
әділетсіздіктерді сезеді, 
бірақ күресуге  дәрмені 
жоқ.
Аңғал, сенгіш, 
жасқаншақ, зерек, 
алғыр.

Білімге  
құштар, 
әкесін 
құрметтейді, 
туған 
халқын, елін 
сүйеді.

Қоғам қайраткері.
Азаттық үшін 
күресті.
Қазақ халқының 
болашағы үшін 
алаңдаған  азамат.

ІV. Сабақты бекіту.
Ойтолғаныс. Шерхан Мұртазаға хат жазу.
Бексұлтан Тасболаттың хатынан үзінді:

«Ассалаумағалейкум, Шерхан ата!
Сіздің «Қызыл жебе» романыңыздан алынған «Бала 

Тұрар» атты үзіндіңізді оқып шықтым.
Осы шығарманы оқу арқылы мен қоғам қайраткері, 

ақылды, білімді, елін сүйетін Тұрар Рысқұлов туралы білдім. 
Өмірдегі кездескен қиындықтарға төзе білген, күресе білген 
азаматты таныдым.

Осы ұлы тұлға туралы терең зерттеп роман жазғаныңыз 
үшін рахмет!

Сізге зор денсаулық ,  шығармашылық табыс тілеймін».

Гүлім Тілебалдиеваның хатынан үзінді:
«Есен-сау шығарсыз, Шерхан ата!
Сіз өте талантты жазушысыз. Сіздің Тұрар Рысқұлов 

өмірін сомдаған « Бала Тұрар» үзіндіңізді оқып, Тұрар 
туралы көп мағлұмат алдым.

Шығарма басында Тұрар жасқаншақ, әскери киінген 
адамнан қорқып, оларға үрке қарайтын бала болса, соңында 
білімді, талантты, ел басқарған аға ретінде танылды. 

Сіз ұлысыз. Тек ұлы адамдар ғана осындай туынды-  
ларды дүниеге әкеледі.

Тұрар Рысқұлов та, сіз де мәңгі жасайсыздар!
Мен «Қызыл жебе» романының толық нұсқасын оқуға 

кірістім».
V. Үйге тапсырма: 1) «Әкеге қарап ұл өсер», «Әке көрген 

оқ жонар» деген тақырыптардың біріне шығарма жазу;                
2) әке, туған жер туралы мақал-мәтелдер жазып келу.

VІ. Оқушыларды бағалау.

Мирамгүл  ҚУАНЖАНОВА,
Құдайберген Жұбанов атындағы 

орта мектептің мұғалімі.
Ақтөбе облысы, 

Мұғалжар ауданы.

«ШЫҒАМЫН ТІРІ БОЛСАМ             
АДАМ БОЛЫП»

Сабақтың мақсаты – Сұлтанмахмұт Торайғыров өлеңінің 
көтеріп отырған тақырыбының мазмұнын жан-жақты 
ашып, айтайын деген басты мұрат-мақсатын терең түсініп, 
танымдық қуатын бойға сіңіру. Міндеттері: білімділік – 
алаштың ардақты азаматы Сұлтанмахмұттың ақындық қуаты 
арқылы оқушыларды адамгершілік пен парасаттылыққа баулу, 
өлеңнің тақырыбы мен идеясын анықтау; дамытушылық 
– шығарманың танымдық сипатын, құрылымдық бөліктерін 
өздері байқап түсіне алатын нәтижеге жеткізу, оқып-
түйгендері жайлы ой қорытындысын айтқызып жаттықтыру, 
бір-бірімен ой бөлісу арқылы ұжымдық шығармашылық 
жұмыс жүргізе білуге үйрету; тәрбиелік – ақын еңбектері 
арқылы елін сүюге, адамгершілікке, адалдыққа, ізгілікке 
баулу, ғылым-білімді меңгерген көкірегі ояу азамат болуға 
тәрбиелеу, өзіндік «менін» қалыптастыру.

Типі: жаңа білімді меңгерту. Әдіс-тәсілі: ой шақыру, 
мәнерлеп оқу,сұрақ-жауап,  іздендіру, проблемалық түйін 
тудыру, оқытушы мен оқушының ашық әңгімесі, антонимдік 
ассоциация. Оқытудың формасы: топтық. Пәнаралық 
байланыс: тарих. Көрнекілігі: ақын портреті, шығармалар 
жинағы, интерактивті тақта.

Сабақтың барысы.
І. Ұйымдастыру (ой шақыру).
- Балалар, мен бүгінгі сабақты «Адам» деген үлкен 

мағыналы сөзден бастағым келіп тұр. Жалпы, біз «Сен 
кімсің?» дегенде, ең әуелі, «Адаммын» деп жауап береріміз 

хақ. Алайда Адам, Адамдық, Адам болу деген сөздердің мәнін 
түсінеміз бе? Өмірден өз орынын таппай, адасып жүрген 
адамдар да бар. Ендеше, ой-пікірімізді білдіре отырайық.

Мен – Адаммын! Жетекші сұрақтар беру:
1. Адам болу деген не? 2. Адам өмірге не үшін келеді?                    

3. Менің өмірдегі мақсатым не? 4. Мен келешекте өз өмірімді 
қалай құруым керек? 5. Жаман адам кім?

ІІ. Жаңа сабақты түсіндіру.
Сырлы сөз – саф алтын.
ХІX ғасыр мен ХХ ғасыр тоғысында әдебиет әлеміне тың ой 

әкелген бірнеше біртуар тұлғалар бар. Олар шығармаларының 
тақырыптық маңыздылығымен, көркемдік шешімдерімен, 
жанрлық ерекшеліктерімен дараланады. 

Біз бүгінгі дәрісімізді адам сезімін суреттеудің хас 
шебері, өзіндік үнін, азаматтық тұлғасын таныта білген ақын 
Сұлтанмахмұт Торайғыров шығармашылығына арнаймыз.

«Талпынам асыққандай жігіттікке» деп ақын өзі 
жырлағандай, оның өмірі күреске толы болды. Екі дәуір 
қоғамының саяси-әлеуметтік тұрақтылығын көрмей, не қилы 
аласапыран болып жатқанда да Сұлтанмахмұт Торайғыров 
өзінің күрескер, халқы үшін жанын аямай еңбек етер үлкен 
тұлға екенін көрсете білді. Жасынан өнер-білімге, ғылымға 
құныға өскен ақын тағдыры оңай болмаған еді. Екі жасында 
анасынан айырылды, тұрмыстағы қиыншылық, көңілі 
қалаған оқуына қолы жете алмай өкінуі, науқасқа шалдығуы 
едәуір қиындық туғызды. Өжет те қайсар, алғыр да зерек 
Сұлтанмахмұт бұған бола мойымаған. Алдына адам болып 
шығуды мақсат етіп қойған ақын ұмтылыс, ізденіс үстінде 
болды. Жас ұрпақтың елге адал қызмет қылуы үшін өнер 
үйренуіне, шарқ ұрып талмай еңбектенуіне өмір жолында 
келер қиындықты жеңуді міндетіне алып, оптимистік 
қасиетін, өнерсүйгіштік өр мінезін көрсетеді, яғни, ол өзін 
«жарық күнде сәуле қуған» халық баласы ретінде танытып, 
«елдің бетін толған айдай болып көруге» уәде етеді. 

ІІІ. өлеңді мәнерлеп оқу.

1. Мұғалімнің оқуы. 2. Оқушының оқуы.
IV. өлеңнің тақырыбы мен идеясы туралы.
1. Өлеңнің тақырыбы не? (Адамдық) 2. Жыр жолдарының 

идеялық мазмұнын ашу (Білім, ғылымға, өмірге деген 
құштарлық) 3. Осы өлеңнің мазмұны өздеріңе қалай әсер етті? 
Кім болуды армандайсыңдар? 4. Сұлтанмахмұттың көздеген 
мақсаты не?

5. Ауыспалы мағыналы сөздерді теріп жазу. 
V. Әдебиет теориясынан түсінік беру.
Ақындық тұлға немесе лирикалық қаһарман.
Сұлтанмахмұт Торайғыровтың «Шығамын тірі болсам адам 

болып» өлеңіндегі лирикалық қаһарман – ақынның өзі, яғни, 
ақынның тұлғасы танылып тұр. Лирикалық шығармаларда 
ақын тұлғасы өлең кейіпкерімен тұтасып, кірігіп кетеді. Ақын 
өз атынан сөйлей отырып, сол дәуірдегі ұрпақтың мұрат-
мақсатын, арман-аңсарын, сезім-күйін жырға қосады:

1. Ақындық тұлға мен Адамдық дуэті.
2. Ақын мен оқушы дуэті. 
«Мен!» – ол – сенің тұлғаң, ішкі менің.
VI. өлең құрылысын талдау:
1. Үш шумақты өлең. 
2. Төрт тармақты шумақ.
3. Үш бунақты шумақ.
4. Он бір буынды өлең жолы.
5. Қара өлең деп аталатын ұйқас (а, а, б, а).
VII. Абай мен Сұлтанмахмұт үндестігі.
Ой түйін. «Мен Адаммын!» (Антонимдік ассоциация 

құру).
- Балалар, әрбір адамның кемшілігі болуы мүмкін. Алай-

да ерік-жігеріміз мықты болса, алынбайтын қамал жоқ.  
Өзіміздің кемшілік-қателерімізді жөндеуге ешқашан да 
кеш болмайды. Олай болса, адам бойындағы жақсы-жаман 
қасиеттерді антонимдік жұп арқылы топтастырайық: Ақылды 
– ақымақ. Білімді – надан. Еңбекқор – жалқау, т.б.

Ұлттық ұлағат

Бақытжан КЕЛГЕМБАЕВА,
Сәрсен Аманжолов атындағы ШҚМУ-дың 

қауымдастырылған профессоры, ф.ғ.к.
Райхан ӘНУАРБЕКОВА,

Дарынды балаларға арналған облыстық 
мамандандырылған мектеп-лицей-

интернатының мұғалімі.

НҰРЛАН МӘУКЕНҰЛЫ 
ЛИРИКАСЫНДАҒЫ ҰЛТ  

ТАҒДЫРЫ
Кеңестік тоталитарлық жүйенің тұйыққа тіреліп 

күйреуі 80-жылдарға тұспа-тұс келді. Бұл жылдары 
қазақ жырының көгіне Есенғали Раушанов, Кеңшілік 
Мырзабеков, Тыныштықбек Әбдікәкімов, Гүлнар Салықбай, 
Нұрлан Мәукенұлы сынды жұлдыздар шоғыры шықты. 
Таланттарды тарих толғағы туғызды. Бұл қаламгерлер ұлт 
тарихының қойнау-қатпарларын батыл ақтарып, ұлттық 
мүдде тұрғысынан жырлай бастады. Айтылмай келген, 
тыйым салынған ақиқаттардың ақтаңдақ беттерін ақтарды. 
Поэзияға нәзіктік пен сыршылдық сипат дарытты. Бұрыннан 
бар тақырыптардың көкжиегін кеңейтті. Қазақ поэзиясының 
терең тамырлы дәстүрін жалғастыра отырып, поэзиядағы өз 
стильдерін қалыптастырды. 

80-жылдардағы поэзияны сөз еткенде, Нұрлан 
Мәукенұлының есімін ауызға алмау мүмкін емес. Ол отты 
да ойлы жырларымен, нәзік сыршылдығы, қоңыр мұңымен 
оқырмандарын бірден баурап әкетті. Өлеңдері ешкімге 
ұқсамайтын көркемдік бітімімен дараланып көрінді. Заман 
мен қоғам, халық тағдыры ақынның жеке тағдыры мен 
жүрекжарды сезімімен ұласып жатты. Ақын халықтық 
сарын,  жыраулық үрдіс үлгісінде жазған жырлары арқылы 

дәстүрлі сүрлеуге тың соқпақтар қосты. Бабаларымыздың 
елдік, ерлік рухын тірілтті. Бүгінгі қоғам қайшылықтарының 
сырына үңіліп, отарлау мен кеңестік тоталитарлық жүйенің 
ұлттық сана мен болмыс-бітімге тигізген зардаптарын 
шынайы ашып көрсетті. 

Нұрлан Мәукенұлы таңғы шықтай мөлдір поэзиясы 
арқылы оқырман жүрегінің ең нәзік түкпірлеріне жол 
тауып,  сөз түсінер қауымды  тәнті етті. Қазақ жырының 
көркемдік деңгейі мен мәдениетінің өсуіне үлес қосты. 
Жанат Әскербекқызы оның қаламына тән стилдік даралық 
жайлы «Нұрлан поэзиясының басты ерекшелігі – оның 
ұлттық бояуының анықтығында. Ақын халқының өткеніне 
құрметпен, сағынышпен қарай отырып, тағдыр-талайын 
тебірене жырлайды. Халқының тағдырын өз тағдыры деп 
пайымдайтын ақын өзін онымен ажырағысыз бірлікте 
қарайды» деп түйеді (Сұңқарсайдан түлеген сұңқар ақын 
// Н.Мәукенұлы. Мойылкөзді келіншек. Астана, 2011, 6-б.). 
Шындығында да, ақынның кәусар жырларын оқи отырып, 
халық тағдыры кең тыныспен, бейнелі тілмен шебер 
жырланғанына көз жеткіземіз. 

Ақын «Қайран, ата-бабам-ай...», «Зайсан», «Зайсан деген 
жерден кеткен ем...», «Беғазы», «Қиқулап ұшқан қызғышым», 
«Күміс зерлі қазыналы жағданды», «Қытай ауған», 
«Бостандықта сүрдік пе біз көп ғұмыр?», «Қылқұйрықты 
мінбедім», «Бізден кейінгі ұрпақ», «Ертіс бол да, Есіл бол», 
«Туған ауыл», т.б. өлеңдерінде туған елдің  тыныс-тіршілігі 
мен тарихы,  туған жердің табиғаты, экологиясы, адам 
өмірі мен заман келбеті төңірегінде келелі ой өрбітеді. Бұл 
өлеңдері Нұрланды жаны нәзік лирик ақыннан ұлт тағдырын 
зор үнмен, шынайы сезіммен жырлайтын нағыз азамат ақын 
тұғырына шығарды.  

Нұрлан Мәукенұлының азаматтық лирикасына көне 
жыраулардан, дана Абайдан, қаһарман ақын Махамбеттен 
бастау алатын елшілдік сана тән. Ол бірде Асан қайғы 

сарынымен «Ертіс бол да, Есіл бол, Ел ұнатқан шешім бол» 
деп елін бірлікке үндесе, енді бір мезет Абайша «Қайран да 
менің қазағым!» деп күңіреніп, енді бірде дәл Махамбетше 
«Қайрауым жетпей кетілдім, Сайлауым жетпей атылдым» 
деп тепсіне тіл қатады.

 Ақынның лирикалық-философиялық толғаныстарында 
өткен күндерге, бабаларға деген ерекше құрмет, кейінгі 
ұрпақтың рухани бастауларын іздеуі, соған тәу ету ниеті 
аңғарылады:

Қайран, ата-бабам-ай,
Ат жалында кеткен арманы,
От-жалында кеткен орманы.
Ішінде кеткен құсасы,
Құлаумен болған қорғаны...
(Келтірілген өлеңдер ақынның «Жоғалды жыл. Жоғалды 

күн» (А., 2004), «Мойыл көзді келіншек» (Астана, 2011) жыр 
жинақтарынан алынды).

Суреткер бабалар тағдырын, ұлттың тарихын бейнелі 
сөздермен өрнектей отырып, оларды пір тұтуының өзі 
ақынның болмысын даралай түседі.

Бір аяғы – сегіз,
Бір аяғы – тоғыз.
Бір атасы – сақ,
Бір атасы – оғыз.
Күмбірлесе – домбыра,
Күңіренсе – қобыз,
Созылғанда – сағыз,
Сазарғанда – нағыз,
Қызарғанда – қымыз,
Сызданғанда –нығыз,
Долданғанда – дойыр,
Сілтенгенде – сойыл.
Қобыз бен домбыраны жанына серік, дойыр мен сойылды 

қолына қару қылған қазақы болмысты дәл суреттеп береді. 



86

Ал формалық жағынан алғанда бұл өлеңнен ертеден 
құлағымызға жақын, санамызға сіңісті болған «Бір дегенім – 
білеу, екі дегенім – егеу» деп басталатын кәдімгі санамақтың 
сарынын еске түсіреді. 

Ақынның айтар ойы терең, көркемдік сапасы жоғары 
өлеңдерінің бірі – «Жер бетінен құрыды» деп басталатын 
өлеңі. Суреткер тағдыр үкіміне қарсы тұра алмай, тарих 
жүзінен жоғалған көшпенді мемлекет Жоңғар хандығы 
жайын жырлайды:

Жер бетінен құрыды
Желкілдеген тұлымы.
Жау да болса жоңғарым – 
Қоңсы болып қонғаным.
Сығырайып жүргенім –
Сырмінез деп білгенім...
Ақын сайын даланың төсін қазақпен тел емген 

жоңғарлардың бар болмысын ашып береді. Егіздің 
сыңарындай жоңғарлар  мінезінен қазақтың өз болмысы 
танылғандай.  Суреткердің жоңғар халқын (менің) 
«жоңғарым», «қоңсы қонғаным», «сырмінез деп білгенім» 
деп меншіктей жырлауынан ақынның қимастық сезімін 
аңғарып қана қоймай, шындықтың кермек дәмін сеземіз. Ол 
ащы шындықтың мәнін:

Ханзу алды тамақтан,
Орыс басты қабақтан...
Қазақ кегін қайырды – 
Жоңғар жүзін майырды...
Көшіп-қонған  ырғалып,
Өшті солай бір халық.
Даналық пен далалық
Жасады үлкен шалалық.
Өзге келді өңірге –
Тізгін тиді жемірге...
Наразысың өмірге – 
Нар мінезді кең ірге... 



87

деген жолдарда айтылған ой үзігінен аңдаймыз. Ақын 
жоңғар мен қазақ қатынасындағы алып мемлекеттердің 
рөлін тарихи шындыққа сәйкес жырлайды. Көршілес 
екі ел арасына араздығын қоздырып, өшпенділік отын 
өршіткен жаһилдік пиғылдың дегеніне жеткенін ақын 
өзекжарды өкінішпен еске алады. Ақынның секемшіл көңілі 
«Жоңғарлардың шерлі тағдыры қазақтарды да  күтіп тұрған 
жоқ па?» деген сауалға жауап іздейді. Нұрлан Мәукенұлының 
философиялық  пайымында жер бетінен бір халықтың 
жойылуы адамзат баласы үшін зор трагедия саналуға тиіс. 
Аталмыш өлеңі ақынның ұлтын сүйген азамат ақын ғана 
емес, үлкен гуманист тұлға екенін танытады. Абайдың 
«Адамзаттың бәрін сүй бауырым деп» деген тұжырымымен 
үндестік сезіледі. 

Заман мен қоғамның беталысы ақынды бірде ашын-
дырса, бірде күйіндіреді. Міне, сондықтан да ол:

Қоғам кедей,
Қайда барам мен асып...
Шидем шекпен шилі ауылға жарасып,
Үлкендерім үйде отырып бал ашып – 
Қоғамымнан қайда барам мен асып, - дейді.
Қоғам мен заман өзгеріп, халық небір рухани 

дағдарыстарды басынан кешіріп, ескі мен жаңаның 
арпалысқа түсіп, адам санасында сілкіністер орын алған 
мезгілде ақын жүрегі үнсіз қала алмайды. Уақыттың емін 
іздейді. Жараланған жүректерге дауа табуға тырысады.

Нұрлан қай заман, қай қоғамда да оңалмай келе жатқан 
қара халықтың басындағы ауыр тұрмыс, рухани  қысым 
жөнінен көп уайым шегеді: 

Қоғам қотыр,
Сен де қотыр,
Мен қотыр,
Қотыр күйден айықпаспыз көр де тұр...
Алтын үйін салып алған өрде отыр,
Қараша үйді қалқайтқандар төрде отыр.

Дәл осы тұста Нұрлан  Мәукенұлының замандасы  ақын 
Темірхан Медетбеков заман шындығын:

Сөз жалаңаш, дәл қазір жыр жалаңаш.
Құм жалаңаш. Сайың  мен қыр жалаңаш.
Ұятынан безінген бұл дүние
Тыр жалаңаш, құдай-ай, тыр жалаңаш!- деп жырлайды. 
Екі ақынның көңіл ауанында торығу, ашыну, сананың 

сарсаңға түсуі сияқты сезімдер басым түсіп жатыр. Екі ақын 
да аласапыран мезгіл, аумалы-төкпелі заманға тұс келген 
ұрпақтың ой-санасындағы, көңіл күйіндегі қайшылықтарды 
дөп тигізіп айта алған. Ғасыр басында Мағжан ақын  ұлттық 
рухтың өшуін «Бір кезде жел өтпейтін қалың ағаш, Уа, 
дариға, бүгінде жап-жалаңаш» деп бейнелеп берсе, ғасыр 
соңында дәл осы ойды Темірхан ақын үстемелей түсіп, 
«сайды да, қырды да, құмды да жалаңаш» етіп бейнелеп 
береді.   

Алмағайып заман суретін өлеңіне өзек ете отырып, 
адам тағдырына, оның жан-дүниесіндегі  қасіретке үңілу – 
ақынның басты ұстанымы.  Мысал келтірер болсақ, «Зайсан» 
атты өлеңінде 1990 жылғы зілзалаға душар болған аймақтың 
мұңы мен наласын жырға қосады:

Құдай қырын қарады,
Қараша ауыл қирады.
Жырымдалды балағы, 
Отқа түсті сирағы.
Туып-өскен жерін жәннат дейтін қазақы мінез 

Нұрланға     да жат емес. Сондықтан ол сүйікті Зайсанын, 
ауылдастарының басына түскен табиғат апаты мен заман 
қыспағын кеуде тола күрсініспен жырлайды:  

Ісірібі – қара тас,
Ісмер салған үй еді.
Сілкініске жарамас
Сынып түсті сүйегі.
Қабырғасы – саманнан,
Қазандығы – меш қалып.



89

Суық өтті табаннан,
Қара күзге кеш қалып.
Ауыл тынысын қарапайым суретпен таныта отырып, 

ақын ойы төл халқының саяси-әлеуметтік ахуалына 
қарай ойысады. Кеңес заманында орталықтың қазақтарға 
астамшылық  көзқарасының  сырын мына жолдар арқылы 
танытып өтеді:

Қара Ертістің жағасы – 
Қаптай қонған қазақтар.
Мәскеу жақтың баласы
«Мозамбик» деп мазақтар. 
Дана жатыр далада,
Үйелмені үйсіз қап.
Бала қашты қалаға,
Кеудесінде мұң сыздап.
Ел аман, жұрт тынышта, адамзат баласы өркениет өріне 

шыққанда қазақтың басына түскен мұндай зобалаңды бұдан 
артық қалай жеткізуге болады?!  Ақын жастары жұмыс іздеп 
қалаға шұбырып, қаңырап қалған ауылдың сұрқай тіршілігін 
шынайы суреттеп берді. Сол арқылы билік басындағыларға 
ауырлығы батпандай сауалдар қоя білді. 

Поэзия баяндаудан, әңгімелеуден бой тартып, көрікті 
де астарлы сөзбен зерленгенде ғана  түйсікке әсер етіп, 
жүректі қозғайтыны хақ. Нұрлан Мәукенұлы жырларына 
хас шебердің қаламына тән астарлы мағына, ажар-көрік тән. 
Бұған ақынның әрбір жыры, өлең жолы дәлел бола алады.

Жылау да жылау,
Зар жылау...
Қотандай болып қалдым-ау.
Жылаудан  басым қаңғырды,
Зарлаудан шашым ағарды.
Көре де көзім ағарды,
Сөйлей де сөзім жоғалды,
Таба алмай қалдым қоғамды. 
Ежелгі түркілердің поэзиясына тән «Көрер көзім көр 

болды...» деп келетін  даналық ойлар Нұрлан жырына да 
тән. Ақын ойының тереңінде қоғамдағы рухани күйзеліс, 
қатаң моральдық қағидалардың іргесінің сөгілуі  жайлы 
түйін жатыр. Абай дананың «Жартасқа бардым, күнде 
айғай салдым, онан да шықты жаңғырық» деп өрілетін 
жалғыздықтың жан азабын Нұрланның жырларынан да 
сеземіз.

Жанымды қояр жер таппай
Жеті түнде желдеп кетіп барамын.
Жасымды құяр көл таппай
Жеті белден селдеп кетіп барамын.
Будақ-будақ бұлттай
Боз аспанда боздап кетіп барамын.
Боздағымды ұмытпай
Баста мұңын қозғап кетіп барамын.
Ақын үшін төл халқы – оның боздағы, ал ақындық мұраты 

–  боздағының мұңын қозғау, яғни, ақынның жаны жыласа, 
өзгелердің «мұңын қозғап» жылайды. Нағыз ақынның 
миссиясы да осы болмақ!

Нұрлан «Бақалы көлге түскенмін» деп басталатын 
өлеңінде кешегі күннің келбетін көңіліне тоқи отырып, 
бүгіннің де бейнесін жасайды. Ақынның уайымсыз балалық 
шағы мен берекесі шайқалып, байлығы ортаймаған туған 
жер сипаты бірге өріледі:

Бақалы көлге түскенмін,
Балдырлы суын ішкенмін.
Бойлауығын жұлғанмын,
Балығына ау құрғанмын...
Бұл – Нұрланның балалық шағы өткен өлкенің кешегі 

көрінісі. Лирикалық қаһарманның «бақалы көлге түсу, 
балдырлы суын ішу, бойлауығын жұлу, балығына ау құру» 
сияқты іс-әрекеттері түйдектеліп келіп, алаңсыз бала- 
лықтың шынайы суретін береді.  Көркі келіскен туған               
жердің ендігі келбеті қандай?

Бағыма көлім бар-тұғын,
Балдырлы суы бал-тұғын,
Көлім де бүгін таусылды.
Жасынның алған жарқылын,
Тарғыл да тасым бар-тұғын,
Тасым да бүгін таусылды.
Алмайтын бейне нар тыным,
Сайын бір далам бар-тұғын
Далам да бүгін таусылды.
Құлағың шалсын даусымды!
Ақынның жырында поэтикадағы әсірелеу мен құлдырату 

тәсілдері қатар қолданылған. Суреткер қиялындағы бір 
тосын оқиғадан тағы бір тосын оқиғаның асып түсіп жатуы, 
«көлдің таусылуы» «тарғыл тастың таусылуына» ұласып, 
ауырпалықтың одан да ұлғаюы, тіпті, «даланың таусылуы»  
белгілі бір ойды тұспалдап беруге қызмет етіп тұр. Туған 
жерінің кешегі келбетіне бүгінгі жұтаң, жүдеу жүзін 
шендестіре суреттеу, бір-біріне кереғар бейнелеу амалдарын 
қолданудағы ақын мұраты – қазақ жерінің көз тартар көркі 
мен шұрайынан айырылуы, қазақ ауылының құты қашқанын 
бейнелеп беру. Сол арқылы сан ғасырлық тарихы мен 
мәдениеті, тереңнен тамыр тартқан дәстүрі мен салты бар 
қазақ ұлтының  рухы жоғалуын астарлап жеткізу. Ел мен жер 
тағдырының қашанда бір екенін аңғарту.

Ақын ұлттың ақыны деңгейіне көтерілу үшін ол сол 
ұлттың бүкіл азабын жан-жүрегінен өткізіп, жырлары 
арқылы көтере білуі керек. Ақын өлеңдерінің өзегінде 
ұлттық рух пен ұлттық мүдде жатпаса, онда ол ұлы ақын 
бола алмайды.

Ақын жырларында қоғамның күнгейінен гөрі көлеңкелі 
тұстарының, қайшылықтардың басым түсіп жатқанымен  
оның бойында күйректік пен боркеміктіктің ізі де жоқ. 
Керісінше, ол ұлтының болашағына риясыз сенетін 
оптимист-ақын екенін танытты.

Авторлық бағдарлама

Шәмшагүл ҚАЙЫҢБАЕВА,
Қызылорда облысының

Қармақшы ауданындағы
№121 орта мектептің мұғалімі.

«МҰҚАҒАЛИТАНУ»  
ҚОЛДАНБАЛЫ  КУРСЫ 

(8-9-сынып) 

                                      Түсінік  хат
Құдіретті  поэзияның  тас  қалаушысы  атанған, ақындық  

мұрат-мүддесін  дәл  танытқан, қазақ  поэзиясының  
аспанында  ерекше  нұрланып  жанып, жарқырап  өткен  
біртуар ақын  Мұқағали  Мақатаев  туралы сөз, айтылар  
әңгіме  азаймақ емес. Ақын  өлеңі  мәңгі  өмір  сүрмек.

Ақынға  арналған  игі  шаралар  біздің  мектепте  үнемі  
жүргізіліп  отырады. «Мұқағалитану»  әр  аптада  бір күнге  
белгіленген.Бұл  күндері  курсқа  қатысатын  оқушылар  
Мұқағали  өмірі, дастандары  мен өлеңдері, әндері мен  
күнделігі,аудармалары және  ақын  жайлы естеліктер мен  
пікірлер туралы  мәлімет  алады. Мектепте  жыл  сайын 
«Мұқағалитану»  апталығын  өткізу дәстүрге  айналған.

Бағдарлама  жеке  тұлғаның  танымдық  іс-әрекетін  
қалыптастыруға  бағытталған. Сын  тұрғысынан  ойлау 
технологиясының  әдістеріне  негізделген.

Күтілетін  нәтиже 
1. Теориялық  білімдерін  өмірде  қолдана  білу  біліктерін     

қалыптастыру.
2. Көркемдеп  сөйлеудің  амал-тәсілдерін  игеру. Сөйлей  

білудің  қалыптасқан  жүйесін, сөз  қолданыстарының  қыр-

сырын  ұғынуға  тиіс.
3. Сахналық  көрініс  қоюға  және  актерлік  өнерге  үйрену.
4. Оқушының  зерттеушілік  қабілетін  ояту, ғылыми  

жұмысқа  баулу.
5. Оқушылардың шығармашылық және өлең шығара  білу 

қабілетін жетілдіру.
Курстың  мақсаты

Мұқағали  өлеңдері – мәңгі  жасай  беретін  мол  мұра. 
Осы  игі  мұраны  сақтап жаңғырта  түсу – әрбір  азаматтың  
парызы.

Ақын  өлеңдеріне  саяхат  жасай, өмірін  өлеңінен  тани, 
беймәлім  жайттардың  бетін  аша, ән бұлағына  қана  отырып 
оқушыларға  тереңдете  меңгерту, әрбір  өлеңінің  тарихын  
білу, өмірінен  естеліктер  жинақтау, әндерінен  альбом  
жасау.

Мектеп бағдарламасында 5-11-сыныпқа дейін ақын өмірі 
мен шығармаларын танып білуге  барлығы 15 сағат берілген.

Бұл бағдарламада, көбінесе, мектеп  бағдарламасынан   
тыс  өлеңдерімен  таныстыру, шығармаларының  алуан  
түрлі  тақырыптарға  жазылғаны  жайлы  түсінігін  зерделеу 
ойластырылды.

Курстың  міндеті
Оқушыларды  өмірдің   мәнін, тыныс-тіршілігін  танып  

білуге, ізденімпаздыққа, адамгершілікке, сезімталдыққа, 
Отанға,елге  деген  сүйіспеншілік  сезімге, поэзияға  деген  
құштарлыққа, шешендікке, салт-дәстүрді  құрметтей  білуге  
бағыттау.

Сөз  сырын  ұғынып, оны  өз  орынында  қолдана білу  
керек  екендігін  шәкірт  санасына  жеткізуге негізделген. 

Оқушылардың  дайындығына қойылатын талаптар: 
1. Мұқағали  Мақатаевтың  ұлтымыздың  ұлы  ақыны  

екендігі, өзіне  тән  ерекшеліктерін  айқындау.
2. Ақын  поэзиясының  жаны өмір  толғанысы, ғажайып  

табиғат, ғашықтық  сезім, туған  жер, сөз  өнері  екендігіне  
көз  жеткізу. Ақынның  әр өлеңі  бір  өмір, бір  тағдыр  екенін  
аңғарту.

3. Ана  тілін  ардақтай  білу, көздің  қарашығындай  сақтау.
4. Сөз  саптай  білу , тыңдаушының  ой-қиялын  баули  

білу.
5. Белгілі  бір  шығарма  үзіндісіне  аннотация, эссе, ой-

толғау  дайындай  білу.            
Пайдаланылған  әдебиеттер: 1) «Мұқағали» жұрналы. 

2008–2011 жыл; 2) Қ.Бітібаева.  Әдебиетті  оқыту  әдістемесі. 
А., 1997; 3) «Қарлығашым, келдің бе?», «Өмір  дастаны», 
«Соғады  жүрек», «Өмір-өзен» жинақтары, «Күнделік»; 4) 
«Қазақ  тілі  мен  әдебиеті» жұрналы. 2008-2012 жыл; 5) 
«Абай» жұрналы. 2008-2011 жыл.

Күнтізбелік  жоспар
(барлығы: 34 сағат.)

№ Сабақтың 
тақырыбы Сағ. Сабақ түрі,

әдіс-тәсілі
Пәнаралық
байланыс

Көрне-
кілігі

1

Мұқағали 
өмірі және 
шығарма-
шылығы

 
  1

Таным.
Әңгімелеу

Әдебиет,
география

Портреті
(слайд)

2
«Менің  
анкетам»

 
  1

Саяхат 
сабақ.
Әңгімелеу
Мәнерлеп 
оқу.

Әдебиет, 
өлкетану Суреттер

3
Мұқағали – 
лирик ақын

  
  1 

Жаңа са-
бақты мең-
герту. СТО, 
Венн диагр.

З.Қабдолов.
«Сөз өнері» Баяндама

4 «Қарасаз» 
өлеңі

  
  1

Жаңа 
тақырыпты 
меңгерту. 
ББҮ

Мұқағали
жинақтары

Мақала, 
жұмыс
дәптері

5 «Отан» 
өлеңі

  
  1

Жаңа 
тақырыпты 
меңгерту.
Баяндау

«Мұқағали» 
ж.,
№6, 2010

Мақал-
мәтелдер, 
нақыл
сөздер

6

Абай және  
Мұқағали. 
«Мен-
дағы өлең 
жазбай-
мын» 

  
  1

Кіріктірілген
сабақ. 
Салыстыру

«Абай», 
№10,
№11, №12

Абай, 
Мұқағали 
өлеңдері-
нен үзінді

7

Ақын лири-
каларында-
ғы дала 
көрінісі.
«Табиғат» 
өлеңі

 
  1

Жаңа тақы-
рыпты мең-
герту. Сипат-
тау, салыс-
тыру

Әдебиет 

Сурет са-
лу, өлең 
жолдары,
жұмыс 
дәптері

8

Ақын шы-
ғармалары 
– ұлттық 
тәрбие өзе-
гі. Көше-
де» өлеңі

  1

Жаңа 
тақырып-
ты меңгерту.
Ойтолғау, 
ББҮ

Әдебиет     
Ақын 
шығар-
малары

9

«Ақ 
кимешек 
көрінсе» 
өлеңі

  1

Жаңа 
тақырып-
ты меңгерту.
ойтолғау, 
ББҮ

Әдебиет Ақын 
өлеңдері

10

«Жігіттер, 
мақтан-
балық»
өлеңі

   
1

Аралас 
сабақ.
Ойтолғау, 
салыстыру

Әдебиет 

Нақыл сөз-
дер, ақын 
шығар-
малары

11

«Наурыз айы 
туғанда» 
өлеңі

  
   
1

Аралас 
сабақ.
Салыстыру

Әдебиет, 
тарих,
ән-күй

Қанатты
сөздер

12
Мұқағали 
аудар-
малары

1 Аралас 
сабақ

Әдебиет, 
шетел 
әдебиеті

Өлең-
дерінен 
үзінді

13

«Жырсыз 
өткен – өлі 
күндер». 
Мұқағали 
күнделігі

1
Аралас са-
бақ. Мәнер-
леп оқу

Әдебиет Мұқағали. 
«Күнделік»

14 «Өмір деген» 
өлеңі 1

Талдау 
сабағы. 
Ойтолғау

Әдебиет Өлеңінен 
үзінді

15

Ақын жайлы 
естеліктер. 
«Өртеніп 
кеткен өр 
тұлға»

1
Дәріс 
сабақ. 
Әңгімелеу

Әдебиет. 
«Мұқағали» 
жұрналы. 
№7, 2011

Ақын жай-
лы қанатты 
сөздер

16 Қайталау 1 Қорытын-
ды сабақ

Әдебиет. 
«Мұқағали» 
жұрналы

Ақын 
жайлы мате-
риалдар

                 

17

Қазақ поэзия-
сының 
Хантәңірі –
Мұқағали

   
1

Дәріс 
сабақ.
Әңгімелеу

Әдебиет.
«Мұқағали»
жұрналы
№7, 2010

Ақын  шы-
ғармалары 
жинағы

18 «Ару-ана»  
поэмасы

   
1

Аралас 
сабақ,
әңгімелеу,
үзінді оқу

Әдебиет. 
«Мұқағали»
жұрналы,
№8, 2011

«Ару-ана»
поэмасы

19 «Шолпан» 
поэмасы

   
1

Аралас 
сабақ.
Әңгімелеу.
Үзінді оқу

Әдебиет. 
«Мұқағали»
жұрналы,
№9, 2011

«Шолпан»
поэмасы

20

Мұқағали 
поэзия-
сындағы 
теңеулер

  1

Дәріс 
сабақ.
Түсіндіру, 
талдау

Әдеби-
теориялық
ұғым

Ақын 
өлең-
дерінен
үзінділер

21 Жыр арқауы –
Мұқағали

  
   
1

Дәріс са-
бақ. Әңгі-
мелеу, шы-
ғармашы-
лық жұмыс

Әдебиет Реферат

22
«Ақ маржан 
жыр, ән 
ақын»

   
1

Аралас 
сабақ. Мә-
нерлеп оқу,
ойтолғау

«Мұқағали»
жұрналы,
№1, №3, 
2010

Ақынға 
арнау 
өлеңдер

23

«Жарығы 
күшті 
жұлдыздар»

   
   
1

Аралас 
сабақ.
Мәнерлеп 
оқу,
ойтолғау

«Мұқағали»
жұрналы

Арнау 
өлеңдер

24
«Ару-ана» 
поэмасы

  
  1

Сахналық 
көрініс Әдебиет Поэманы 

драмалау



97

25

«Өмір-өзен» 
кітабы бо-
йынша кітап 
оқушылар 
конферен-
циясы

  
  1

Қоры-
тынды 
сабақ
(әдеби 
кеш)

Әдебиет 

Ақын 
жайлы
материал-
дар, 
реферат

26

«Жырлайды 
жүрек».
Ақын сөзіне 
жазылған
әндер

   
   
1

Дәріс 
сабақ, 
әңгіме-
леу,
ән айту

Әуез пәні,
әдебиет

«Мұқағали»
жұрналы,
альбом

27 «Күрең күз»

   
   
1

Аралас 
сабақ. Мә-
нерлеп
оқу, ән айту

Әуез пәні,
әдебиет

«Мұқағали»
жұрналы

28 «Сәби болғым 
келеді»

 
   
1

Аралас 
сабақ.
Мәнерлеп
оқу, ән айту

Әуез пәні,
әдебиет

«Мұқағали»
жұрналы

29 «Асыл әжем»

 
   
1

Аралас 
сабақ.
Мәнерлеп 
оқу, ән айту

Әуез пәні,
әдебиет

«Мұқағали»
жұрналы

30 «Солдат 
арманы»

   
1

Аралас 
сабақ.
Мәнерлеп 
оқу, ән айту

Әуез пәні,
әдебиет

«Мұқағали»
жұрналы

31
Ақын 
әндерінен 
альбом жасау

  
   
1

Қоры-
тынды 
сабақ

Әуез пәні,
әдебиет

Әндер 
жинағы

32
«Жазылар 
естеліктер 
мен туралы»

   
1

Дәріс 
сабақ,
әңгімелеу 

Әдебиет Ақын жайлы 
пікірлер

33
«Мұқағали –
мәңгілік 
ғұмыр»

  
   
1

Әдеби-
компо-
зициялық
кеш

Әдебиет,
әуез пәні

Ақын жайлы
көрме, 
реферат

34 Қайталау    
1

Қоры-
тынды 
сабақ

Әдебиет,
география

Көрме 
ұйымдас-
тыру

                 



98

Сыныптан тыс сабақ

Раушан МҰРАТОВА,
Шәмші Қалдаяқов атындағы 

мектеп-гимназия мұғалімі.
Оңтүстік Қазақстан облысы,

Отырар ауданы.

«өЛЕҢ – СөЗДІҢ ПАТШАСЫ...»
(«Ақындар» үйірмесінің сабағы)

Сабақтың мақсаты: оқушыларды өлең өлкесінің ішкі 
сырлары мен сан алуан қырларына үңілтіп, өлең шығару 
еріккенің ермегі еместігін, сиқырлы әлем екендігін, 
шығармашылық шабыт қандай болатынын, Құдай берген 
дарындылық екенін бойына сіңіру. Міндеттері: білімділік 
– оқушыларды өлең жазуға үйрету, шығармашылыққа баулу; 
дамытушылық – оқушы қабілетін дамыту; тәрбиелік – сөз 
қадірін ұғындыру, поэзияға құштарлығын ояту.

Түрі: шығармашылық сабақ. Әдісі: сұрақ-жауап, 
түсіндіру, өлеңге теориялық талдау, баяндау. Көрнекілігі: 
хаттама, слайд, суреттер, кітаптар.

Сабақтың барысы.
Ұйымдастыру. Оқушы қатысымы. Сынып тазалығы. 

Сабаққа дайындық.
Жаңа сабақ.
Бүгінгі сабағымыз «Өлең – сөздің патшасы...» деп 

аталатындықтан ұлы Абайдың осылай аталған өлеңін 
аудиожазбадан  назар қойып тыңдаймыз (Аудиожазбадан 
өлең естіліп тұрады).

Ұлы Абай 
«Мен жазбаймын өлеңді ермек үшін,
Жоқ-барды, ертегіні термек үшін.
Көкірегі сезімді, тілі орамды
Жаздым үлгі жастарға бермек үшін» деп тағы да 

толғанады. Ал қазақтың классик ақыны Мұқағали «Мен-
дағы өлең жазбаймын ермек үшін»,

Ермек үшін немесе өлмеу үшін.
Жазсам жазам жырды мен, жасырмаймын,
Жаралы жүректерді емдеу үшін.
Өлмеу үшін, құлқынды жемдеу үшін,
Мен-дағы өлең жазбаймын ермек үшін.
«Жаздым үлгі жастарға бермек үшін»,
Абай жаққан бір сәуле сөнбеу үшін» деп поэзия әлеміне 

еркін кіріп, қазақ жыр отауының босағасын аттаған. Ендеше, 
сөз өнерінің баспалдағында тұрған сіздерге «Өлең» атты 
қасиетті киенің қыр-сырын үйретуді мақсат тұттық.

Алғашқы кезекте үй тапсырмасы ретінде әр түрлі 
тақырыптағы өлең, ойтолғау жазып келуді тапсырғанбыз. 
Сол өлеңдер мен ойтолғауларға кезек берсек (Оқушылар 
өлеңдерін, ойтолғауларын оқиды. Өлеңдердің кемшіліктері 
мұғалім көмегімен түзетіледі).

- Балалар, сөз өнерінің құдіретін қара сөзбен де, өлеңмен 
де жеткізуге болады. Алғашқы сұрақ: Өлең деген не? Әдебиет 
теориясына назар аударайық.

Өлең дегеніміз – белгілі бір өлшеммен, үйлесімді 
ырғақпен ұйқасып келетін поэзиялық жанр түрі.

Өлең неден тұрады? Өлеңнің өзінің құрылымдық жүйесі 
болады, соны айтып бере аласыңдар ма? (Өлең тармақтардан, 
яғни, өлең жолдарынан, тармақ, бунақтардан тұрады. 
Бунақтар өлеңнің ырғағын құрайды. Ал тармақтардың соңғы 
сөздері үндесіп келіп, өлең ұйқасына әсер етеді. Бұлардың 

барлығы жеке жүйе құрап, өлеңнің шумағы деп аталады).
- Тақтаға назар аударамыз (Интерактивті тақтадан 

Абайдың «Құлақтан кіріп бойды алар» өлеңі көрінеді. Бір 
оқушы оқиды).

Өлең неше тармақтан тұрады? (8 тармақ).
Өлеңде неше шумақ бар? (2 шумақ).
Неше буыннан тұрады? (7-9 буыннан).
Шумақ – өлең ішіндегі аяқталған бір ойды білдіретін 

топталған бөлшек.
Бұл өлең қандай өлең ұйқасына құрылған? (Шалыс  

ұйқас).
Қазақ өлеңінде тағы қандай ұйқас түрлері бар? Жалпы 

ұйқас деген не? (Ұйқас – тармақ соңындағы үндестік. Қара 
өлең ұйқасы, шұбыртпалы ұйқас, кезекті ұйқас, шалыс 
ұйқас, егіз ұйқас және т.б.).

Жергілікті ақындар өлеңдеріне және қазақтың классик 
ақындарының өлеңдеріне кезек берсек. 

Төлеген Айбергенов, Мұқағали Мақатаев, Мұхтар 
Шаханов, Б.Сұлтаев, Әселхан Қалыбекованың өлеңдері 
жатқа оқылады.

Слайд-тақтадан «Өлең жазудағы ой, мақсат, түйін» 
сызбасы көрсетіледі. Мұғалім түсіндіреді.

Сүгірдің күйі – «Қаратаудың шертпесі» естіліп, ақындар 
берілген тақырыпқа күй біткенше өлең жазады, өлеңдерін 
оқиды.

Осыдан кейін «Кімнің өлеңі екенін тап» ойыны ойналады, 
оқушылар өлең авторын табуы керек.

«Ұйқасын тап» ойыны ойналады.
Қар-ар, қала-дала, жасайық-асайық, жұмысқа-

құмырсқа, үзілді-түзілді, жазық-азық, шашылды-жасырды, 
суат-қуат, ашу-шашу, неге-шеге, араз-қораз, қара-ара, 
салмақты-ардақты, қыз-тұз, баға-аға, шана-сана, ат-хат, 

жарық-арық, балық-халық, шаш-қаш, тас-ас, бой-ой, сал-
ал, т.б.

Бұдан басқа күрделірек мысалдар ойлап табуға болады.
1-оқушы. Айдос бүгін ойнап отыр,
2-оқушы. Екі көзі жайнап отыр.
1-оқушы. «Бестік» баға алайық,
2-оқушы. Отынды бүгін жарайық.
1-оқушы. Туған жерім – Отырар,
2-оқушы. Сырым жоқ одан жасырар.
1-оқушы. Қойды бүгін бағайық,
2-оқушы. Текеметті қағайық.
1-оқушы. Жаман баға – «екілік»,
2-оқушы. Көп сөйлеме көпіріп.
Мақал-мәтел сайысы: «Кім көп біледі?»
Оқушылар өнер, білім, тіл, сөз өнері туралы мақал-

мәтелдер айтады.
«Жалғасын тап» ойыны. Ойынның шарты бойынша 

мақал-мәтелдің, қанатты сөздердің жалғасын табады.
Тіл – адам ойының ... Аңдамай сөйлеген ... Ойнап сөйлесең 

де ... Тисе терекке ... Айтылған сөз ... Бал тамған тілден 
... Көп сөз – күміс ... Жүзігің алтын болғанша ... Атаның 
баласы болма ... Әке көрген оқ жонар ... Шешен сөз бастар 
... Білекті бірді жығады ...

- Ақындықтың бір бастауы шешендікте жатыр, олай  
болса, шешендік сөзге кезек береміз (Оқушылар жыраулар 
мен шешендердің нақыл сөздерін жатқа айтады).

- Қазақтың тілі – дүние жүзіндегі ең бай тілдердің бірі. 
Ал өлең – киелі де қасиетті өнер. Бойымызда бар  өнерді  
бағалай білейік. Сабағымызды Мұқағали ақынның «Қара 
өлеңімен» аяқтаймыз.

Роза ЖАҢҒАҚБАЕВА, 
Маңғыстау облысындағы

Жаңаөзен мектеп-
гимназиясының мұғалімі.

ӘБІШ КЕКІЛБАЕВТЫҢ «КҮЙ» 
ПОВЕСІ

(9-сынып)

Мақсаты – оқушылар бойында жазушының өмірі мен 
шығармашылық әлемі жөнінде қысқа да нұсқа мағлұмат 
бере отырып, «Күй» повесінің көтерген тақырыбы мен 
айтар идеясы туралы терең де жан-жақты сыр шерту 
арқылы орнықты түсінік қалыптастыру. Міндеттері: 
білімділік – повесті түсініп оқу,  яғни, сөз астарына үңіліп,   
мағынасын түсіну, өзекті ойды бөліп ала білу, өз пікірін 
қорғай білу; тәрбиелік – қызу пікірталасқа қатыса отырып,  
әр топ (жақтаушы, даттаушы) мүшелерін өз пікірлеріне, 
дәлелдемелеріне сүйеніп, бұлтартпас айғақ келтіру арқылы 
өз  көзқарастарын қорғап шығуға тәрбиелеу; дамытушылық 
– ой қорытындысын жасау,  сөйлеу мәнерін қалыптастыру 
дағдыларын дамыту. 

Түрі: пікірталас, идеяларды тоғыстыру. Әдісі: сыни 
тұрғыдан ойлау, пікір айту, қарама-қарсы сұрақ қою. 
Көрнекілік: қанатты сөздер, сызба.

Сабақтың барысы.
Ұйымдастыру: а) Пікірсайысқа қатысушылар  екі топқа 

бөлінеді: жақтаушы топ («Қаражал»), даттаушы топ 
(«Қарауылтөбе»). ә) Психологиялық тренинг (ой қозғау).

Сыни тұрғыдан ойлау әдісі бойынша музыка (күй) 
әуенімен көздерін жұма отырып, «Мен үшін тірлікте не 
қымбат?», «Неден қорқамын?» деген сұрақтар төңірегінде 
бір сәт ойланады.

Сондағы «Мәңгүрттік» деген не?  Осы сөз бізге кімнің  

қай шығармасынан таныс еді?» деген сауалдарға жауап 
іздейді. 

- Міне, балалар! Дүниедегі ең  қорқынышты нәрсе – 
мәңгүрттік. «Мәңгүрт» сөзінің арғы түбі мәңгіруден шық-
қан. Төл әдебиетіміздегі «мәңгүрт» сөзін 28 жасында алып 
келген азамат – Қазақстан халық жазушысы, Еңбек Ері 
атанған Әбіш Кекілбаев.

Маңғыстаудың жергілікті тіл  ерекшелігінде мәңгүрт сөзі 
«Мәңгүріт»  болып айтылады. Дұрысы – мәңгүрт. 

Әбіш Кекілбаевтың «Күй» повесінің  тақырыбы не деп 
ойлайсыңдар?

Негізгі бөлім. 
Жақтаушы топтың қарары: «Күй» повесі – күй құді-

реті туралы шығарма. Кілт сөзі: Күй – күллі өнердің ішіндегі 
ең құдіреттісі, ең әсерлісі.

Дәлелдеме: Өмірде күймен бірге қоса алмайтын –
                      Кер құлақ, көрсоқырдың алданысы.
Спикерлердің дәлелдемелері.
Даттаушы топтың қарары: «Күй» повесі күй құдіреті 

туралы шығарма емес.
Кілт сөзі:  Заман толқыны – халық үні, оның шындығы, 

ойы мен сезімі.
Дәлелдеме: 1) Адамзат тірлігі – жақсы-жаман жіптен 

аралас тоқылған өнім (Шекспир). 2) Өнерден де заман 
толқыны, адам тіршілігі қымбат, құдіретті.

Спикерлердің дәлелдемелері.
Осылайша екі топ арасында пікірсайыс өткізгеннен кейін 

жалпы сыныпқа түсініктеме күнделігін жүргіземін.
Шығармадағы негізгі 

мәселелер
Жазушының 

көзқарасы
Сенің 

көзқарасың
1. Күй құдіреті.
2. Мәңгүрттік.
3. Мейірімсіздік.
4. Қатігездік.

Қорытынды. Қандай өнердің болса да ең биік қасиеті – 
оның шынайылығы, өмірден алынғандығында болмақ. Сол 
себепті, күйдің әуезі де – сол заманның толқынымен бірге 
толқып отыратын қымбат дүние.

Әр заманның өз мәңгүрті болады.
Төлеген Әбдіковтың «Қонақтарындағы» мәңгүрттер ұзақ 

жылдар бойы бодандықта болуымыздың салдарынан болған. 
Қазақ жастарының кейбірі қазір ешкімнен зорлық-қорлық 
көрмей-ақ ерікті түрде мәңгүртке айналуда. Жастар тілінен, 
дінінен айырылды,шалажансар ұрпақ пайда болды.

Дерт күші. Қашанда жаман дерт жалғасын тауып, 
өміршең келеді. Сол дертті жою үшін мемлекетімізде 
бірқатар шаралар іске асырылуда. Ол 3-4 жылдың ішінде 
бола қоймайды. Қазіргі заманның талабы – жан-жақты адам 
тәрбиелеу. Әрбір жас тек мектеппен ғана шектеліп қалмау 
керек. Сананы әр кез жетілдіріп отырған мақсатына жетеді.

Ал осы рухани мәңгүрттікті жою жолдары қандай? 
(Оқушылардың пікірлерін тыңдау):

1. Ана тілін тиянақты меңгеру.
2. Мектеп пен ата-ананың байланысын жақсарту.
3. Қазақы тәрбиені, дәстүрді, салтты бойына сіңіру.
4. Адамгершілікке, имандылыққа тәрбиелеу.
5. Өз ұлтының, халқының тарихын саналы түрде меңгеру. 
6. Салауатты өмір салтын дағдыға айналдырған, 

шыныққан, шымыр ұрпақ тәрбиелеу. 
Иә, өмірдегі осындай келеңсіз нәрселер адам санасына 

әсерін тигізбей қоймайды. Өнердің барлығы да (күй                                
өнері, сөз өнері, сурет өнері, театр өнері) өмірдегі заман 
толқынына байланысты туады, өркендейді, дамиды.

Үй жұмысы: «Өнер мен өмір – егіз ұғым» (шығарма 
жазу).



105

Мұғалім шығармагерлігі                                                                                                              

   Жұмабақыт ТОЛЫШҚЫЗЫ,
ұстаз.

Шығыс Қазақстан облысы,
Жарма ауданы,

«Қалбатау» ауылы.

өШПЕЙТІН ІЗ

2006 жылдың 8 мамыры... «Аудандық мәдениет үйінде» 
жазушымен кездесу  өтті. 

Жерлесіміз Әзілхан ағаны, өзіндік стилі, өзіндік 
ерекшелігімен, ұзақ жыл бұрынғы көп шығармаларымен 
таныс жазушыны бетпе-бет бірінші көруім.

Бұл жылы жазушы 84 жаста еді...
Өз жасынан әлдеқайда жас, күтімдегі адам екені көрініп 

тұр. Салмақты, сабырлы, әр сөз, әр сөйлемін байыппен, ойлы, 
мәнді, мәнерлей, әндете, әдемі жеткізеді, жаңылмайды. 

Орта бойлы болғанымен еңкеймей, бүгілмей тік жүруі, 
сырбаз, сындарлы қалпын сақтауы, еліктің асығындай 
еліктіріп, жылдам жүріп тез қимылдауы сүйегінің асыл-
дығын байқатты.

Киген киімі де шап-шақ, жып-жинақы, қонымды, әп-
әдемі, тап-таза.

Осы кездесуде көп адам сөйледі, өз ризашылықтарын, 
алғыстарын білдірді, сөз кезегі маған да келді. 

... Сізге тілерім 90-ды тобықтан қағып өтіп,  100-ге 
жетер деп үміттенемін, үмітіміз ақтала берсін деген 
тілекпен «Махаббат  күші – мол қуат» атты өлеңімді 
арнаймын.

Махаббатты ағамыз
Қара сөзбен жырлаған.

«Махаббат, қызық мол жылдар»
Айтқандай бейне сыр маған.
          80-ге жасы жетсе де,
          Жүрегі жас боп соғады.
          Жас кезінде жырлаған
          Махаббат қалай солады?!
Әсері болар махаббат
80-ге жасын жеткізген.
Махаббат күші – мол қуат,
Жастықты бойға еккізген.
          Махаббат құйып санаға,
          Өнеге болған жаңаға.
          Тәрбиелеп ұрпақты
          Жүре бер әлі, жан аға!
Құрықтай алмас еш адам
Жылжыған мына уақытты.
Әзілхандай ұл туып,
Махаббат құйып құрыштан,
80-ге жасын жеткізген
Жармамыз қандай бақытты!
Сөйлеп болғаннан кейін Әзілхан аға мені жанына 

шақырып, қатарласып тұрды да, әдеттегідей әдемі, әндеткен 
дауыспен: «Біздің заманымызда қыздар орта бойлы болушы 
еді, қазіргі қыздардың бәрі ұзын бойлы, маңдайыңнан 
сүйейін деп едім, бойым жетпейді ғой»,- деді 80-нен асқан 
қарт адамдай емес, жас жігітше сызыла сөйлеп. «Мен сіздің 
алдыңызда иілемін, аға, басымды иемін!» дедім мен де 
иіліп. Иілу екі мағынада айтылған сөз еді: біріншісі – ел 
мақтанышы, ұлт мақтанышына айналған жазушы алдында 
бас ию болса, екіншісі – маңдайды тосу үшін иілу еді. 
Әзілхан аға маңдайымнан сүйді, көрермендер мәз болды.

Бұл күні Жармада «Жастар» ұйымы құрылып, оған 
соғыс ардагері, Қазақстанның халық жазушысы Әзілхан 

Нұршайықовтың есімі берілді. Жазушы «Жастар» ұйымының 
қатарына қабылданды. Аудан әкімі Д.Мусин шапан жауып, 
ат мінгізіп, жерлес жазушы ақсақалын, еңбек және соғыс 
ардагерін ардақтап, қолтығынан демеп атқа отырғызды, 
жиылған қауым алдында кілем жабылған жабулы атымен 
аралатып, ел алдынан тағы да бір өткізіп шықты.

Барша халықтың мақтанышы, Жарма топырағының 
тумасы, Қазақстанның халық жазушысы Әзілхан 
Нұршайықов 89 жасқа қараған шағында 2011 жылы ақпан 
айының 15-і күні қайтыс болды. Содан бері де 2 жыл 
уақыт өтіпті, бірақ жазушының заңғар да жарқын бейнесі 
жерлестерінің мәңгі есінде. 

2012 жылы 18 желтоқсанда Жарма аудандық мәдениет 
үйінде жазушының 90 жылдығы аталып өтті.

Әр адам, әрбір көңіл жазушыны жоқтады, соның бірі мен 
едім. Жүрегім алаңдап, төмендегі жырмен шерін тарқатты:

Дүние, алдамшы едің қандай жалған,
Сөз зергері Әзілхан ағамды алған.
Келместің кемесімен кетсе-дағы,
Өмірде өшпейтіндей ізі қалған.
           Жаралған Жармамызда жасындай боп,
           Жарқырап тот баспайтын асылдай боп.
           От пен оқ ортасынан берік келіп,
           Ұрпаққа ұлы байлық кетті беріп.
Жиылған сөз өнері бір басына,
Жұрналшы, ақын, шебер жазушы да.
Ескерткіш тұрғызсақ та артық болмас,
Майталман махаббаттың жаршысына.
            Тіл өнері дөп түсіп алшысынан,
            Кезі жоқ бұл өнерде сағы сынған.
            Қара сөзбен жырлағаны – ерлік пенен махаббат,
            Шығармалар жазған ол бастап тыңнан.
«Аңыз бен ақиқатты» жазып кеткен,

Талай сыр, құпияны қазып кеткен.
Қысталаң, киын жылдар құрсауында
Жүргенде де кезі жоқ азып кеткен.
              Өнегелі өмірі өшпейтін із
              Ауысса да көктем, қыс, жаз бенен күз.
«Мәдениет және тілдерді дамыту» бөлімінің 

ұйымдастыруымен өткен кеш көңілді өтті, сол күні қаңтардың 
қатты аязы қысып тұрған күн еді, соған қарамастан өзі туған 
«Бірлік» ауылынан көп адам келді, қалбатаулықтар жиылды, 
естеліктер айтылды, еске түсірді. Әзілхан Нұршайықовтың 
өмірі мен шығармашылығынан сұрақтар қойылып, жүлдеге 
10 томдық шығармалар жинағы сыйға берілді.

Иә, шығармалары тұрғанда жазушы аты ұмытыл-   
майды. Ол шығармалар – халық үшін мәңгілік рухани азық, 
өшпейтін із!

Индира БЕКЕНОВА,
Жангелдин орта мектебінің мұғалімі.

Қостанай облысы, 
Жангелдин ауданы, 

Аралбай ауылы.

АНА – өМІР ТІРЕГІ
(Эссені марқұм анам Майра Әпетқызының рухына 

арнаймын).

«О, дүние, төсіңді аш, мен келемін, Алынбаған ақым бар 
сенде менің» деп ақиық ақын Мұқағали Мақатаев айтқандай, 
барлық адам баласының мына дүниеге шыр етіп келетіні 
хақ. Ал сол сәтте ерекше мейіріммен балапанын  бауырына 



109

басып, елжірей қарайтын жан, әрине, ол – ана.  Ана – жер 
бетіне шуағын төккен Күндей, барлық жанға бірдей, пейілі 
әркез көлдей, сабырлы да сырбаз жан емес пе?! Даналығы, 
адалдығы, кеңдігі, бәрінен бұрын  «құлыным» деген  
дауысын айтсаңшы...

Сәл артқа шегініс жасайтын болсам, бала күнім қаз 
қалпында көз алдымнан тізбектеліп өтуде. Сонау кішкене 
кезімде апасының соңынан екі елі ажырамайтын, еркелігі 
бір басына жетіп артылатын нағыз шолжаңның өзі едім. 
Әлі есімде апамды бір үй қонаққа шақыра қалса, болмаса 
шаруасы шығып аудан орталығына барар болса, «Мен де 
барамын» деп жолға жиналатынмын. Апам болса, үйдегі 
аға-әпкелерімнің қарсылығына қарамастан, «Үйдің кенжесі 
ғой, жүре берсінші» дейтін еді. Сол кезде үстіне (сиса) 
көйлегін киіп алып, басына ақ бантик таққан, самайынан 
балапан шашы желбіреген кішкене қара қыз өзінің назын 
анасының екі етпегеніне мәз-мейрам болып, томпаң қағып 
кете баратын. Қайран сол күндер!..

Ана құшағына тең келер шуақты, жұпар иісті таба 
алмассың, сірә. Бойындағы күш-қуатын, мөлдір тұнық 
махаббатын, ізгі мұратын баласына арнаған жаны жібек 
асыл жандар.

Ана деген құдіреттің алдында адам баласы қашанда кішік.  
Қиналсаң қасыңнан табылатын дос, қуанышыңды бөлісер 
жақының әркез қасыңда болғанға не жетсін, шіркін!..

Баласы қанша жасқа келсе де, ол ана алдында сол сәби 
қалпында қалады екен. Менің анам да мені қашанда сәби 
көріп, ауырдың үстімен, жеңілдің астымен өбектеп өтті 
өмірден. Қайран, асыл Анам-ай! 

Мен өзім анама деген сағынышымды мына өлең 
жолдарымен түйіндегім келеді:

АНАЛАРДЫҢ БӘРІ ДЕ МАҒАН ЫСТЫҚ

Дүние – адамзатқа бес күн мекен,
Өмірің қарбаласпен өтеді екен.
Күнгей мен көлеңкесі қатар жүрер,
Бұл өмір сонысымен жұмбақ екен.
             Аялдап кідірмейді уақыт деген,
             Дегбіріңді алады тық-тық деумен.
             Сұрықсыз мына өмірге сәуле шашқан,
             Ананың пәк жүрегі не деген кең?!
Иә, иә! Ана – құдірет, Ана – көктем,
Аналар тіршіліктің дәнін сепкен.
Іздесең бақыт, жұмақ, ей, адамзат,
Ананың ақ батасын алумен тең.
             Құндақтап нәрестесін әлпештеген,
             Ойламай балапанын күн кешпеген.
             Қарамай шаштың ағы-қарасына,
             Баласын «ер жеткізем» деп көксеген.
Құшағы аналардың айқара кең,
Ашады жақсы-жаман бәріңе тең.
Тіршіліктің тұтқасы – қамқор ана,
Бойында дархандық бар далама тең.
             Өмірде ана – бақыт, ана – жақұт,
             Ананың алақаны – бізге мамық.
              Ішсек те сылдыр сұйық қара көже,
              Ана қолынан ішкенің – қандай бақыт!
Мөлдіреген қос жанар сондай ыстық,
«Айналайын» деп тұрар құрақ ұшып.
Таусылмайтын махаббат, мейірімі
Аналардың бәрі де маған ыстық!

Бұлбұл ИСПАНОВА,
жаңа үлгідегі мұғалім.

Батыс Қазақстан облысы,
Теректі ауданы,

Ақжайық ауылы.

Еңбек жолымда  бойымдағы қабілетімді танып, әдісте-
мелік көмек көрсетіп, ойыма ой қосып шабыттандырған, 
қаламыма қанат бітіріп, көк жүзінде қырандай шарықтаған 
ұстаздарыма арнаған  жыр жолдарын өзімнің кәсіби 
жұрналым арқылы оларға айтқан алғысым ретінде жеткізгім 
келеді. 

Ақжайық аудандық білім бөлімінің әдіскері                  
ШӘМШИя  ИМАҚҚЫЗЫНА

Шабуыл жасап миыма,
Шақырды қиял құсымды.
Шарапатың маған мол,
Шалқар көңіл адам – сол,
Шалғайға алыс ұшырды!
               Шабдаржаптан бері бұл
               Шайырдан күдер үзбедің.
               Шарықтайтын сұңқар мен 
               Шашасына шаң жұқпас
               Шабатын тұлпар іздедің.
Шаруаң бастан асса да,
Шапқылайсың қыс-жазы.
Шаршамайсың бірақ та 
Шапайдың асыл ұстазы.

Шала ісімді байқасаң
Шапшаң түзеп аласың.
Шақырып, «Сөйле, жырла» деп
Шаршы топқа саласың.
              Шағымда қыран қанатты
              Шарлайтын жолды таңдатқан,
              Шартарапты кезсем де,
              Шамасы, Сіздей жан таппан!
Шағылмасын бақ тауың,
Шаншу тимей кеудеге.
Шайдай аспан астында 
Шабыт келмес, беу, неге?!
              Шайы көйлек үстіңде
              Шалқып өмір сүріңіз.
              Шаралар өтсе мазмұнды 
              Шапалақ ұрып жүріңіз.
Шаңырағың әрдайым
Шат сәбиге толсын тек!
Шағала-тілек тілеймін
Шадыман ғұмыр болсын деп!

Орал қаласының педагог кадрлар білімін арттыру 
институтының  әдіскері, Назарбаев зияткерлік                

мектебінің психологі
ҚҰРАЛАЙ ШАМҰРАТҚЫЗЫНА

Құдіретті ғылымның
Құндылығын ұқтырдың.
Құзырлылық танытып
Құптадың, мен де нық тұрдым.
              Құмартып ғылым-білімге
              Құштарлықты ояттың.

              Құлағдар  етіп  жаңамен
              Құнарлы маған ой айттың.
Құрандай көріп сөзіңді
Құмарына қанбаймын.
Құрақ ұшып тұрамын,
Құдды ғашық жандаймын.
            Құлын-тайдай тебісіп,
            Құлагердей шаптық біз.
            Құлыптаулы ілімнің
            Құпиясын таптық біз.
Құлықсыз ешкім болмады,
Құмалақ * күнде аштық біз.
Құрдымға сүйреп әкетер
Құбыжықтан*  қаштық біз.
            Құрғақ сөзден арылып,
            Құлашты кеңге сермедік.
            Құбылмалы заманда 
            Құйтұрқы сөзге ермедік.
 Құм қылмай бала жігерін,
Құрыштай қылып оқыттың.
Құлазытпай көңілін
Құшағыңа тоғыттың.
            Құрдасымдай сырласам,
            Құрбыңдай болды өренің.
            Құралай ұстаз, тілегім:
            Құтты болсын өнерің!
Құрастырған өлеңді 
Құлаққа мықтап ілгейсіз.                                   
Құймақұлақ  шәкірттің                                          
Құрметі деп білгейсіз!              

*Құмалақ – жаңалық. 
*Құбыжық – жалқаулық.

Қызықты грамматика

Саламат ҚОМЫТҰЛЫ,
Шығанақ Берсиев атындағы

орта мектептің мұғалімі.
Ақтөбе облысы,

Ойыл ауданы,
Қаратал ауылы.

АХМЕТ                 
ШЫҒАРМАШЫЛЫҒЫНА 

СөЗЖҰМБАҚ

Көлденеңінен
1. Ахметтің сүйген жары (Бадрисафа). 
2. Ахметтің нағашысы (Құлбек). 
3. Әке – ... тау (асқар).
Тігінен
1.Ахмет ұлы Абай жайлы « ... » дейді (Бас ақыным). 
3. Ахметтің анасы (Күңші). 
4. Ахмет Байтұрсынұлы кім? (реформатор).
5. Ахмет Байтұрсынұлы зерттеген ғылым саласы 

(стилистика).
6. Ахмет Байтұрсынұлы марапатталған алқа белгі                

(Ғасыр саңылағы).
7. Ахмет Байтұрсынұлының әдістемелік құралы 

(Байаншы). 
8. Шәкірт дайындаушы (ұстаз). 
9. Сөз туралы ғылым (лингвистика). 
10. Ахметтің аудармасы (Қырық мысал). 
11. Абай жайлы ғылым (Абайтану). 
12. Ахмет Байтұрсынұлының еңбегі (Тіл – құрал).  

Таным табиғатында

Тоқболат ЕҢСЕГЕНҰЛЫ,  
Иассауи атындағы Халықаралық қазақ-түрік  

университетінің  профессоры, ф.ғ.д.
Сейілхан ТОҚБОЛАТ,  

Қорқыт ата атындағы Қызылорда мемлекеттік 
университетінің оқытушысы,

тарих ғылымдарының кандидаты.

КҮЛТЕГІН                   
ЕСКЕРТКІШІНДЕГІ ҚЫТАЙ  
ЖАЗБАСЫНЫҢ МАҢЫЗЫ

Көне түркі қағандығын орнатудағы ұлы жорықтар-
дың бірінде бас қолбасшы Күлтегін қайтыс болды.  
732 жылы түрік қағаны Иоллығ тегін оған арнап, 
биік қабырға тасқа түсіріп жазба ескерткіш орнатты. 
Сол асыл мұраның екінші жалпақ бетіне  көне қытай 
(табғаш) патшасының төл арнауы жазылды. 

Көне заманнан жеткен Күлтегін ескерткішіндегі қытай 
жазбасы – бүгінгі кезге дейін өз тілімізге толық аударылып, 
арнайы зерттелініп бағасы берілмеген, сыры жұмбақ 
жазбалардың бірі. Орхон жазбаларын зерттеген түркітанушы 
ғалымдардың барлығы сол қабырға тастағы көне түркі руна 
жазбасы жөнінде сөз қозғайды да, Күлтегін ескерткішінің 
екінші жалпақ бетіне түгел түсірілген қытай жазбасы жөнінде 
анықтама беретін бірауыз сөз айтпайды. Шығыстанушы 
ғалымдардың бәрі дерлік Орхондағы Күлтегін, Білге қаған 
ескерткіштеріндегі қытайша жазбаны аударып, соның мән-
мағынасын ашып, тиянақты ой білдіруге барған емес.

Күлтегін жазба ескерткішіне қытай жазбасы неге 
түсірілген? Оны жаздырған, жазған кім? Кез келген нәрсенің 
туындауына, іске асуына бір немесе бірнеше себеп болады. 
Ендеше, Күлтегін ескерткішіне қытай жазбасы қандай 
мақсатта жазылған, онда не айтылған, қандай мәселе 
көтерілген? Сол жазба қашан тасқа түсірілген, жанры 
қандай? Осындай самсаған сұрақтардың туындауына түрткі  
болған мынадай жағдай: Біріншіден, дәу қабырға тасқа 
арнайы түсірілген, ерекше назар аудартатын көне жазба 
еріккеннен істелмейді. Солай жасауға уақыт ағымы, заман 
өктемдігі итермелейді. Екіншіден, әлемде тұңғыш рет түркі 
империясын орнатуда даңқы шыққан қолбасшы, батыр 
Күлтегінге орнатылған ескерткіштің бір бетіне қытайша 
жаздыру түркілік рухы мықты, азаттығы үшін сол елмен 
шайқасып, жеңіске жеткен түркілердің намысына сын 
болары сөзсіз.

Үшіншіден, қытай империясына елу жыл күң, құл 
болған түркілерді азаптан құтқарып, айырылған жеріне 
қайта қоныстандыруда Күлтегін үстем елге қарсы талай 
жорық жасап, елеулі жеңістерге жетті. Соның бәрі батырға 
арналған тастың бірінші жалпақ бетіне түсірілген. Білге 
қаған баяндауынша, Күлтегін болмаса түркі халқы қанауда 
қалып жойылып кетуі мүмкін еді. Күлтегіннің мұндай 
жойқын ерлігіне сол тастағы екінші жазба бөлімнің 31-ші 
және 32-ретпен орналастырылған бөліктеріндегі

«Табғаштағы Оң-тұтықтың
Елу мың әскері келді, біз соғыстық.
Күлтегін жаяу әскерімен шабуыл жасады.
Оң-тұтықтың қарулы қолын
Көсемімен қоса бағындырды» деп әрі қарай оның ерлігі 

зор жігермен өрбіте баяндалған жазба жолдары дәлел 
(1.228). Сол жыр-дастан түсірілген  мәрмәр тастың қарсы 

бетіне қытай жазуының орналасуы оқырманын еріксіз  
ойландыруы анық.

Төртіншіден, Күлтегінге арналған ескерткіштің бір бетіне 
түсірілген қытай жазуы – сол мемлекеттің атынан айтылған 
ресми сөз, тарихи маңызы бар жазба болып есептелінеді. 
Сондықтан бұл мәтінге назар аудармау, оның қандай ниет, 
мүддемен жазылғанын анықтамау, елемеу, екі ел өміріне 
тигізер маңызын ұқпау және көрші елдің көне жазба 
мәдениетінің куәсі болатын бұл мәтінді бағаламау орыны 
толмас кемшілік болып табылады. Осы таратып айтылған 
нысанаға жетуде Күлтегін ескерткішіндегі қытай жазуын 
оқып, түсініп, ой таразысына салып қорытынды жасау керек. 
Ұзақ зерттеуден кейін шығыс тілінің маманы М.Е.Х.Паркер-
дің Күлтегін ескерткішіндегі қытай жазуын ағылшын 
тілінде жасаған аудармасы табылды. Өткен ғасырдың соңғы 
онжылдығында Орхон жазбаларын түрік тіліне аударып, 
арнайы жинақ етіп шығару тұсында ағылшын тілінің маманы 
Хадис Ертүркан әлгі М.Е.Х.Паркер аударған Күлтегін 
ескерткішіндегі қытай жазбасын түрік тіліне тәржімалады 
(2.81). Күлтегін ескерткішіндегі қытай жазуының осы екі 
тілдегі аудармасын бір-бірімен салыстыра пайдаланып, 
оған қазақша тәржіма жасадық. М.Е.Х.Паркер әлгі қытай 
жазбасын сөзбе-сөз емес, мағынасын сақтап аударған, 
сол аударманы пайдаланған түрік азаматы Х.Ертүркан да 
солай жасапты. Бұл ескерткіштегі қытай жазбасы мәтінінің 
қолдағы көшірмесіне үңіле қарасақ, онда қытай таңбасының 
(иероглиф) кейбірі түспей қалғаны анық байқалып тұр. Бұл 
жәйт атқарылатын істің айқын, нақтылығына ептеп нұқсан 
келтіретіндей болып сезіледі. Тағы да қосымша деректер, 
материалдар жинастырылды.

2003 жылы қытайда тұратын қандасымыз, тарихшы 
Тілеуберді Әбенайұлы Күлтегін ескерткішіндегі көне        

қытай жазуын тұңғыш рет қазақ тіліне аударып  “Қазақстан   – 
zaman” газетіне жариялады. Ол бұл зәру еңбегін қайта қарап 
толықтырып, қосымша түсініктеме беріп, келер жылы тағы 
сол басылым арқылы жария етті (3). Бұл жұмбақ жазбаны 
оқуға жол ашқан елеулі еңбек болды. Оған дәлел келтірсек, 
Күлтегін ескерткішіндегі әлгі жазба табғаш (көне қытай) 
тілінде жасалынған. Бұл тастағы мәтінді кез келген қытайша 
оқыған адам түсіне бермейді. Тастағы көне қытай мәтінінің 
құрылысы қысқаша мынадай: осы жазу оң жақ жоғарыдан 
басталып төмен қарай оқылады, сонда мына жазба сол 
жақ төменнен аяқталады. Барлығы бұл жазба 14 бағаннан 
тұрады. Сол аударманы газетке жариялау кезінде редакция 
автордың “су” сөзін “баған” деген сөзбен алмастырған.

Расында, осы көне қытай жазуы әр баған бойынша тасқа 
түсірілген. Т.Әбенайұлы мәтіннің мәні мен мағынасы және 
оны оқу жұртшылыққа түсінікті болуы үшін әр бағандағы 
жазуды санмен нөмірлеп шыққан, әрине, одан бұрын 
Ғұбайдолла Айдаров солай нөмірледі, бірақ ол аудармаған. 
Санап қарасақ, мәтіндегі әр баған 36 қатар жазудан тұрады. 
Бұл – соларды жүйелеп ұстап, бір-бірімен шатастырмас үшін 
жасалған әдіс.

Қысқасы, автор әр бағандағы жазудың тұсына қазіргі 
қытайша жазумен түсініктеме беріп, соған жалғастыра 
қазақша оқылуы мен аудармасын орналастырған. Осылайша 
автор Күлтегін ескерткішінің екінші бетіндегі мәтіннің 
қытайша-қазақша сөздігін жасапты Бұл – ұзақ ізденіп, 
тынымсыз еңбектенуден туған маңызды жұмыс. Қытайдың 
бұл көне жазуы алғашқы тасқа түсірілгендегі айтпақ ой түгел 
сақталып, мінсіз аударылған деуге онша ауыз бармайды. 
Оған айғақты бірнеше себептер бар. Біріншіден, сол тастағы 
табғаш жазуы өткен аласапыран заманның ықпалынан және 
табиғат дүлейінің әсерінен кейбір әріптер сынып жоғалған. 

Бұған Тілеуберді Әбенайұлының “Айналасы 437 әріптік 
жазылымда 34 әріп мүлдем өшіп қалған. 18 әріп түрліше 
дәрежеде бүлінгендіктен тануға қиындық келтіріп тұр. Тағы 
бірнеше әріп осы заманғы өлшемді нұсқаға сызық саны, 
сызық үлгісі жағынан толық сәйкес келмейді. Аударуға 
ең бір ауырлық келтірген нәрсе: өшіп қалған 34 әріпті 
ойша қалпына келтіру болды. Мұнда мәтіннің баяндалу 
ерекшелігіне, ой желісінің қабысуына талдау жасадық. Одан 
соң жазылымның сөз саптау мәнеріне, қытай әріптерінің 
тіркесу, екпін, ырғағына зерделеу жүргіздік. Бірақ әлгі 
нұсқаны айна-қатесіз қалпына келтірдік десек, астамшылық 
болады. Олай ету мүмкін емес те” деген тұжырымы негіз (3).

Екіншіден, мұндай ежелгі дәуірден жеткен жазбаларды 
аударғанда сол елдің бағзы заманнан қалыптасқан дәстүрін, 
наным-сенімін, мәдениетін, дінін, әлеуметтік жағдайын 
және көне тарихын білу керек. Сондай жан-жақты біліктілік-
пен, жеткілікті дайындықпен кіріспесе, зерттеу, аударма 
жұмыстары көңілге қонатындай болып шықпайтыны белгілі. 
Әсіресе, бұрынғы дәуірде дін мәдениеттің, дүниетанымның 
ең биік сатысы болып есептеліп, барлық атқарылар іс, алдағы 
мақсат тек көне дін мен сол халықтың өзіндік табынған 
нанымы, философиясы желі болуы арқылы жүзеге асты. 
Осыған орай біз қытай халқының әлемге әйгілі даналары 
Лао-Цзы Дао дэ цзин мен Конфуцзының философиялық 
еңбектеріне (Лао-Цзы Дао дэ цзин. Алматы, «Жеті жарғы». 
2003, 99-б.; Конфуцзы. Кеңес пен талғам. А., «Қайнар», 
2001; Антология даосской философии. М., «Клышников-
Комаров и К», 1994) және  сол халықтың классикалық 
мұраларына, бұл елдің көне мәдениетін, дәстүр-салты, 
тарихын зерттеген ғалымдар Л.С.Васильев, Ф.С.Быков, 
Л.С.Переломов, Ю.К.Шуцкий зерттеулеріне  сүйеніп 
(Л.С.Васильев.  История религий Востока. М., «Высшая 

школа», 1983; Ф.С.Быков. Зарождение общественно-
политической и философской мысли в  Китае. М., «Наука», 
1960; Л.С.Переломов. «Конфуции «Лунь Юй». М., «Вос.лит-
ра», 1998; Ю.К.Шуцкий. Китайская классическая «Книга 
перемен». М., 1960), ой білдірсек,  табғаштардың елді 
билеу, басқару саясаты және өмір сүру ережелері олардың 
атам заманнан бекем қалыптасқан ұлттық дәстүрі, нанымы  
негізінде жүргізілді. Көне түркілер мен ежелгі қытайлардың 
наным-сенімі өте ұқсас. Түркілер көктегі жалғыз жаратушы 
Тәңірге табынса, көне қытайлар негізінен көкке, ондағы 
табиғат бөлшектеріне,  табиғат заңдылықтарына бағынады. 
Лао-Цзы жасаған Дао ілімі көне қытайлар табынар наным-
сенім болып қалыптасты.

Бұл айтқанымызды Ф.С.Быковтың “В надписах на    
металле персонифицированная высшая сила в равной                                                                                                                           
степени называлась “ди” – владыка и “тянь” – небо с 
добавлением, как правило, эпитетов – “верховный”, 
“величественный”. Управление страной рассматривалось 
как осуществляемое по велению неба. Поэтому правителя 
называли “тяньцзы” – “сыном неба” деген байламы 
нақтылай түседі (4.32). Түйіп айтқанда, көне қытайлықтар 
үшін ең жоғарғы құдірет – Көк “Тянь”, соған табынды. 
Мәселен, Т.Әбенайұлы аударма жасау барысында кездескен 
қиындықтарды атап көрсете келіп: “Бұлардан сырт 2-жол 
мен 12-қатардың қиылысында бір белгі бар. Оның бейнесіне 
және жалғасындағы  “атаның” деген сөзбен байланысына 
қарап “үш бағыттан” дегенді білдіретін таңба болса керек деп 
межеледік” деп өз болжамын білдіріпті (3). Осы түсініксіз 
сөздің түйіні қытайлықтардың көкке табыну наным-
сенімінде жатыр. Дао ілімі бойынша, әлемдегі ең құдіретті 
күш - Көк және Жер, екеуінің ортасын Адамұлы жалғап тұр. 
Дао жол деген ұғымды танытады, демек, Көктің де, Жердің 

де, Адамұлының да өз жолы бар. Солай болғанымен, барлық 
жаратылыс  қытай нанымында тек Көкке бағынады.

Т.Әбенайұлы еңбегінен келтірілген үзіктегі “үш бағыт” 
деп аударған сөз - Көк жолы – Жер жолы – Адамұлы жолы 
деген ұғымды алға тартады, бұлар өзара мәңгілік байланыста. 
Ал сол үзіктегі “Атаның” деген сөз – барлық нәрсе түгел 
бағынатын құдіретті күш, ататип - “Көк” деген қағиданы 
танытады. Сондықтан бүкіл іс-әрекеттің орындалуы, 
тіршілік ету, мақсат, міндетке жету – Көк-Аспанның еркін-
де. Күлтегін ескерткішіндегі қытай жазбасының өзегі – көкке 
табыну нанымы. Соған орай табғаштар қандай ойды, істі 
жүзеге асыруға ұмтылар алдында Көкке табынады. Мына 
мәрмәрдағы қытай жазбасы да  сондай дәстүрде жасалынған.

Көне түркілер мен көне қытайлардың наным-сенімі мәңгі 
тозбайтын философияға құрылып жасалуы: олар табиғат 
заңдылығына сүйене отырып, өздерінің діндік қағидаларын 
қалыптастырған. Ал  табиғат заңдылығы мәңгі жасайтыны 
анық. Сол табиғат заңдылықтарының сырын ұғып, халқына 
нанымды түрде жеткізген адам – нағыз дана, кемеңгер. Әрине, 
ондай тұлғалар сирек кездеседі. Тарихшы Т.Әбенайұлының 
“Күлтегін ескерткішіндегі қытай жазуы” деген осы мәселе 
жөнінде бірінші ұсынған мақаласындағы «Арнау сөздің 
12-желісінің 11-қатарында бір белгі қойылған. Оған жалғас 
“аттану” деген сөз жазылған. Осыған қарап бұл белгіні “үш 
бағыттан” дегенді білдіруі мүмкін деп межеледік» деген 
болжам пікірі (3.18.07.2003) жоғарыда оның екінші жазған 
мақаласынан келтірген үзікпен сәйкес келеді (3). Соған 
орай мына үзіктегі “аттану”, “үш бағыттан” деген сөздер 
жоғарыдағы үзікте айтылған сөздер білдірген мағынаны 
танытады деп түсіну керек.

Т.Әбенайұлы Күлтегін ескерткішіндегі қытай жазбасын 
аударуда қиындық туғызған бірнеше сөздерді жобалап 

тәржімалағанын айта келіп: ”Тағы бір – “таң-ли” деген 
атау. Бұл – тұз алмұрты, алмұрт дарағы деген сөзге тура 
келеді. Өкініштісі: оның соңындағы бір әріптен кейінгі екі 
әріп мүлде өшіп қалған. Сондықтан бұл сөйлемде текст 
мазмұнына қарап межемен аударуға тура келді. Оны “алмұрт 
ағашының саясында” деп аударуға болар еді. Бірақ осы сөздің 
алдындағы “зұн” (қадірлі, ардақты, құрметті, мәртебелі) сөзі 
адамнан басқаға қарата айтылмайтындығын ескеріп, “Тәңір” 
сөзінің қытай тіліндегі дыбыстық аудармасы болуы мүмкін 
деп қарадық. Арнау сөздің жалпы мағынасына қарағанда 
да, олардың “қасиетті тәңірдің атымен” анттасуы қисынға 
келеді” деп өз ойын білдіреді (3).

Автор “таң-ли” атауын тура сөзбе-сөз күйінде дұрыс 
аударған және сол атаумен тіркес сөздердің мағынасын 
қарап бұл атау адамға арналғанын ұғып, өзінше ой қорытып 
тәржімалағаны да жобаға соғады. Осы тұста автордың 
қытайлықтардың көне дін, наным, дәстүрін  толық есте 
сақтамағаны айқын танылып тұр. Қытайлықтардың көне 
нанымы бойынша ең жоғарғы жаратушы күшті олар гүлден-
ген жеміс ағашына теңеп (символ) табынады. Себебі олар 
өздерін жоғарғы көктің жаратуынан тарап, өніп өскен есебін-
де санайды, яғни, бір атадан туып  көбейгенге  есептейді.  Бұл 
айтқан сөзіміздің орнықтылығын Ч.Омүралыулуның  “Бұтақ 
гүлдеп өседі, ұрық тастайды, көбейеді. Дәл соның сыңары 
“Ди”- басты құдайдан, түп бабадан біз де ұрықтап, өніп өсіп 
тарағанбыз дейді” деп жазған сөзі бекемдей түседі (5.189). 
Демек, мына келтірген үзіктегі “таң-ли” сөзі ең жоғарғы 
жаратушы күш “Тянь” – Көк” деген атауды танытады. Еске 
саларымыз: көне  қытайлар алғашқы кезде ең жоғарғы 
жаратушы күшті “Ди” деп атаған, кейін Көкке – Аспанға 
табынатын болған. Кез келген елдің көне рухани мұраларын 
зерттеу үшін әуелі сол елдің ежелгі нанымын, дәстүрін, 

тарихын жете білу қажет. Ақиқатында, қытайлықтар бағзы 
заманнан қалыптасқан дәстүрі мен нанымын, өзіндік 
қалыптасқан ұлттық  рухын қатаң сақтап, кейінгі ұрпаққа 
ұсынып отырады. Мысалға, қытай халқының қазіргі зор 
мәдени жетістіктері олардың ежелгі Дао ілімімен тікелей 
кең тұрғыда жалғасып жатыр. Сондай-ақ олардың өздерін 
жоғарғы  жаратушыдан, түп бабадан ұрықтап өсіп тараған 
санауы – қытай халқының бәрін бір туған, қандас, бауырлас 
деген ұғымда тәрбиелеп, бірлікте, татулықта ұстаудың 
көрінісі, намысты оятудың тиімді түрі.

Түркілердің көне Тәңірлік дін қағидасында жарылқаушы 
күштерге күн, ай, жер, от, су және ата-баба аруақтарын 
жатқызумен бірге ерлік, табандылық, қайсарлық және 
мейрімділік дарытар жебеушілерге қасиетті аңдардың 
таңдаулысын қосады. Мысалға, қасқыр – ештеңеден 
қорықпайтын, жасқанбайтын, қулық, сұмдықтан ада, 
табанды, күшті әрі намысшыл хайуанаттың бірі болса, аққу - 
жұбын жазбас татулығымен және сұлулығымен сүйсіндірген 
құс. Мәселен, “Оғызнама” шығармасында “Біздің таңбамыз 
береке болсын, ұранымыз көк бөрі болсын” деп жазылған 
(Оғыз-наме. Мұхаббат-наме. А., «Ғылым», 1986, 44-
б.). Мұнда береке-бірлік түркілердің өшпейтін мәңгілік 
таңбасына айналса, олардың күш-қуаты, қайсарлығы, ерлігі 
көк бөрідей болса, алға қойған мақсаттар сөзсіз орындалады 
деген берік байлам жатыр. Күлтегін ескерткішінің екінші 
бөліміндегі 15-ретпен орналастырылған циклда Білге 
қағанның әкесі Елтеріс туралы “Бастының басын игізді, 
Тізелінің тізесін бүктірді” деп жазылған. Ондай зор жеңіске 
жетудің себебін Білге қаған “Әкем қаған әскері бөрідей 
болыпты” деп өзі түсіндіреді. Шынында да солай. Қысқасы, 
көне қытайлардың “Гүлденген жеміс ағашы” да, түркілердің 
“Көк бөрісі” де – символ. Ал символ көркем шығармада бой 

көрсететінін ұмытпау керек.
Қытайдағы қандасымыз Т.Әбенайұлы “Күлтегін жазба 

ескерткішіне жаңаша көзқарас” деген мақаласында сол 
ескерткіштегі қытай жазуын аударуда мағынасын түсіну 
оңайға түспейтін таңба, сөздер жайлы ой қозғай келіп: 
“Ішінара әріптердің бір мағынасы жақсылықты бейнелесе, 
екінші бір мағынасы оған мүлде кереғар түрде жамандықты, 
не болмаса, анайылықты бейнелейтін кезі болады” деп 
жазып, ондай сөздердің мағынасын айқындау қиынға 
соғатынын білдіреді (3). Қытай жазуындағы осындай 
жұмбақ сөздердің шешуін табуға тағы да сол халықтың көне 
наным-сенімінің қағидалары көмекке келеді. Табғаштардың 
(көне қытай, ежелгі замандағы сол ел ішіндегі өз үстемдігін 
жүргізген ұлыстардың бірі) ежелден қалыптасқан дәстүрі 
бойынша, табиғат заңдылығындай, өмір сүру барысы да 
бір-біріне кереғар, қарама-қарсы қайшылықтан тұрады. 
Мысалға, қытайлықтардың ежелгі замандағы наным-сенімі 
жазылған алғашқы еңбек – “Ицзин” атты даналық  кітабында 
жақсылықты жарыққа, жаманшылықты қараңғылыққа 
теңеп, күнді – “Ян”, айды – “Инь” деп символдық түрде 
көрсеткен, яғни, жақсылық әкелушіні – “Ян”, оған қарсы 
кері тартуды – “Инь” деп атаған. Бұл айтылған тұжырымның 
айқындылығын Ф.С.Быковтың “Согласно древнейшему 
словарю “Шовэнь”, найболее раннее значение иероглифов 
“ин” и “ян” - темный и светлый склон горы, мрак и свет. 
Дуализм связей “ян” и “инь” выражает взаймодействия 
неба и земли, солнца и луны, жары и холода, света и тьма, 
мужского и женского начал и.т.д.” деген байламы бекемдей 
түседі (4.44, 165).

Күлтегін ескерткішіндегі қытай жазуына олардың 
көне наным-сенімі өзек болып, сол жазбада айтпақ болған 
кейбір ойлар табғаштардың дәстүріндегі қалыптасқан 

қағида бойынша берілген. Соған сәйкес кейбір сөздер тура 
мағынасында емес, символизм арқылы берілген. Әрине, бұл 
қытайдың ежелгі ойшылдары жасаған философиясы, сол 
елдің кемеңгерлері бұл даналық тұжырымдарын табиғат 
құбылысына, өмір сүруде көрініс берген  қажеттіліктерге  
сүйене отырып қалыптастырған. Көне түркі философиясы 
да осы халықтың философиясымен туыстас. Мұны еліктеп 
көшіру демей, әр халық даналарының табиғат заңдылығын 
түсіне отырып, тіршілік етуде қалыптасқан тәжірибеге 
сүйеніп туындатқан философиялық ой тұжырымдары деуге 
келеді.

Бұл бағытта кәсібі ұқсас көрші халықтардың өмір сүру 
ережелері де сабақтас болатынын ескеру қажет. Мысалға, 
мал шаруашылығымен тікелей айналысатын елдер ауа 
райын еріксіз бақылап, өмірге қажетті жаңалықтарды 
ашатыны сөзсіз. Атап айтқанда, көшпенділер, соның ішінде 
қазақ халқы ежелден мал өсірумен айналысуына орай 
табиғат құпияларын жете ұғып, соған орай өз даналық 
ойларын қалыптастырып, оны тіршілік ету барысында еркін 
пайдаланады. Қазақ халқының тозбайтын дәстүр-салттары 
да сондай құнды жетістіктердің нәтижесінде пайда болған.

Күлтегін ескерткішіндегі қытай жазбасын аудару 
барысында Т.Әбенайұлы тағы бір түсінуі қиындау, әзіл 
сөзге келмейтін, келеке, қағытпалап айтуға жақындайтын, 
бұлдыр мағыналы сөздердің кездескенін білдіріп: “Бірақ, 
дипломатия болған соң, кейбір сөздерінде ілгіш те жоқ емес. 
Мысалға: “ол екеуміз” дегенге “жәй жын” деген сөздерді 
қолданған. Мұндағы “жын” тек патшалар ғана қолданатын 
“мен” деген сөз. Мәселе алдыңғы “дәй” деген әріпте. Ол 
“барымта”, тұтқын” дегенді білдіреді. Бұдан екі түрлі 
мүмкіндікті қарастыруға болады: бірі, табғаштар сол тұста 
Қағанатпен санасса да, бағы бас санап кеміп бара жатқанын 

білген. Енді бірі, хаткер иесіне “әнімен жағудың” қарызын 
қылып, осындай сөз қолдануға әуестенген” деп жазады (3).

Аудармашы Т.Әбенайұлының қытай жазбасындағы 
мына тырнақшаға алынып көрсетілген сөздердің төркінін 
өзінше ой елегінен өткізіп білдірген болжамы да біршама 
көңілге қонады. Кезінде үстемдік жасап қалған көне қытай 
империясы сол екпінін  баса қоймағаны Күлтегін кешенін 
орнатуға көмек көрсеткенінен және ескерткіш тастың бір 
бетіне өз жазбасын еркінсіп түсіруінен-ақ танылып тұр. 
Солай десек те, мына құбылмалы сөздердің негізгі шешімі 
мынау: ежелгі дәуірде қытайлар бірнеше рет көне түркілердің 
жойқын шабуылына ұшырап жапа шеккен, бұл жәйт тарихи 
деректерден белгілі. Сондай жеңілісте қапаланып күйінген 
табғаштар көне түркілерді “Варвар”, “Жабайы” деп атаған. 
Сол кемсіту сөзге ауызы үйреніп кеткендіктен болар, 
табғаштар ертеректе көне  түркілерге өздерінше “жабайы” 
деген атау жапсырыпты.

Соған орай түркілерді “жабайы” деп атау табғаштар 
арасында қалыптасқан әдетке айналған. Бұған Лев Гумилев-
тің қытайлар мен көне түріктер арасындағы жағдайды 
баяндай келіп:”618 жылы тек қытай үшін ғана емес, бүкіл 
Азия үшін шұғыл бетбұрыс датасы болды. Ұлы қолбасшы 
Ли Ши-минь “өркениетті” қытайды жабайы көшпелілерге 
қарсы қоятын ежелгі түсінікті тығыз ынтымақтасып бірлесу 
ұғымымен алмастырып, осынау мәдениеттерді туыстырғысы 
келді. Империялық саясатқа оң қабағымен қараған Бо 
Цзюй-и бәрі де орын-орынына келіп, көрші жабайылармен 
бейбіт өмір қалпына түсетініне кәміл сенді” деп жазғаны 
айқын дәлел (6.173, 174). Табғаштар ауызы үйренген сол 
мұқату сөзді Күлтегін ескерткішіндегі қытай жазбасына да 
қосып жібергені танылады.

Т.Әбенайұлы Күлтегін ескерткішіндегі қытай жазбасын 
аударуда тағы бір бұлыңғыр жазылған жәйттерді атап 
көрсетіп, сол мәселе жөніндегі өз тұжырымын ортаға салады. 
Бұл орайда айтпақ ойын ол: “Ескерткіштегі қытай жазуында 
Күлтегін деген есімге сәйкес сөз жоқ. Онда құлпытас иесінің 
аты “Ты-лы” деп жазылған. Мұны баламалайтын болсақ, 
Төре, Торы, Төле, Иолы не Телі болып келуі мүмкін. Біз 
бұл есімді Төре деп баламаладық. Өйткені бұл атау біздің 
Шыңғыс хан дәуірінен бергі тарихымызда көп кездеседі. 
Оған қосарымыз түркі жазуындағы “төрүг” сөзі төңірегінде 
болмақшы. Ғалымдар осы сөзді “заң” деп аударған екен. 
Соған қарап “төре” сөзі де, “төрүг” сөзі де “төр” деген 
түбірден туындаған деп қарауға әбден болады. Егер осы 
сөзіміз дәйекті болса, қаған тұқымынан шыққан, халқына 
қалаулы болған Күлтегін батырдың да «төре» атанбай 
қалуы мүмкін емес» деп білдіреді (3). Бұл келтірілген 
үзікте көтерілген жәйт жөнінде айтарымыз мынау: Күлтегін 
ескерткішіндегі қытай жазбасын сол кездегі ел басқарушы 
Таң Шүан зоң түркі билеушісі Білге қаған атына арнап 
жазып, оның туған інісі Күлтегін қазасына қайғырып, Білге 
қағанға көңіл айтқан, соған сәйкес Күлтегін есімі аталмай 
қалуы ықтимал.

Сосынғы айтарымыз, Шыңғыс хан шапқыншылығынан 
кейін қазақ халқына билік жүргізген, солардан шыққан 
адамдарды “төре” деп атағаны да рас. Соған сүйеніп 
Күлтегінді “төре” деп атау қисынға келмейтін тәрізді. 
Тарихи нақты дерек бойынша, Күлтегін – Ашина руынан 
тарап, түркі қағандығын орнатқан текті тұқымнан шыққан 
атақты тұлғалардың бірі, яғни, хан тұқымының ұрпағы. 
Түркі дәстүрі бойынша хан тұқымынан шыққан мұрагер 
атқарған қызметіне қарамастан “тегін” деп аталған. Мән-
маңызы төменірек шендерді Ашина тұқымына жатпайтын 

кісілер алған (6.52). Ашина – текті тұқымнан шыққан, 
түркі империясын орнатқан, Күлтегін жазба ескерткішінде 
жыр-дастан арналған қағандарға мәдени ескерткіштер 
бақатас үстіне орнатылған. Мысалға, Күлтегін, Білге қаған 
ескерткіштері бақатас үстіне орнатылған. Бұл құрмет 
өзгелерге жасалмайды.

Қытай жазбасында тергіштей берсе әлі де осындай 
мағынасын ұғуға қиындық соқтыратын сөздер кездесері 
анық. Аудармашы Т.Әбенайұлы мұндай тосқауылдарды біле 
тұра, талай ғасырлардан бері ешкім тиянақты түрде аударып, 
әр сөзіне мән беріп, мәтіндегі әр таңбаның жазылу сырына 
үңіліп жұмыс атқармағанына көзі жетсе де, үлкен істі бітіруге 
бел байлап кірісіп, бұл жазбаның мағыналы аудармасын 
жасады. Айырықша айтарымыз: оның көне қытай жазуын 
меңгеріп, сөздің көбейтпе нұсқасын қалыптастырып, соның 
тұсына қазіргі таңбамен жазылу тәртібін беріп, содан кейін 
қытайша және қазақша транскрипциясын орналастырып, 
сосын мағынасын сақтап өз тілімізге аударуы – ерекше 
бағалауға тұратын елеулі еңбек. Бұлай айтуымыз: осы қытай 
жазбасы - екі елдің ежелгі қарым-қатынасының деңгейін 
танытатын, тарихи және саяси маңызы зор жазба. 
Сол құпиясын ішіне бүккен тастағы мәтінді қазақша 
сөйлеткен оның еңбегін дер кезінде бағалау керек. 
Қазір бұл аударманы Күлтегін ескерткішіндегі қытай 
жазбасының сыр-сипатын ашып, танудың бастауы деп 
есептеп, әрбір білікті маман осы мәселені тереңдете, 
тиянақты зерттеуге күш салуы керек.

Күлтегін ескерткішіндегі көне қытай таңбасымен 
түсірілген мәтінді аударып, оқуға қиындық тудырған сөздерге 
берілген түсініктемелер мен ой-тұжырымдарды есте сақтай 
отырып, сол құпиясы ашылмаған жазбамен жете танысу 
мақсатында Т.Әбенайұлының көне қытай жазбасына жасаған 

аудармасын оқиық. Түсінікті болу үшін білдіреріміз: автор 
бұл қытай жазбасын үш жікке бөліп аударыпты. Жобалап 
тәржімалаған сөздер жақшамен қоршалып берілген. Бірінші 
желі, яғни, жазбаның басындағы атауы 9 таңбадан тұрады,                                                                 
ал алғашқы бес таңбаның аудармасы – “марқұм төренің мәңгі 
тасы” деген ойды білдіреді. Немесе осы жазбаны «Марқұм 
азаматтың мәңгі тасы» деп аударса да жобаға соғады. Мұнда 
«төре» сөзі құрмет үшін алынғаны айқын. Одан соңғы төрт 
таңбаның тәржімасы “патшаның төл арнауы” деген ұғымды 
танытады. Сонда қытай жазбасы “марқұм төренің мәңгі 
тасы” деген атаумен тасқа түсірілген, одан соң бұл жазба 
патшаның арнау сөзі екені мәлімденіп, сол да көрнекті етіліп 
берілген.

Аудармадағы келесі жікке, автор жазғандай, “Екінші 
желіден 13-желіге дейінгі жазудың негізгі мәтінінің 
аудармасы” берілген. Онда: “Өзекті жанның озбасы болмас. 
Пәни мен бақи ұлы бірлікте болмақ. Жазмыштың еркі 
жарық пен қараңғының арасынан бөлініп, асылзаданы 
үкіміне іліктіреді. Марқұмның тегі (қаған) нәсілінен еді. 
Ол ту баста қытайдан түлеп ұшып, терістікке сахарадағы 
“Шырын бұлаққа” тауап етті. Орданы оңдап, елді жөнге 
салды. Сөйтіп шексіз алғысқа бөленді. (Түріктер кезінде) 
ата-бабамның патшалық құру ісіне атсалысқан. Осылайша, 
Тай-зоңның сахараға деген ықыласы оңынан тұрып, Қағанат 
тағылымының төңірекке танылуына түрткі болды. Әскери 
жақта өзара екі жақтылы сенімділік нығайды. Құт-береке 
таралуына түрткі болды. Кедергілер, ақыры (келісімге 
айналды. (Қағанзаданың) шекараны ашудағы қосқан еңбегі 
өлшеусіз. Біз әкелі-балалы болуға ант байласып едік. Сөйтіп, 
бұлан-талау тиылды, найза-садақ жиылды. Ендігі жерде біз 
оларды арбамайтын болдық та, олар бізді алдамайтын болды.

Ел іргесі тыныш (қарашаның қамсыз болуы) түсінудің 
арқасы еді. Марқұм Төре, Құтлығ қағанның екінші ұлы, 
қазіргі Білге қағанның ардақты інісі болатын. Олардың 
бауырласқан сүйіспеншілігі төңірекке тез таралып, 
(айбаттары жұрттан асып еді). Бүгінгі күнде бұлай болар 
деп кім ойлаған! Ата-бабасы – Естеми, ағалардың алдынан 
өтпейтін, үлкендерге ізетті жан болған. Кеше өткен әкесі 
Құтлығ, керісінше, кейінгілерге көңіл бөлгіш, мейірімді 
кісі болды. Солардың тұяғы (Төре де) мейлі қандай кезде 
болмасын, тумысынан дегдар өтті. Сондықтан да ол 
достықты нығайта да, заң-жосанды бекемдей де білді. 
Шекара батысындағы көркімен көз сүріндірген көрші қала 
– Сұябтың іргесінде, ұлы тәңірдің (атымен) “балам” деп 
ықыласымды төгіп едім. Ондағым, оның адалдығына алдын 
аршып, ауқымының аяқ алысын тездету үшін еді. Ендігі 
жерде  аза тұтып күйінішімді білдіруден басқа қайран бар 
ма! Марқұм төре, қағанның інісі болғандықтан, қаған да 
менің балам іспетті. Сондықтан да біздің арамыздағы өкіл 
әке мен балалық мейір ұзаққа дейін үзілмей жалғаса бермек. 
Өйткені аға-іні арасындағы бауырластықты ажал да ажырата 
алмақ емес. Балама деген сүйінішім мен күйінішімді алыс-
жақынға әйгілеу үшін басына еңселі ескерткіш орнаттым. 
Марқұм мәңгі ұйқының құшағында күн өткен сайын күй 
есітіп, (жыл озған сайын жыр тыңдап алаңсыз жата бергей!).

Құм елінің отағасылары мен орда жасауылдары, үш 
бағыттан аттанып, ханы мен бектері салтанатты түрде 
тоғысты. Олар маған жақын тартып, қамқорлығыңызға 
келіп қалдық дейді. Мен (қалай ғана) кіжігу тартып 
кешеуілдемекпін. Міне, осылайша мәңгі тас маңғаздана бой 
созып, байыпты қалпымен баянсыз уақыттың құшағында 
қала бермек” деп қытайдың сол кездегі патшасы Таң Шүан 
зоң атынан жазылған (3). Бұған жалғаса түсірілген үшінші 

жікте, яғни, 14-желіде Күлтегінге көңіл айтуға арналған 
жазбадағы уақыт мерзімі “Ірі Таң патшалығы Кай Юан 
жылнамасының 20 жылы, қой жылының шығысы, мешіннің 
кірісі, 10-ай. Желдінің жеті жаңасында, бесін кезінде байыды” 
деп мәлімденген. Осында көрсетілген уақытты білдіретін 
атаулардың мәнісін аудармашы Т.Әбенайұлы “Бұл қазіргі 
жылнаманың 732 жылынан басталады” деп түсіндіреді.  Бұл 
көрсетілген уақыт шындыққа, тарихи дерекке сәйкес келеді. 
Күлтегін 685 жылы дүниеге келіп, 731 жылы қайтыс болған. 
Оған арналған ескерткіш кешені келер жылы біткені жайлы 
мәліметтер бар. Күлтегін ескерткішіндегі қытай жазбасы 
да 732  жылы тасқа түсіріліп болған. Өйткені қытайдың 
ел билеушісінің төл арнауында “Міне, баянсыз уақыттың 
құшағында қала бермек” деп жазылыпты. Демек, қытай 
жазуын тасқа түсірген адам Күлтегін ескерткіш кешенінің 
құрылысы толық біткенін көріп тұрып, сол мәтінді тасқа 
ойып жазған.

Осы аударманы оқып шыққаннан кейін ой елегіне салып 
саралағанда көкейге түйгеніміз қайсы? Бұл мәселе жайлы 
қысқаша айтсақ, біздің түркілік-ұлттық рухпен қуаттанып, 
азаттығы үшін жорыққа аттанған бабаларымыз ақырында 
көне қытай империясын өздерімен есебін тауып сыйласып, 
санасуға мәжбүр еткен. Ақиқатында, бұл қытай жазбасы – 
шағын мәтінге келелі мәселелерді сыпайы сөзбен сыйғызып 
жеткізген, көп қырлылығы, терең мағыналығымен ерекше 
танылған жазба. Атап көрсетсек, бұл жазбада қытай 
билеушісі көңіл айту, азаға қайғырудағы төл арнау сөзіне 
орай көкейіндегі күрделі, қомақты түйінді ойларын білдіріп, 
әйгілі  тұлға Күлтегін ескерткішіне арнайы жаздырған, 
түркілер мәңгі-бақи оқып отырсын, келісімді ұмытпасын  
деген болар. Мына қытай жазбасы “Өзекті жанның озбасы 
болмас. Пәни мен бақи ұлы бірлікте болмақ. Жазмыштың 

еркі жарық пен қараңғының арасынан бөлініп, асылзаданы 
үкіміне іліктіреді” деген даналық тұнған ой толғауынан 
басталады. Осы келтірілген үзік сөз – қытай халқының көне 
наным қағидасының бірі.

Расында, жанды заттың бәрі мәңгілік емес, өтпелі, 
тіршілікте бірі туып жарықта өмір сүреді, екіншісі тозып, 
бақилыққа, қараңғылыққа аттанады, жарық пен қараңғы, 
жақсылық пен жамандық осылай алмасуда, қарама-қарсы 
әрекетте. Бұл – қытай халқының философиясы. Көне 
түркілердің Тәңірлік нанымы да осыдан айнымайды, содан 
туындаған философиясы да соған өте ұқсас. Себебі қытайлар 
да, көне түркілер де өздерінің табынар наным-сенімдерін 
табиғат заңдылығына сүйеніп жасаған.

Бұл жазбада қытай патшасы жаратушы күштің 
құдіреттілігіне бас иіп, тағзым етіп алып, айтпақ   ойын:     
“Марқұм  тегі  (қаған)   нәсілінен  еді.  Ол  ту  баста қытайдан 
түлеп ұшып, терістікке сахарадағы “Шырын бұлаққа”  
тауап етті” деп Күлтегіннің арғы тегімен байланыстырып 
сабақтайды (3). Мұнда ол Білге қаған мен Күлтегіннің 
арғы тегі текті тұқым – Ашина руынан екенін білдіріп, 
сол ашиндер ертеректе қытайға қараған Шэньсидің батыс 
бөлігін мекен еткенін еске салады.

Негізінде солай, ашиндер табғаштардың үстемдігіне 
көнбей, қарсылық әрекеттер жасап, сол үстемдік жасаудың 
себебімен бұрынғы ата қонысына көшіп кеткен. Бұл 
деректерді сөз арасында бұрын атап өтсек те, қажетті 
тұста қысқаша ұғындыру үшін Лев Гумилевтің “439 жылы 
хундарды жеңіп, Хәсиді Вэй империясына қосып алған 
кезде, Ашин бес жүз үймен жужандарға қашып барды да, 
Алтай тауының күнгей бетіне қоныстанды” деген сөзін 
келтіріп ойымызды нақтыладық (6.22).

                                                                 (Жалғасы бар).

Жас маманға жәрдем

Ғалия  ПІРӘЛІ,
Алматы облысының 
Талғар ауданындағы

«Мектеп жасына дейінгі 
шағын орталығы бар 

№17 жалпы білім беретін 
орта мектеп» МКМ мұғалімі.

ЕСІМДІКТЕН өТКЕНДІ 
ҚАЙТАЛАУ

(6-сынып)

Сабақтың мақсаты оқушылардың есімдік туралы 
жалпы түсінігін орнықтырып, оны жетік біліп, еркін 
қолдануын қалыптастыру. Міндеттері: а) оқушылардың  
есімдіктер бойынша алған білімдерін қайталау арқылы 
пысықтау, еске түсіру, бекіту; ә) оқушылардың танымдық 
қабілеттерін арттыру, қызығушылығын  ояту, өз ойларын 
еркін жеткізе білуге дағдыландыру, сөздік қорын дамыту; 
б)  халқымыздың ұлттық қасиеті мен адамгершілігі туралы 
түсінік беру, ұлттық қасиетке баулу.

Түрі: саяхат сабағы. Әдісі: түсіндіру, сұрақ-жауап, талдау, 
жинақтау, топпен жұмыс. Көрнекілік: интерактивті тақта, 
«Жеті ата ауылының макеті», үлестірмелі тапсырмалар, 
нақыл сөздер, сөзжұмбақтар. Пәнаралық байланыс: 
әдебиет, тарих, математика. 

Сабақтың барысы.
Ұйымдастыру. Кезекшімен сұхбаттасу. Оқушыларға 

бүгінгі сабақтың мақсатын түсіндіру. Екі топқа бөлу: I топ  – 



135

«Алғырлар», II топ – «Тапқырлар».
Кіріспе. Жеті атасын білген ұл
               Жеті жұрттың қамын жер.
               Жеті атасын білмеген
               Құлағы мен жағын жер.
I. Ата ауылының  тапсырмасы:
1. Есімдіктер дегеніміз не? 2.Жіктеу есімдігі дегеніміз 

не? Мысалымен түсіндір. 3. Сілтеу есімдігі туралы не 
білесің? Мысалымен түсіндір. 4. Сұрау есімдігі туралы не 
білесің?  Мысалымен түсіндір. 5. Өздік есімдігі дегеніміз 
не? Мысалымен түсіндір. 6. Жалпылау есімдіктерін ата. 
Мысалымен түсіндір. 7. Белгісіздік есімдіктерін ата. 
Мысалымен түсіндір. 8. Болымсыздық есімдіктерін ата. 
Мысалымен түсіндір.

ІІ. Бергі ата ауылының тапсырмасы:
Төрт үлестірмелі тапсырмаларды таратып беру. 
№1. Берілген тапсырмадан жіктеу есімдіктерінің астын 

сызыңдар.
Мен бақыттымын. Біз аштық, жоқтық дегенді білмей 

өстік. Ол өте жақсы шал еді. «– Сен ұйықтаған жоқсың 
ба?»- деп сыбырлай сұрады.

№2. Мәтіннен жалпылау есімдіктерін табыңдар.
Бәріміз де бір атаның баласымыз. Барлығына хабар 

кетті. Оларға бәрі қызық. Күллі ауылда  жаны ашитын –  
жалғыз Әлихан ғана.

ІІІ. Арғы ата ауылының тапсырмасы:
«Есімдік» сөзжұмбағының шешуін табу. Сөзжұмбақ екі 

топқа беріледі. 
Есімдік деген сөздің құрамында қанша әріп болса, 

есімдіктердің де түрлері сонша.
1. Жіктеу есімдігі;

2. Сілтеу есімдігі;
3. Сұрау есімдігі;
4. Өздік есімдігі
    (1-жақ көпше түрі);
5. Белгісіздік есімдігі;
6. Жалпылау есімдігі;
7. Болымсыздық есімдігі.

IV. Баба ата ауылының тапсырмасы:
Өлең шумақтарынан  есімдіктерді тауып, олардың 

түрлерін ажырату. 
Алты үлестірмелі тапсырмаларды тарату.
№1. Әсемпаз болма әрнеге,
Өнерпаз болсаң арқалан.
Сенде бір кірпіш дүниеге,
Кетігін тап та, бар, қалан.  (Абай).
№2. Мен – балаң жарық күнде сәуле қуған,
Алуға Күнді барып белді буған.
Жұлдыз болып көрмеймін елдің бетін,
Болмасам толған Айдай балқып туған.  (Сұлтанмахмұт).
№3. Сен  құрметте оны,
Түсіндің бе, қарағым?!
Ол ақшаға сатқан жоқ
Тізеден кесіп аяғын (Әбу Сәрсенбаев).

  

                

  м Е н   
  о С ы   
  к І м   
ө з і М і з  
б і р Д е ң е 
б ү к І л   
 е ш К і м  

V. Ұлы ата ауылының тапсырмасы:
Әр топқа екі тапсырмадан тарату.
1. Көп нүктенің орынына  тиісті есімдіктерді қою. Қажетті 

есімдіктер тапсырманың төменгі жағында жазылған.
...  мен  сенен жақсы білемін. ... де  айтқанымнан 

қайтпаймын.  ... малтуды үйреткен  ...        болатын. ... 
енді  шаршамайтын боласың. ... бұл жота жақсы мәлім. ... 
шешеміз де содан.  ... екі аяққа ерік бердік. .... бұрын Шәкір 
жауап қатты. Бүгін  ...  бірге болыңдар. Бүгін ... қалыңдар. 
Әкем  ...  жалт қарады. Әкеміз  ...   әбден тыңдап алды. Мен  
... ойымды балаларға айттым.  ...  кезде Шаншар атай да 
келіп қалған еді. Апам  ...     ...   басқа еш нәрсе айтпады.

Қажетті есімдіктер: оны, мен, маған, сол, сен, бізге, біздің, 
біз, одан, осында, бізге, бізді, бұл, бұдан. 

2. Есімдіктерге сөйлемдегі мағынасына қарай жалғау 
жалғаңдар.

Ол енді (мен) құтыла алмас. (Мен) сөзіме ашуланбады. 
(Мен)  ешқандай оқ тиген жоқ.

Бибіайым  (мен) салғыласып жатпады.  Апам (мен) көпке 
дейін жанынан шығармады.

(Бұл) әрі не болғанымды білмеймін. Әбіл (ол)  қолынан 
жетеледі. (Осы) кейін Рахима еден  жумайтын болды. Мені 
(өз) көмекші етпек. Атай (бұл) сезіп қойды. Кешке қарай (өз)  
атыммен барамын. (Өз) үйімнің  тұсына келгенде естідім. 
(Бұл)  Шаншар атай риза болды. Мына қарауылдың  (өз)  
қосып аламыз.

VI. Түп ата ауылының тапсырмасы:
1.Қолданылуына қарай бірде зат есім, бірде сілтеу есімдігі 

болып келетін қай сөз? Мысал келтіріңдер. ( Ана)
2. Бұйрық мәнде айтылса – етістік,
Жалпылау мәнде айтылса – есімдік.

Ол не деген сөз? (Бар)
3. Әзербайжан жазушысы Анардың бір әңгімесі «Мен, 

сен, ол және телефон» деп аталады. Мұнда  есімдіктің қай 
түрі қолданылған? ( Жіктеу есімдігі)

4. Төмендегі зат есімдер мен есімдіктерді септеп, септелу 
айырмашылығын байқаңдар.

Атау           күн             мен           қол             ол
Ілік             күннің       менің        қолдың      оның
Барыс         күнге         маған        қолға          оған
Табыс         күнді         мені           қолды        оны
Жатыс        күнде         менде        қолда         онда
Шығыс       күннен      менен        қолдан       одан
Көмектес   күнмен      менімен    қолмен       онымен
VII. Тек ата (ататек) ауылының тапсырмасы:
Төрт үлестірмелі тапсырмаларды тарату.
Көп нүктенің орынына тиісті есімдікті қойып, нақыл            

сөздің мағынасын түсіндір.
№1. Біреу жаныңа жолдас,
...     малыңа    жолдас.
...     қорықпасаң,   жау   қорқады.
Біреу,   ...     сүйеу.
№2. ...     тойып      секіреді,
...     тоңып       секіреді.
Біреуге    мал      қайғы,
...         жан          қайғы.
....       елінде  көртышқан  да  батыр.
Сабақты қорытындылау. Әр оқушының жинаған 

ұпайлары бойынша  жеңімпаз топты анықтау.

Айсұлу КҮЗЕНБАЕВА,
Алматы облысының

Қаратал ауданындағы
«Жылыбұлақ» орта мектебінің 

мұғалімі.

ФАРИЗА ОҢҒАРСЫНОВА. 
«ОюЛАР»

(5-сынып)

Сабақтың мақсаты: – ұлтымыздың қолөнерінде 
оюлардың қандай рөл атқаратынына жете мән беріп, халық 
тұрмысында қолданылу сипатына жан-жақты тоқталып, 
айтатын негізгі идеясының қыр-сырын терең ашып көрсету. 
Міндеттері: а) білімділік – ақын өмірінен мәлімет бере 
отырып, поэзиясының өміршеңдігін таныту, көркемдік тілін 
ашу; ә) дамытушылық – оқушының сөйлеу тілін дамыту, өз 
ойын еркін, жатық жеткізе білуге дағдыландыру, мәнерлеп 
оқу дағдысын жетілдіру; б) тәрбиелік – туған халқының 
мәдениеті мен салт-дәстүрін қастерлеуге, оны сүйе 
білуге, өнер туындыларының  әсемдігін түсінуге, қасиетті 
нәрселерді қадір тұтуға тәрбиелеу.

Түрі: ой түюге арналған шығармашылық сабақ. Типі: 
жаңа сабақ. Көрнекілік: ақын портреті, шығармалары,  
слайдтар. Пәнаралық байланыс: дүниетану, өзін-өзі тану, 
технология, тарих, қазақ  тілі.

Сабақтың барысы.
Ұйымдастыру.
Жаңа сабақ.
Слайд №1. Ойқозғау. Суреттер бойынша болжау жасау. 

Оқушы ізденісі. 
Ою деген не?

 Слайд №2. Фариза Оңғарсынованың өмір жолы туралы 
шолу мәлімет.

- Бүгінгі сабағымыз қазақ халқының ұлттық мәдениетіне, 
салт-дәстүріне қатысты болғандықтан, біз «Тұскиіз» 
фабрикасына саяхат жасаймыз. Саяхатымыз бір аптаға 
созылады және біз де фабрикада жұмыс атқарып, өзіміздің 
тиісті еңбекақымызды алатын боламыз. 

Аптаның алғашқы күні қалай аталады? /Дүйсенбі/.
1. Дүйсенбі күні: «Бастапқы сөз».
Оқулықпен жұмыс.
Өлеңді мәнерлеп оқу.
Сұрақтар:
1. Текемет деген не?
2. Ою туралы не білесіңдер? 
«Еңбекақы» тақтасына тиісті теңгесі жазылып отырады.

Апта күні Жұмысшының аты Еңбекақысы

Дүйсенбі
1.
2.
3.

4000 тг
3000 тг
5000 тг

Сейсенбі
Сәрсенбі

Бейсенбі

Жұма
Сенбі 
/Қорытынды/

Сейсенбі: «Кім жылдам?»  
Слайд №3. Сұрақтар:
1. Киіз үй туралы не білесің? 2. Басқұр, желбау деген не? 

3. Оқулықтағы 3-сұрақ.
Сәрсенбі: «Ақыл-ой еңбегі».
Слайд №4. 

1. Қазақ халқы ою-өрнекті  ненің бейнесіне ұқсатып 
құрастырған және не себепті?

(Халық шеберлері ою-өрнекті өсімдік, құс, жануарлар, 
ғарыштық денелер бейнесіне ұқсатып құрастыра білген). 

2. Өлеңде қай жануардың аты аталады және оның қазақ 
халқының тұрмысында алар орыны туралы айтқын.

3. Қазіргі кезде ою-өрнектерді қандай заттардан көре 
аламыз? Мемлекеттік рәміздерден оюларды көре аламыз ба?

Бейсенбі: «өзіндік жұмыс».
Ою-өрнек сөзіне дыбыстық талдау жасаңдар және буын 

түрін айтыңдар.
Жұма: «Қол еңбегі».
Қағаздан қошқар мүйіз оюын ою. 
1. Қағазды алдымен 2 қабаттап, содан кейін 4 қабаттап 

бүктейміз.
2. 4-ке бүктелген қағаздың бірінші бетіне оюды                    

сызамыз. Белгі бойымен оюды оямыз.
3. Оюды жазып, қатпарларын тегістейміз. 
Сенбі: «Жол-жоралғы».
- Қазақта «жол-жоралғы» деген ұғым бар: келген қонаққа 

ақыл-парасатына, істеген ісіне қарай берілетін сый-сияпат. 
Ендеше, мен де сіздерге бүгінгі жасаған еңбектеріңізге 
қарай сыйлық берейін. Ол үшін алдымен  апта бойына 
жинаған еңбекақыларыңызды есептейсіздер. Ол үшін бес 
күндік ақшаларыңызды қосып, 5-ке бөлеміз. Сонда сіздердің 
алатын еңбекақыларыңыз шығады.

Бағалау оқушылардың өздерінің есептеп шығарған 
сандарына сай қойылады.

Слайд №6. Үйге тапсырма:  оқулықтағы 5-тапсырма.
Сабақты қорыту. Демалыс: «Менің сөзім» (Бүгінгі 

сабақ туралы оқушы ойы).

Гүлмира СЕЙІТҚАДЫР,
Қызылорда облысының

Шиелі ауданындағы
№207 «Жаңатұрмыс» 

орта мектебінің мұғалімі.

ОН ЖЕТІНШІ ҚАРАСөЗ
(8-сынып)

Сабақтың мақсаты: оқушыларға Абайдың «Он жетінші 
қарасөзінің мағынасы, мән-маңызы жөнінде жүйелі әңгіме 
қозғап, көтеріп отырған идеясының әлеуметтік-саяси астарына 
жете үңіліп, терең сезінуіне ерекше тоқталу. Міндеттері: 
білімділік – қарасөзді байыппен оқыту, шығармашылығын 
қалай меңгергендігін бақылау, қарасөздегі күрделі сөйлемдер 
арқылы берілген астарлы мағынаны, философиялық 
тұжырымдарды оқушыларға түсіндіру; тәрбиелік – ақынның 
сөздері арқылы ұрпақ жүрегіне адамгершілік қасиеттер сіңіру; 
дамытушылық – оқушының ой еркіндігін, эстетикалық сезімін 
ояту, сөйлеу мәдениетін қалыптастыру, өздігінен ізденту, ой 
өрісін дамыту. Түрі: аралас. Типі: жаңа білімді игерту. Әдісі: 
сұрақтар арқылы проблемалық жағдаят туғызу, ұжымдық. 
Көрнекілігі: Абай портреті, нақыл сөздер жазылған плакаттар, 
сызба. Пәнаралық байланыс: қазақ тілі, әдеп.

Сабақтың барысы.
Ұйымдастыру. 
Үй тапсырмасын сұрау.
Жаңа сабақ. Абайдың «Он жетінші қарасөзі».
Ұлы Абайдың әдеби-шығармашылық мұрасында қара- 

сөздері өз алдына бір байтақ әлемді алып жатыр. Қарасөз 
дегеніміз – ғылым туралы, философия туралы, дін туралы қара- 
сөзбен жазылған еңбек. Абай Құнанбайұлының 1890 – 1898 
жылдар арасында жазылған 45 қарасөзі бар. Қарасөздері алғаш 
рет Семей қаласында 1948 жылы «Абай» жұрналында жарық 
көрді. Абай қарасөздері орыс, қытай, француз, т.б. көптеген 

әлем тілдеріне аударылды. 
Ұжымдық ойлау арқылы мәтінмен жұмыс. 
Сыныптағы оқушыларды үш топқа бөліп, мәтінмен жұмыс 

жүргізілді. Әр топқа он жетінші қарасөзін талдауға тапсырма 
берілді. 

1. Мәтінді өз бетінше оқу. 2. Мәтіндегі түсініксіз  сөздермен 
жұмыс. 3. Мәтінді азат жолға (абзацқа) бөлу, оған тақырып 
қою. 4. Мәтіндегі негізгі ойды анықтау.

Мәтіндегі негізгі ойды тірек-сызба арқылы бейнелеу

- Ей, қайрат! Қаттылығың да мол, пайдаң да мол, залалың 
да мол. Кейде жақсылықты берік ұстап, кейде жамандықты 
берік ұстап кетесің, соның жаман. Адалдық пен ізгілік – тек 
жүректің ғана ұстанатын жолы. Адам үшін ең қажеттісі – жүрек 
қалауы. Осы үшеуің басыңды қос. Осы үшеуі тең табылған кісі 
– қасиетті адам. 

«Топтастыру» әдісі бойынша оқушылар ойын жазады.
 

Қасиетті адам 
парасатты 

жүрегі нұрлы, 
мейірімді 

терең білімді еліне адал қызмет 
етуші 

қайратты, 
қажырлы 

ақылды 

еңбексүйгіш 

 Ақыл Жүрек Қайрат 

Дүние мен ахиреттегі 
пайда мен залалды 
білетұғын – мен. 
Менсіз... залалдан қаша 
алмайды, ғылымды 
үйрене алмайды. 

Ерінбей, жалықпай 
үйрену – менің ісім. 
Адасқан жолға бара 
жатқан бойды қайта 
жиғызып алатұғын – 
мен. 

Адам денесінің 
патшасымын, менсіз 
тіршілік жоқ. Ұят, 
рақым мен мейірім, 
әділет, нысап менен 
тарайды. 

Ғылым 

